
Раздзел 18 

АСПЕКТЫ МАНАПОЛІІ | 
Клёны былі Сэмавай Ма-на-по-лі-яй;  
Што азначае — ён адзін мог сячы іх.  
I больш ніхто не меў клёнаў;  
Таму ён запрасіў з Ноя па паўпені за фут.  

 
Мэрыёт Эдгар для Стэнлі Холаўэй 

УРАДЫ I МАНАПОЛІЯ 

Бальшыня ўрадаў праводзіць сваю палітыку ў дачыненні да 
манаполіяў. На гэта ёсць дзве прычыны. Першая: кожны ўрад прызнае 
неадэкватнае размеркаванне рэсурсаў пры манаполіі. Другая: на аснове 
роўнасці бальшыня ўрадаў будзе адчуваць неабходнасць палітыкі, якая 
абмяжоўвае прыбыткі манаполіяў. У пэўнай меры стаўленне ўрада 
будзе вызначацца тым, як манаполіі ўзнікаюць. Таму мы разгледзім 
найперш крыніцы манаполіяў. 

КРЫНІЦЫ МАНАПОЛІІ. а) Натуральная. Яна ўзнікае з 
геаграфічных умоваў паставак. Напрыклад, Паўднёвая Афрыка трымае 
амаль поўную манаполію ў заходнім свеце на пастаўку дыяментаў. 
Яшчэ адзін прыклад — манаполія кампаніі "Швепс" (Schweppes) на 
мінеральную ваду "Малверн". 

б) Гістарычная. Фірма можа мець манаполію таму, што яна 
першая занялася справай, якая развіваецца, і больш ніхто не мае 
неабходнага ноу-хаў ці прыхільнасці пакупнікоў. Панаванне кампаніі 
"Лойдс" (Lloyd’s) на лонданскім страхавым рынку абумоўлена 
пераважна гістарычнымі фактарамі. 

в) Памер капіталу. Пастаўкі тавару могуць патрабаваць 
выкарыстання такой колькасці капітальнага абсталявання, што новыя 
канкурэнты надзейна ўхіляюцца ад уваходжання ў рынак. Гэта выпадак 
з хімічнай прамысловасцю. 

г) Тэхналагічная. Там, дзе магчыма дасягнуць вялікага эфекту 
маштабу, зусім натуральна, калі рынак абслугоўвае адна ці некалькі 
буйных кампаніяў. Гэта назіраецца ў аўтамабільнай прамысловасці. 

д) Юрыдычная. Урад можа даць кампаніі манаполію. Гэта можа быць 
у выпадку, калі фірма атрымлівае патэнт ці аўтарскае права. Права на 
вылучнае карыстанне даецца, каб паспрыяць з'яўленню новых ідэяў. 

е) Грамадская. Грамадскія карпарацыі, такія, як пошта, часта маюць 
манаполію. Бальшыня грамадскіх кампаніяў – манаполіі. 

ж)Штучна створаныя. Урад звычайна не можа ці не хоча нічога 
зрабіць, каб скасаваць згаданыя манаполіі. Аднак калі людзі скардзяцца 
на адмоўныя рысы манаполіяў, то звычайна маюцца на ўвазе не гэтыя 
тыпы манаполіі, а такія, што створаны наўмысна. Прадпрымальніцкія 
арганізацыі могуць ствараць манаполіі, каб эксплуатаваць рынак, і 
паглынаюць ці выціскаюць іншыя фірмы з сферы дзейнасці 
(маштабная манаполія) або дамаўляюцца з іншымі фірмамі пра 
кантроль над цэнамі і аб'ёмам вытворчасці (складаная манаполія, гл. 
далей). Менавіта супраць апошняга тыпу манаполіі і скіравана 
заканадаўства. 

МАГЧЫМАСЦІ АНТЫМАНАПОЛЬНАЙ ПАЛІТЫКІ. Ёсць тры 
асноўныя віды палітыкі, якія ўрад можа выкарыстоўваць у дачыненні 
да манаполіяў. 

а) Забарона. Стварэнне манаполіяў можа быць забаронена, а наяўныя 
манаполіі скасаваныя. Гэта, пераважна, палітыка ў ЗША. 
"Антытрэставае", як яго там называюць, заканадаўства ЗША мае свае 
карані ў "Законе Шэрмана" 1890 года. Аднак у ЗША даволі шмат 
манаполіяў. Заканадаўства "супраць дзеянняў, якія стрымліваюць 
гандаль", больш актыўна выкарыстоўвалася супраць прафсаюзаў, чым 
супраць буйных кампаніяў. 

б) Адчужэнне. Урад можа ўзяць манаполію пад свой кантроль і 
кіраваць ёю ў інтарэсах грамадства. Хоць многія кампаніі і галіны 
вытворчасці былі ўзятыя ўрадам пад сваё кіраўніцтва, гэта не заўсёды 
рабілася дзеля кантролю над манаполіямі. 

в) Рэгуляванне. Урад можа дазволіць манаполіі дзейнічаць, але 
прыняць закон, згодна з якім манаполія "не дзейнічае 
супрацьграмадскага інтарэсу". Так робіць, напрыклад, брытанскі ўрад. 
Асноўны закон, які датычыць манаполіяў у Вялікабрытаніі, — “Закон 

аб справядлівым гандлі" 1973 года; гэта апошняя рэдакцыя папярэдняга 
заканадаўства. Галоўная ўстанова, што ажыццяўляе Ўрадавую палітыку 
наконт канкурэнцыі, — Бюро справядлівага гандлю. Паводле "Закона 
аб справядлівым гандлі" 1973 года, генеральны дырэктар Бюро павінен 
назіраць за камерцыйнай дзейнасцю ў Вялікабрытаніі і збіраць 
неабходную інфармацыю,  

каб ён мог выкрыць манаполію і антыканкурэнтную дзейнасць. Паводле 
"Закона пра абмежаванне гандлёвай дзейнасці" 1976 года, ён — галоўная 
асоба пры ўрэгуляванні пагадненняў пра абмежаваную гандлёвую 
дзейнасць. 

ПАЛІТЫКА НАКОНТ МАНАПОЛІЯЎ. Возьмем найпрасцейшую 
сітуацыю. Манаполія паўстае, калі адна гандлёвая арганізацыя 
абслугоўвае ўвесь рынак. Гэта, аднак, вельмі рэдкая з'ява, і "Закон аб 
справядлівым гандлі" 1973 года вызначае манаполію як такое 
становішча, калі адна асоба, кампанія ці група даччыных кампаніяў 
маюць пад сваім кантролем прынамсі 25% паставак або вытворчасці 
тавараў ці паслугаў. У Вялікабрытаніі гэта лічыцца "маштабнай 
манаполіяй". "Складаная манаполія" бывае, калі прынамсі 25% тавараў 
ці паслугаў пастаўляецца ў Вялікабрытаніі дзвюма ці больш асобамі, не 
звязанымі між сабой кампаніямі або Групамі кампаніяў, якія наўмысна 
або яшчэ як вядуць свае справы так, што перашкаджаюць канкурэнцыі, 
парушаюць, звужаюць яе ў пастаўцы тавараў ці паслугаў, напрыклад, 
адмаўляючы ў таварах ці паслугах пэўным спажыўцам. 
Складаныя манаполіі — больш частая з'ява, чым маштабныя 

манаполіі, бо існуе шмат сітуацыяў, калі ў якіх-небудзь галінах 
вытворчасці дамінуе невялікая колькасць пастаўшчыкоў, кожны з якіх, 
аднак, абслугоўвае вельмі вялікую частку рынку, напрыклад у 
аўтамабільнай прамысловасці (чатыры галоўныя пастаўшчыкі) і ў 
вырабе пральных парашкоў (два галоўныя пастаўшчыкі). 
Генеральны дырэктар Бюро справядлівага гандлю можа 

інфармаваць, што ён лічыць манаполіяй, Камісію па манаполіях і 
кангламератах. 
Галоўная небяспека з боку манаполіі незалежна ад таго, чыстая гэта 

манаполія ці, што бывае часцей, маштабная або складаная манаполія, 
— гэта скарачэнне аб'ёму вытворчасці, фіксаванне цэнаў, рэгуляванне 
ўмоваў пастаўкі, абмежаванне выбару з боку спажыўца і, што самае 
істотнае, неэфектыўнасць вартасці. Да таго ж свабодная канкурэнцыя 
можа быць паралізаваная перашкодамі ўваходжання ў рынак 
канкурэнтаў; манапаліст можа таксама дыктаваць умовы 
пастаўшчыкам. Урад выкарыстоўвае заканадаўства, каб забараняць ці 
рэгуляваць такую практыку. 

ПРАКТЫКА АБМЕЖАВАННЯЎ. Закон 1976 года пра абмежаванні 
ў гандлёвай дзейнасці правамоцны пры ўсякім пагадненні ці дамове 
паміж пастаўшчыкамі тавараў і паслугаў разам з рэкамендацыямі 
гандлёвых асацыяцыяў, якія абмяжоўваюць канкурэнцыю.  Прыкладамі 
могуць быць пагадненні паміж пастаўшчыкамі 

аб прызначэнні аднолькавай цаны ці аб падзеле рынку і гандлю на 
аднолькавых умовах. Такая практыка незаконная, і мэта згаданага 
закона — сачыць, каб афармляліся і дзейнічалі толькі такія пагадненні і 
рэкамендацыі, якія не супярэчаць інтарэсам грамадства. Дзеля гэтага 
ўсе дэталі "пагадненняў, якія рэгіструюцца", павінны дасылацца ў 
Бюро справядлівага гандлю, дзе грамадскі рэгістр вядзе генеральны 
дырэктар. Генеральны дырэктар мае права перадаваць справу на 
разгляд Суда па абмежаваннях дзейнасці, каб дазнацца, ці супярэчыць 
пагадненне інтарэсам грамадства. Існуе некалькі палажэнняў (часта іх 
называюць "кірункі"), паводле якіх чыясьці дзейнасць можа быць 
ухвалена як адпаведная інтарэсам грамадства, напрыклад пагадненне 
"Нэт Бук" (Net Book Agreement). 
Згодна з законам генеральны дырэктар можа ініцыяваць санкцыі 

супраць працягу незаконнай практыкі. Спажывец, які беспасярэдне 
пацярпеў ад яе, можа падаць у суд, каб атрымаць кампенсацыю. 
Першы закон "Аб абмежаваннях у гандлёвай дзейнасці" быў 

прыняты ў 1956 годзе, а да канца 1980 года былі зарэгістраваныя 3873 
пагадненні наконт пастаўкі тавараў. 3211 пагадненняў былі скасаваныя 
з 1956 года, а 658 — перададзены на разгляд суда. У 1980 годзе 5 
арганізацыяў былі прызнаныя вінаватымі ў парушэнні ўзятых на сябе 
абавязацельстваў перад судом; на 4 пастаўшчыкоў бетонных трубаў 
была накладзена грашовая кара ў памеры 185000 фунтаў за непавагу да 
суда, а на карпарацыю "Брытыш Стыл" (British Steel Corporation) — 
50000 фунтаў. У 1991 годзе было прызнанае незаконным фіксаванне 
цэнаў з боку вытворцаў гатовага бетону. Да гэтага часу многія 
спажыўцы, у тым ліку Нацыянальная служба аховы здароўя, 
пераплацілі многія мільёны фунтаў праз гэтую канкурэнтна 
завышаную цану. 
Права расследваць і кантраляваць антыканкурэнтную дзейнасць 

асобных фірмаў, дадзенае генеральнаму дырэктару Бюро справядлівага 
гандлю паводле закона "Аб канкурэнцыі" ад 1980 года, дапаўняе правы 
на расследванне дзейнасці манаполіяў і абмежавальных пагадненняў 
паміж фірмамі. Урад абвясціў у законе пра сваё імкненне спрыяць 
канкурэнцыі і эфектыўнасці працы ў прамысловасці і камерцыі. 
Шмат кампаніяў пагадзіліся змяніць сваю гандлёвую дзейнасць 

адпаведна рэкамендацыям генеральнага дырэктара Бюро справядлівага 
гандлю, не жадаючы, каб камісія расследвала іх дзейнасць, а кампаніі 
"Брытыш Гэс" і "Брытыш Рэйл" (British Gas British Rail) зазналі 
папярэдняе расследванне. 

Хоць цяпер, згодна з законам, камісія па цэнах скасаваная, 
дзяржаўны сакратар па гандлі і прамысловасці мае, згодна з тым жа 
законам, права расследваць цэны, якія ён лічыць "асабліва важнымі для 
грамадства, калі пастаўка ці набыццё тавараў і паслугаў маюць вялікае 
эканамічнае значэнне, або асабліва важныя для спажыўцоў". У такой 
сітуацыі няма прамых санкцыяў, але дзейнасць кампаніі можа быць 
абвешчана антыканкурэнтнай. 

ПАДТРЫМКА ЦАНЫ ПРЫ ПЕРАПРОДАЖЫ ТАВАРАЎ (RPM). 
Падтрымка цаны пры перапродажы тавараў — гэта такая практыка, 
калі вытворцы абавязваюць рознічных прадаўцоў захоўваць 
фіксаваныя рознічныя цэны. Яны ажыццяўляюць меры ўздзеяння на 
кожнага, хто зніжае цану (або павышае). Прымусовае прызначэнне 
вытворцамі ці пасярэднікамі (агентамі) па продажы тавараў 
мінімальнай рознічнай цаны незаконнае, бо не стасуецца з законам "Аб 
перапродажных цэнах" 1976 года, калі толькі не было прызнана судом 
адпаведным грамадскаму інтарэсу. Цяпер судом дазволены 
мінімальныя цэны толькі на кнігі. Кожны чалавек, які ад гэтага 
пацярпеў, ці генеральны дырэктар Бюро справядлівага гандлю могуць 
пачаць судовую справу супраць тых, хто спрабуе прызначыць 
мінімальныя рознічныя цэны. 
Вызначэнне перапродажнае цаны ставіць перад урадамі эканамічную 

дылему. 3 аднаго боку, калі дазволіць свабодныя цэны на тавары, дык 
ад гэтага будуць мець карысць спажыўцы і дзеяздольныя 
прадпрыемствы. 3 другога боку, спажыўцы могуць пацярпець, бо тады 
шмат дробных фірмаў не здолее канкураваць з буйнымі рознічнымі 
прадаўцамі, якія могуць бясконца зніжаць цану і давесці дробныя 
фірмы да банкруцтва, змяншаючы, такім чынам, колькасць паслугаў 
праз рознічны продаж. Добры прыклад такога кшталту — заняпад 
незалежных аптэкараў з таго часу, як супермаркетам дазволілі 
гандляваць медпрэпаратамі. Так што бязмежная падтрымка 
канкурэнцыі можа прывесці да занядбання інтарэсаў спажыўца, якія 
яна павінна абараняць. 

ЕЭС I МАНАПОЛІЯ. Артыкул 85 Рымскага Пагаднення 1957 года 
забараняе ўсе дамовы паміж дзелавымі арганізацыямі, захады 
гандлёвых асацыяцыяў і планаваныя дзеянні, якія могуць паўплываць 
на гандаль паміж краінамі-супольніцамі,, а таксама — прадухіліць, 
абмежаваць або парушыць канкурэнцыю ў межах ЕЭС. Артыкул 85 
улучае фіксаванне продажных ці пакупных цэнаў і іншыя ўмовы 
бізнесу, якія маюць на мэце дыскрымінацыю адных на карысць іншых, 
даючы пэўным фірмам канкурэнтныя выгоды, і вядуць да падзелу 
рынку. Калі, напрыклад, вытворца 

прызначае ў кожнай краіне ЕЭС адзінага агента па продажы сваіх 
тавараў і кожны агент пагаджаецца не экспартаваць тавар у іншыя 
краіны ЕЭС, дык "агульны рынак" будзе падзелены на дванаццаць 
асобных рынкаў і канкурэнцыя паміж краінамі-супольніцамі 
спыніцца. У артыкуле 86 гаворыцца, што парушэнне дамінантнай 
пазіцыі ў структуры рынку не стасуецца з мэтамі ЕЭС, калі, 
напрыклад, вызначаюцца пакупныя ці продажныя цэны і іншыя 
несправядлівыя гандлёвыя ўмовы, што абмяжоўваюць вытворчасць, 
рынкавае ці тэхналагічнае развіццё не на карысць спажыўцоў. 
Нягледзячы на згаданыя правілы, у ЕЭС усё яшчэ шмат падобных 
парушэнняў; часам парушальнікаў караюць, як гэта было з Distillers 
Company (гл. далей), але нямала злоўжыванняў застаецца. Яшчэ ў 
гэтым раздзеле мы будзем разглядаць цэнавую дыскрымінацыю ў 
ЕЭС. 

ПАЛІТЫКА НАКОНТ КАНГЛАМЕРАТАЎ. Закон "Аб 
справядлівым гандлі" 1973 года датычыць кангламератаў, якія 
маюць брута-актывы, што перавышаюць 15 мільёнаў фунтаў, або 
могуць стварыць "манаполію", г.зн. займець 25 ці больш працэнтаў 
рынку адпаведнага тавару ў Вялікабрытаніі або важкую частку яго, 
якая будзе прырастаць. Сюды ўлучаны таксама сітуацыі, калі адна 
кампанія набывае здольнасць кантраляваць або значна ўплываць на 
іншую кампанію, не ўступаючы ў валоданне кантрольным пакетам 
акцыяў. 
Генеральны дырэктар Бюро справядлівага гандлю павінен 

уважліва сачыць за магчымым утварэннем кангламератаў згодна з 
законам, але ён можа толькі раіць міністру гандлю і прамысловасці 
ці перадаваць справу ў Камісію па манаполіях і кангламератах. Сам 
ён не можа даваць ацэнкі. Гэта кантрастуе з ягонымі паўнамоцтвамі 
расследваць дзейнасць манаполіяў. Міністр жа, згодна з законам 
1973 года, мае права загадаць спыніць утварэнне кангламерату ці 
ўздзейнічаць на магчымыя вынікі ўтварэння, г.зн. на стасункі паміж 
работнікамі і работадаўцам. 
Напрыклад, у 1980 годзе існавалі 182 кангламераты, што 

адпавядалі патрабаванням закона, але ў камісію было перададзена 
толькі 5 спраў. Кожная справа разглядае станоўчыя бакі 
кангламератаў, а таксама — крытэрый "грамадскага інтарэсу", які 
азначае ўсталяванне і пашырэнне канкурэнцыі, выгады спажыўцоў, 
перавагі пры ўладкаванні на працу і, у некаторых выпадках, 
магчымасць "карыстацца з актываў" ці паслабленне падаткаў. 
Рымскае Пагадненне ўвогуле не згадвае кангламератаў, але 

Камісія ЕЭС ухваляе кангламераты, якія спрыяюць паляпшэнню 
канкурэнцыі ў Еўрапейскай супольнасці. 

Галоўны прынцып заканадаўства Вялікабрытаніі ў дачыненні да 
манаполіяў, кангламератаў і забароненых дзеянняў — "грамадскі 
інтарэс". Манаполіі не забараняюцца, калі іх дзейнасць не супярэчыць 
грамадскаму інтарэсу. Праблема адна: ніхто не акрэсліў дакладна, што 
ж такое грамадскі інтарэс ці хоць бы крытэр для самога азначэння. 
 

ПРАБЛЕМЫ ЦЭНАЎТВАРЭННЯ 

ПАЛІТЫКА ЎРАДА Ў СФЕРЫ МАНАПОЛЬНАГА 
ЦЭНАЎТВАРЭННЯ. Калі манаполія ўсё 
ж існуе і ўрад вырашае не забараняць яе, 
але рэгуляваць цэны дзеля грамадскага 
інтарэсу, якой будзе яго цэнавая 
палітыка? У становішчы "нармальнай" 
манаполіі, праілюстраваным на мал. 
2.90, заканадаўства можа скіроўваць 
манапаліста дзейнічаць у пункце F, дзе 
АС - AR. У гэтым пункце цана роўная 
OR, а аб'ём вытворчасці — ON. Усе 
прыбыткі манаполіі зліквідаваны, а 
грамадства атрымлівае найбольшы аб'ём 

вытворчасці па найменшай цане, калі 
манапаліст застаецца на рынку. Чыста 
эканамічная тэорыя падкажа ўстанавіць 
цану, дзе МС = Р, але, як вы бачыце з 
мал. 2.90, у выніку фірма фактычна 

церпіць страты. Ёсць таксама цяжкасці з дакладным вызначэннем МС. 
Больш падрабязна гэтыя праблемы абмяркоўваюцца ў наступным 
раздзеле, а таксама ў чацвёртым сшытку. 

ЦЭНАЎТВАРЭННЕ "ВЫДАТКІ ПЛЮС НАДБАЎКА" I ГРАФІК 
НЯСТРАТНАСЦІ. Хоць паводзіны арганізацыі могуць кіравацца такімі 
канцэпцыямі, як гранічныя выдаткі і гранічныя прыбыткі, на практыцы 
вызначыць іх даволі цяжка, асабліва калі буйная арганізацыя вырабляе 
разнастайную прадукцыю.   

    Мал. 2.90. Інтэрвенцыя ўрада ў манапольнае 
цэнаўтварэнне 
Манапалісту больш карысна дзейнічаць у пункце Е, каб 
атрымліваць максімальны прыбытак. Палітыка ўрада мае 
на мэце прымусіць манапаліста дзейнічаць у пункце Р, дзе 
АС = AR, ліквідуючы, такім чынам, магчымасць 
звышпрыбытку 

абставінах яна часта спрабуе засноўваць свае цэны на сярэдніх 
выдатках ці выдатках на адзінку вытворчасці. Каб зрабіць гэта, трэба 
прыблізна ўяўляць, якія будуць аб'ём продажу і магчымыя сярэднія 
выдаткі пры .наяўным аб'ёме вытворчасці. Пасля гэтага дадаецца 
надбаўка, скажам, 10% на прыбытак. Гэтая надзіва простая тэорыя 
здаецца рэалістычнай, але абсалютна не здольна растлумачыць, чаму 
сярэдняя надбаўка ў адной галіне вытворчасці павінна быць 40%, а ў 
іншай — 5%. 

Уважлівы студэнт зазначыць, што гэта 
той шлях, якім арганізацыя можа 
паспрабаваць вызначыць патрэбную цану 
для сябе, але пакупнікі могуць не захацець 
плаціць патрэбную ёй цану ці набываць 
патрэбную ёй колькасць тавару. Цэны на 
рынку пакуль што вызначаюцца 
прапановай і попытам. Манапалісцкія 
арганізацыі, вядома, маюць большую сілу 
для таго, каб праводзіць на рынку 
патрэбную ім палітыку.  

Мал.2.91. Графік нястратнасці 
Калі цана фіксаваная,  тады крывая ТК  -   прамая лінія.  
Прыбыткі ці страты  —   гэта вертыкальная адлегласць паміж дзвюма крывымі  

 
Калі арганізацыя вызначае свае цэны гэткім чынам, то мы можам 
нарысаваць графік нястратнасці, каб паказаць яе прыбыткі і страты. 
На мал. 2.91 крывая TR — гэта прамая лінія, бо цана сталая. TC — 
крывая нармальных агульных выдаткаў. Такі разгляд прыбыткаў 
бліжэй да бухгалтарскага, чым бальшыня іншых, якімі карыстаюцца 
эканамісты пры вывучэнні рынку. 

ДЫСКРЫМІНАЦЫЙНАЯ МАНАПОЛІЯ 

Дыскрымінацыйная манаполія (або цэнавая дыскрымінацыя) 
здараецца, калі прадпрымальнікі здольны вызначаць дзве ці болей 
розныя цаны на адну і тую ж прадукцыю. 

УМОВЫ ДЛЯ ДЫСКРЫМІНАЦЫЙНАЙ МАНАПОЛІІ. Кожны 
вытворца ведае, што знойдуцца спажыўцы, гатовыя плаціць за тавар 
цану, большую за рынкавую. Гэтыя спажыўцы тым самым 

атрымліваюць дадатковую карыснасць, за якую не плоцяць, і такая 
з'ява называецца "дадатковая выгада для спажыўца" (гл. у раздзеле 9). 
Манапаліст можа скарыстаць з гэтага і запрасіць з некаторых 
спажыўцоў больш высокую цану, чым з іншых. Каб цэнавая 
дыскрымінацыя забяспечвала выгаду, патрэбны дзве ўмовы. 

а) Манапаліст павінен быць здольны раздзяліць два рынкі. 
Гэта можа быць зроблена геаграфічна, прысваеннем іншай гандлёвай 
назвы або дастасоўна да часу. Пастаўшчыкі персанальных 
паслугаў, такія, як лекары і адвакаты, часта бяруць розны ганарар за 
адну і тую ж паслугу. 

б) Падзеленыя такім чынам два ці болей рынкі павінны мець 
розную эластычнасць попыту; інакш такая дзейнасць не прынясе 
аніякай карысці. 

ТЫПЫ ЦЭНАВАЙ ДЫСКРЫМІНАЦЫІ. Магчыма, бачыцца 
нерэальным, што спажыўцы гатовы плаціць дзве розныя цаны за адну і 
тую ж прадукцыю. Аднак гэта можа быць, калі спажыўцам 
перашкаджаюць набыць больш танную прадукцыю або яны не ведаюць 
пра розніцу ў цэнах. Гэта ўдаецца зрабіць наступнымі метадамі. 

а) Геаграфічны метад. Тавары прадаюцца па розных цэнах у 
розных краінах. Тут добры прыклад — кампанія па вытворчасці 
віскі Distillers Company, якой у 1977 годзе было загадана спыніць 
практыку продажу аднаго і таго ж гатунку віскі па адной цане ў 
Вялікабрытаніі і па больш высокай у іншых краінах ЕЭС. (Глядзі 
таксама прыклад з цэнамі на аўтамабілі далей.) 

б) Розныя гандлёвыя назвы адной прадукцыі. Многія вытворцы 
прадаюць аднолькавую прадукцыю па адной цане пад сваёй 
гандлёвай маркай і па больш нізкай цане пад гандлёвай маркай 
пасярэдніка. Напрыклад, многія знакамітыя вытворцы прадаюць 
частку сваіх вырабаў па больш нізкай цане пад гандлёвай маркай 
Сент-Майкл сеткі універмагаў "Маркс і Спэнсер". 

в) Час. Многія грамадскія манаполіі прадаюць адну і тую ж 
прадукцыю па рознай цане ў розны час. Прыклады гэтага — 
зніжэнне цаны на электрычнасць не ў час пік, білеты ў два бакі ў 
выхадныя дні на "Брытыш Рэйлуэйз", а таксама непланаваныя 
рэйсы "Брытыш Эйруэйз". 

г) Дэмпінг. Гэта варыянт геаграфічнай дыскрымінацыі, але ў 
такім разе вытворца пастаўляе частку прадукцыі на замежныя 
рынкі па цане, ніжэйшай за рынкавую. Часта гэта робіцца, каб 
нашкодзіць замежным канкурэнтам. Прыкладам гэтага ў 
Вялікабрытаніі могуць быць аўтамабілі і фотакамеры з СССР, а 
таксама 

паўднёвакарэйскія абутак і адзенне. ЕЭС мусіць таксама звяртацца 
да дэмпінгу, каб пазбавіцца лішкаў сельскагаспадарчых прадуктаў. 
Студэнту трэба ўмець паказаць, што дэмпінг павялічвае прыбыткі 
кампаніі, пакуль дэмпінгавыя тавары прадаюцца па цане, 
вышэйшай за AVC. 

ЦЭНЫ НА АЎТАМАБІЛІ Ў ЕЭС: ПРАКТЫЧНЫ ПРЫКЛАД. У 
1991 годзе цэны на аўтамабілі ў бальшыні краін ЕЭС былі значна 
ніжэйшыя за брытанскія. Напрыклад, цана "Форда Фіеста" ў 
Вялікабрытаніі была на 58% вышэй, чым у Нідэрландах. Розніца ў 
цэнах адзначалася не толькі на аўтамабілі, вырабленыя ў 
Вялікабрытаніі, але таксама на аўтамабілі з іншых краінаў ЕЭС і 
імпартаваныя з Японіі. Даследванне, зробленае для Камісіі па 
манаполіях і кангламератах, засведчыла, што сярэдняя розніца ў 
цэнах у Вялікабрытаніі і ў краінах з найніжэйшымі цэнамі 
(Францыя і Нідэрланды) складала 37%. Гэта нашмат больш, чым 
12%-ная розніца, што дазваляецца заканадаўствам ЕЭС. 
Нягледзячы на пратэсты, заяўленыя. гандлярамі аўтамабіляў 

(супраць розніцы ў падаткавых стаўках, абменных курсаў валютаў, 
коштаў транспартавання і г.д.), было відавочна, што тут адбываецца 
моцная цэнавая дыскрымінацыя. Вытворцы аўтамабіляў выявілі, 
што эластычнасць попыту на аўтамабілі ў Вялікабрытаніі значна 
ніжэйшая, чым у іншых краінах ЕЭС. Такім чынам, брытанскі 
рынак асвойваюць вытворцы з Вялікабрытаніі, Заходняй 
Нямеччыны, Францыі і Японіі. 
Табл. 2.21 паказвае розніцу ў цэнах некаторых аўтамабіляў на 

розных нацыянальных рынках ЕЭС. Былі зроблены допускі для 
розных падаткавых рэжымаў, коштаў транспартавання і г.д. Цэны ў 
фунтах стэрлінгаў па абменным курсе траўня 1991 года. 3 
таннейшымі аўтамабілямі розніца ў цане складала, як бачым, больш 
за 1000 фунтаў. Калі ж узяць цэны на буйналітражныя аўтамабілі, 
то розніца ў цане на "Рэно-25" складала ажно 2971 фунт! 
Брытанскага спажыўца, бадай, не суцешыць той факт, што ў Даніі 
аўтамабілі пасля падаткаабкладання яшчэ даражэйшыя. 
Тут чысты выпадак геаграфічнай цэнавай дыскрымінацыі. Па-дэ-

Кале аказаўся эфектыўнай мерай падзелу рынкаў. Да таго ж у 
еўрапейскіх аўтамабіляў руль злева. Вытворцы не жадаюць 
пастаўляць аўтамабілі з рулявой калонкай справа, а прыватныя 
пакупнікі часта самі імпартуюць аўтамабілі. Што ж здарыцца, калі 
будзе існаваць адзіны еўрапейскі рынак? Ці ёсць нешта такое, што 
кардынальна адрознівае попыт у Вялікабрытаніі і што робіць 
брытанскі рынак адкрытым для дыскрымінацыі?  

Чаму,  напрыклад, многія вытворцы, такія, як БМВ, экспартуюць у 
Вялікабрытанію толькі самыя дарагія аўтамабілі? (Гл. пытанні 
паводле інфармацыі Б у канцы раздзела.) 

Табліца 2.21 Цэны (у фунтах 
стэрлінгаў) на аўтамабілі без падаткаабкладання і без выдаткаў на 

транспартаванне на 15 кастрычніка 1990 года 
 

 Вялікабрытанія Данія Францыя Бельгія Нідэрланды 

Сектар: 
мікралітражныя 
Форд Фіеста 
Поп'юлар Пліос, 1,1 
літра, 3-дзверны 
Фіат Уна 54, 1 літр, 
3-дзверны 
 
Сектар: 
малалітражныя 
(ніжняя мяжа) 
Фольксваген Гольф 
CL, 1,6 літра, 
5-дзверны 
Нісан Сані 05К, 1,6 
літра, 5-дзверны 
 
Сектар: 
малалітражныя 
(верхняя мяжа) 
БМВ 381 і, 4-дзверны 
Пежо 405 GL 1,6 
літра, 4-дзверны 
 
Сектар: 
буйналітражныя 
Мерседэс-Бенц 190Е, 
2,0 літры 
РЭНО 25 ТХ, 2,0 літры 

 
 
 
 
5443 
 
4891 
 
 
 
 
 
 
7592 
 
8436 
 
 
 
 
11508 
 
8489 
 
 
 
 
15483 
11780 

 
 
 
 
4259 
 
4625 
 
 
 
 
 
 
6882 
 
7200 
 
 
 
 
10097 
 
7066 
 
 
 
 
12888 
8840 

 
 
 
 
4252 
 
3786 
 
 
 
 
 
 
6840 
 
6452 
 
 
 
 
10838 
 
7345 
 
 
 
 
13940 
11733 

 
 
 
 
3777 
 
3309 
 
 
 
 
 
 
6098 
 
6437 
 
 
 
 
9752 
 
6640 
 
 
 
 
13627 
9999 

 
 
 
 

3450 
 

3626 
 
 
 
 
 
 

6433 
 

6125 
 
 
 
 

9583 
 

6511 
 
 
 
 

13429 
8809 

Крыніца: Financial Times,  4 траўня  1991 года,  справаздача Ludugsen Associates па манаполіях і 
кангламератах 

Цяпер, карыстаючыся гіпатэтычным прыкладам, мы 
прадэманструем, чаму цэнавая дыскрымінацыя карысная для 
вытворцы, а таксама як вызначаецца рынкавая стратэгія. Мал. 2.92 
ілюструе становішча для брытанскага вытворцы. Першы графік 
паказвае сітуацыю на камбінаваным рынку (Вялікабрытанія і ЕЭС). 
Ведаючы гэту сітуацыю, вытворца максімізуе прыбытак, калі MR = МС. 
Гэта аб'ём вытворчасці 25000 аўтамабіляў штомесяц па цане 3250 
фунтаў, што дае агульную выручку 81,25 мільёна фунтаў. Аднак з 
вопыту вытворца ведае, што брытанскія спажыўцы (рынак В) гатовыя 
плаціць за аўтамабілі большую цану, і таму бярэ па 4000-фунтаў за 
аўтамабіль, прадае на нутраным рынку 10000  

аўтамабіляў штомесяц і зарабляе тут 40 мільёнаў. На рынку ЕЭС 
цэнавая канкурэнцыя значна вастрэйшая, і таму цана у канкурэнтнай 
барацьбе з іншымі вытворцамі зніжаецца да 3000 фунтаў. У выніку 
кампанія прадае 15 тысячаў аўтамабіляў, атрымліваючы выручку 45 
мільёнаў фунтаў. Такім чынам, дзякуючы цэнавай дыскрымінацыі 
агульная выручка вырасла на 3,75 мільёна фунтаў у месяц (85 мільёнаў 
фунтаў мінус 81,25 мільёна фунтаў). Гэта — звышпрыбытак, бо аб'ём 
вытворчасці і выдаткі засталіся тыя самыя, што і на камбінаваным 
рынку. 
Мал. 2.92 ілюструе таксама шлях, які абумоўлівае рынкавую 

стратэгію. Мы бярэм ровень МС на перакрыжаванні МС = MR на 
камбінаваным рынку і параўноўваем (гэты ровень МС) з роўнямі MR на 
асобных рынках. Даводзячы гэты аб'ём вытворчасці да крывой попыту 
(AR), вытворца можа вызначыць найлепшую цану. 
На практыцы сітуацыя больш складаная. Трэба ўлічваць ускосныя 

падаткі, абменны курс валютаў і часта мноства розных рынкаў. Аднак 
наш аналіз выяўляе прынцыпы, на якіх грунтуецца практыка. Гэта 
датычыць усіх тыпаў цэнавай дыскрымінацыі. Так што, калі вам 
прапануюць скідку на білет у два бакі на "Брытыш Рэйл", танную 
электрычнасць у начны час ці "тавар добрай якасці" ад фірмы "Маркс і 
Спэнсер", памятайце, што гэта — частка стратэгіі вытворцы, каб 
павялічыць прыбыткі.  

 
Аб'ём вытворчасці (тысячаў аўтамабіляў у месяц) 

Мал. 2.92. Дыскрымінацыйная манаполія 
 (а) Камбінаваны рынак. (б) Рынак А (экспарт). (в) Рынак В (нутраны). 
Манапаліст, карыстаючыся дыскрымінацыяй, дзеліць сваю прадукцыю паміж двума 
рынкамі. На камбінаваным рынку ён параўноўвае камбінаваную MR з MC; гэта дае 
аб'ём вытворчасці 25000 аўтамабіляў па цане 3250 фунтаў за аўтамабіль. Аднак, 
параўноўваючы MR з MC на асобных рынках, фірма падвышае агульную выручку, 
пакідаючы той самы аб'ём вытворчасці і тыя самыя выдаткі. На рынку А прадаецца 
15000 аўтамабіляў па цане 3000 фунтаў (TR = 45 млн фунтаў), а на рынку В 
прадаюцца 10000 аўтамабіляў па цане 4000 фунтаў (TR = 40 млн фунтаў). Гэта 
рост на 3,75 млн штомесяц параўнальна з цаной камбінаванага рынку 

АЦЭНКА МАНАПОЛІЯЎ 

У гэтай частцы раздзела мы разгледзім выгады і нявыгады 
манаполіі для эканомікі. Найперш разгледзім дзве станоўчыя рысы 
— эфект маштабу і даследванняў і развіцця, а потым пяройдзем да 
нявыгадаў. 

КРЫВАЯ AC З РОЎНЫМ НІЗАМ. У некаторых галінах 
вытворчасці, асабліва ў тых, што вымагаюць вялікай колькасці 
капітальнага абсталявання, напрыклад у хімічнай прамысловасці і 
аўтамабілебудаванні, больш буйныя і больш манапалістычныя 
фірмы могуць быць і больш прыдатныя для выгадаў эфекту 
маштабу. Такая галіна вытворчасці мае крывую выдаткаў з 
роўным нізам. 
На мал. 2.93 адлюстраваны нацыянальны рынак аўтамабіляў на 

2 мільёны ў год. У нашым прыкладзе вытворчасць падзяляецца 
паміж дзвюма кампаніямі — "Крукс" і "Таймота". "Таймота" мае 
большую долю рынку (1,1 мільёна), і ад эфекту маштабу доўга-
часовая крывая сярэдніх выдаткаў (LAC) галіны вытворчасці ідзе 
ўніз. Гэта азначае, што сярэднія выдаткі "Таймоты" (2000 фунтаў) 
меншыя, чым сярэднія выдаткі "Крукс" (2400 фунтаў). Адсюль 
вынікае, што на аўтамабільным рынку, які чуйны да цэнаў, 
"Таймота" прадасць нават больш аўтамабіляў, захопіць большую 
долю рынку, пакінуўшы кампаніі "Крукс" яшчэ меншую долю і 
яшчэ больш высокія выдаткі. Тады "Крукс" паступова сыдзе з 
рынку, і "Таймота" завалодае абсалютнай манаполіяй. Гэта можа 
адпавядаць і грамадскаму інтарэсу, калі працяглы эфект маштабу 
азначае павелічэнне колькасці танных аўтамабіляў. 
Канчатковым вынікам такой сітуацыі будзе манаполія ці нейкая 

форма алігаполіі. Так адбываецца ў галіне аўтамабілебудавання, 
дзе дамінуюць некалькі буйных кампаніяў. Бальшыня сярэдніх 
фірмаў зазнае тэндэнцыю да сыходу з рынку, але кампаніі, што 
вырабляюць зусім невялікую 
колькасць спецыяльных і дарагіх 
аўтамабіляў, напрыклад "Ролс-
Ройс" і "Лотус", па-ранейшаму 
трывалыя, бо яны не надта 
турбуюцца коштам вытворчасці 
адзінкі тавару. 

У такой галіне вытворчасці няма сэнсу парушаць манаполію. У 
Вялікабрытаніі ўрад нават дапамагаў ствараць манаполіі ў 
падобных галінах вытворчасці. У гэтых умовах урад мае толькі 
адну альтэрнатыву: нацыяналізаваць галіну вытворчасці ці 
рэгуляваць у ёй цэны і аб'ём вытворчасці. Хоць гэты выбар вельмі 
зразумелы ў тэорыі, на практыцы часта вельмі цяжка займець 
дастаткова інфармацыі, каб дазнацца, што ж дзеецца ў гэтай галіне. 

ДАСЛЕДВАННІ I РАЗВІЦЦЁ. Сцвярджалася, а настойлівей за 
ўсіх Шумпэтэрам (гл. у раздзеле 24), што толькі манапаліст ці 
алігапаліст можа вылучыць вялікія сумы грошай, неабходныя для 
дарагіх праграмаў даследванняў і развіцця. Жорсткая цэнавая 
канкурэнцыя можа знізіць мяжу прыбыткаў і нічога не пакінуць на 
развіццё. Як мы ўбачым далей, слушнае таксама меркаванне, што 
манаполія спараджае самазадаволенасць і няўвагу да развіцця. 

ПЕРАРАЗМЕРКАВАННЕ ДАХОДУ. Манаполія 
пераразмяркоўвае даход ад спажыўца да манапаліста. Калі 
спажыўцы прадаюць уласную прадукцыю ці паслугі на 
канкурэнтным рынку, яны праз гэта маюць гранічныя выдаткі. 
Манапаліст жа атрымлівае цану, вышэйшую за МС, а гэта і азначае, 
што даход сягае вышэй за эканамічна неабходны. Працяглае 
існаванне манаполіяў яшчэ больш пагаршае няроўнае 
размеркаванне даходу ў эканоміцы краіны. 

РАЗМЕРКАВАНАЯ НЕЭФЕКТЫЎНАСЦЬ. Той факт, што 
манапаліст вырабляе прадукцыю па цане, вышэйшай за МС, 
абумоўлівае няроўнае размеркаванне рэсурсаў. Гэтае палажэнне 
падрабязна тлумачыцца ў чацвёртым сшытку. Пакуль што мы 
проста заўважым, што сіла манаполіі мае вынікам наўмысную 
нястачу. Гэта вяжацца з такой акалічнасцю: калі цана перавышае 
МС, могуць быць выраблены дадатковыя адзінкі тавару па цане, 
ніжэйшай за тую, якую гатовыя плаціць спажыўцы. І здаецца, што 
тут надараецца магчымасць павялічыць спажывецкія лішкі і 
прыбыткі манапаліста. Аднак гэтай патэнцыяльнай выгады для 
дабрабыту не наступае. Таму што, калі манапаліст не будзе 
трымацца цэнавай дыскрымінацыі, вытворчасць дадатковых адзінак 
тавару прымусіць MR апусціцца ніжэй МС і зменшыць, такім 
чынам, рэальныя прыбыткі манапаліста. Карацей, уяўляецца, што 
будзе недавытворчасць прадукцыі, бо недастаткова нацыянальных 
рэсурсаў было асігнавана на яе вытворчасць. 



364  
НЕДАХОП Х-ЭФЕКТЫЎНАСЦІ. Х-
эфектыўнасць - гэта тэрмін, якім 
карыстаюцца для апісання мінімізацыі 
выдаткаў ва ўмовах  канкурэнцыі.   
Прызнана, што непазбежны вынік 
максімізацыі    прыбытку — дасягненне  
фірмай  Х-эфектыўнасці. Аднак ва ўмовах 
манаполіі ці алігаполіі фірма абаронена ад 
канкурэнцыі і, такім чынам, можа не 
зведаць ціску Х-эфектыўнасці.  А калі  так, 
то крывыя выдаткаў зрушваюцца ўверх. 
Мал. 2.94 дэманструе такі рух уверх 
крывой МС ад недахопу Х-эфектыўнасці  і  ўзмацняе,   адпаведна, 
негатыўнае ўздзеянне манаполіі. 

ЗАКАНЧЭННЕ 

Эканамісты з часоў Эдама Сміта звычайна выступалі супраць 
манаполіі. Як мы памятаем з раздзела 5, Эдам Сміт пісаў: 

"Манапалісты, трымаючы рынак заўседы незапоўненым, ніколі не 
прапануюць патрэбнай колькасці тавару і прадаюць яго па цане, значна 
вышэйшай за рэальную, і падымаюць свой даход у выглядзе заробкаў 
ці прыбыткаў на ровень, значна вышэйшы за рэальны". 
Таму не трэба думаць, што сучасная капіталістычная дзяржава — 

гэта спадкаемец Сміта; свабоднае прадпрымальніцтва насамрэч — 
прамая антытэза бальшыні таго, за што ён выступаў. 
Аднак мы бачылі, што ў некаторых абставінах манаполія можа быць 

і карыснай, і жаданай. Так што падаецца натуральным сцверджанне, 
што мы павінны падыходзіць да вывучэння праблемы прагматычна, 
узважваючы асаблівасці кожнай сітуацыі. Довадам супраць гэтага можа 
быць той факт, што поўнае вывучэнне ўсіх відаў дзейнасці манаполіі 
шырачэзнае. Трэба таксама адзначыць, што, нягледзячы на разгорнутае 
заканадаўства пра манаполію, выяўляецца агульная загана ў яго 
выкарыстанні. Найбольш цынічны погляд на гэта выказаў Дж. К. 
Гэлбрэйт: мэта антыманапольнага заканадаўства ў тым, каб паказаць, 
што ўрад "быццам нешта робіць" з манаполіямі, аднак дзяржава так 
урасла ў капіталістычную  структуру,   што   не   хоча  нічога   рабіць  з   
ёю.    

Таму, сцвярджае ён,  заканадаўства пра манаполію —  
прапагандысцкае практыкаванне. 

высновы 

1. Урадавая палітыка наконт манаполіяў засноўваецца на ідэі, што іх 
дзейнасць не павінна "супярэчыць грамадскаму інтарэсу". Аднак 
канцэпцыя гэтая няпэўная і кепска акрэсленая. 

2.  Галоўнае брытанскае ўрадавае агенцтва кантролю за манаполіямі 
— Бюро справядлівага гандлю. 

3. Рымскае пагадненне ЕЭС забараняе манапалізацыю рынку. 
4. Урадавая палітыка наконт манапольных цэнаў можа арыентавацца 

на тое, каб змусіць манапаліста працаваць, калі АС = AR, але гэта 
немагчыма, калі крывая AC "пласкадонная". 

5. Дыскрымінацыйная манаполія — гэта сітуацыя, калі фірма прадае 
адну і тую ж прадукцыю па дзвюх (ці болей) розных цэнах. 

6. Аргументы за манаполію, — гэта, у прыватнасці, эфект маштабу і 
падтрымка даследванняў і развіцця. 

7. Аргументы супраць манаполіі — гэта, у прыватнасці, пагаршэнне 
сітуацыі з размеркаваннем даходу, размеркаваная неэфектыўнасць і 
недахоп Х-эфектыўнасці. 

Пытанні 

1. Якія межы ў цэнавай дыскрымінацыі наступных суб'ектаў рынку: 
а) кампанія "Брытыш Тэлеком" (British Telecom); 
б) фермер, які спецыялізуецца на пшаніцы; 
в) адзіная сельскагаспадарчая палітыка (CAP); 
г) лекар? 

2. Пабудуйце графік, каб паказаць, як дэмпінг можа павялічыць 
прыбыткі манапаліста. 

3. У гэтым выпадку мы абмяркоўвалі крывыя сярэдніх выдаткаў з 
роўным нізам. На мал. 2.93 крывая AC няспынна зніжаецца. Чаму, на 
ваш погляд, эканамісты лічаць за лепшае карыстацца тэрмінам "з 
роўным нізам"? (Падказка: што станецца, калі крывая будзе ісці ўніз 
заўсёды?) 

4. Што азначае цэнаўтварэнне паводле прынцыпу "выдаткі плюс 
надбаўка"? Як яно дзейнічае? 



366 

5. На мал. 2.91 пакажыце эфект: 
а) росту цаны на прадукцыю; 
б) росту сталых выдаткаў. 

6. Вызначце асноўныя рысы антыманапольнага заканадаўства. 
Ацаніце яго плён. 

7. "Трагедыя манаполіі — не звышпрыбыткі. На практыцы ўвогуле 
можа не быць аніякіх прыбыткаў, калі высокая цана марнуецца малым 
аб'ёмам і неэфектыўнасцю вытворчасці". Абмяркуйце. 

8. Абмяркуйце думку, што раз'яднаныя манаполіі будуць 
павышаць цэны з прычыны павышэння выдаткаў. 

9."У той час як закон [канкурэнцыі] можа быць цяжкім для 
асобнага чалавека, ён найлепшы для чалавечага роду, бо забяспечвае 
выжыванне годных у кожнай сферы. Мы прымаем і вітаем усе ўмовы, 
да якіх мы павінны прыстасаваць саміх сябе, вялікую зменлівасць 
асяроддзя, канцэнтрацыю бізнесу, як індустрыяльнага, так і 
камерцыйнага, у руках нямногіх і закон канкурэнцыі паміж імі, бо яны 
не толькі карысныя, але і неабходныя для прагрэсу чалавецтва". 
Крытычна ацаніце гэтую дэкларацыю Эндр'ю Карнэгі, выкладзеную 

ў 1889 годзе. 
10. Абмяркуйце думку, з улікам афіцыйнай палітыкі, што зліццё 

кампаніяў не адпавядае грамадскаму інтарэсу. [ЗП] 

Пытанні паводле інфармацыі А  

ПРОДАЖ КАМПАКТ-ДЫСКАЎ 
Мал. 2.95 паказвае становішча кампаніі па вытворчасці дыскаў ва 

ўмовах недасканалай (манапалісцкай) канкурэнцыі. 
1. Вызначце мяжу, да якой кампанія, што вырабляе і пастаўляе 

на рынак кампакт-дыскі, можа лічыцца на рынку з манапалісцкай 
канкурэнцыяй. 

2. Калі кампанія хоча максімізаваць свае прыбыткі, то пры якой цане 
і якім аб'ёме вытворчасці яна намерыцца дзейнічаць на рынку? 

3. Разгледзьце становішча спевака, які запісваецца на кампакт-дыску. 
Дапусцім, яму плоціцца фіксаваны працэнт ад агульнай выручкі за 
дыск. Якая цана і які аб'ём вытворчасці будуць больш карысныя для 
спевака? Калі б ён дасягнуў сваёй мэты, у якім становішчы апынулася 6 
кампанія? 

4. Якім, на ваш погляд, быў бы падыход урада, калі 6 становішча 
на мал. 2.95 было рэальным адлюстраваннем рынкавай сітуацыі? 

5. Трэба памятаць, што на рэалізацыю рынкавых умоваў істотна 
ўплываюць законы аб аўтарскім праве. Што сталася б з адменай 
гэтых законаў і ці было б гэта пажадана з гледзішча грамадства? 

 
Мал. 2.95. Вытворца кампактп-дыскаў ва ўмовах манапалісцкай 

канкурэнцыі 

Пытанні паводле інфармацыі Б 
ЦЭНЫ НА ЕЎРАПЕЙСКІЯ АЎТАМАБІЛІ 
Прачытайце наступны артыкул з газеты Financial Times за 2 

траўня 1991 года. Потым паспрабуйце адказаць на пытанні пасля 
яго. 
КАМІСІЯ ПА МАНАПОЛІЯХ I КАНГЛАМЕРАТАХ (ММС) СЦВЯРДЖАЕ, ШТО ЦЭНЫ НА 
НЕКАТОРЫЯ АЎТАМАБІЛІ Ў ВЯЛІКАБРЫТАНІІ НА 50% ВЫШЭЙШЫЯ 

Кевін Доўн (Kevin Done) карэспандэнт па аўтамабільнай прамысловасці 

 

Згодна з канфідэнцыяльным даследваннем, падрыхтаваным для Камісіі па манаполіях і 
кангламерагах, некаторыя перадпадаткавыя цэны на аўтамабілі ў Вялікабрытаніі больш як на 
50% перавышаюць цэны на некаторых іншых еўрапейскіх рынках. 

Камісія, якая вывучае скаргі на тое, што вытворцы аўтамабіляў прызначаюць у 
Вялікабрытаніі завышаныя цэны, зрабіла папярэднюю выснову пра дзве гак званыя "складаныя 
манаполіі", што пастаўляюць новыя аўтамабілі і "прадухіляюць, абмяжоўваюць ці парушаюць" 
канкурэнцыю ў Вялікабрытаніі. 
Гэта: 

- "джэнтльменскае пагадненне" паміж брытанскімі і японскімі вытворцамі, якое прывяло да 
скарачэння імпарту японскіх аўтамабіляў у Вялікабрытанію да менш чым 11% рынку, і 

- селектыўныя сістэмы пасярэднікаў (гандлёвых агентаў) вытворцаў аўтамабіляў. 

. ММС звярнулася да 46 брытанскіх вытворцаў і 
імпарцёраў аўтамабіляў, акрэсліўшы свае папярэднія 
высновы і дэталёва падмацаваўшы іх фактамі, сабранымі 
за апошнія 12 месяцаў. 

У гэтай вытворчасці апошні шанц, каб за колькі 
тыдняў адказаць на факты і паўплываць на выніковую 
справаздачу, якая будзе перададзена міністру гандлю і 
прамысловасці Пітэру Лілі (Peter Lilley).  

 

Мал. 2.96. Цэны на "Форд Фіеста" 
 

ММС яшчэ не ўстанавіла, ці дзейнічаюць "складаныя 
манаполіі", якія яна выявіла, супраць грамадскага 
інтарэсу і ці павінен урад прыняці) меры, але яе папярэднія вынікі напэўна сустрэнуць лютае 
процідзеянне з боку аўтамабілебудаўнікоў. 
Лінія абвінавачвання, абраная расследваннем, пагражае парушыць доўгую манапалізацыю 

вызначэння цаны на аўтамабілі і пасярэдніцкую дзейнасць у Вялікабрытаніі, а таксама можа 
прывесці да рэвалюцыі ў рознічным продажы аўтамабіляў у 1990-х гадах. 

Згодна  з   справаздачай   па   вывучэнні   рынку, падрыхтаванай для камісіі брытанскай фірмай 
аўтакансультантаў   "Людвігсен   Асоўшыэйтс"   (Ludvigsen Associates), абмежаванне на імпарт 
японскіх аўтамабіляў у Вялікабрытанію плануецца скасаваць да 1992 года ў выніку стварэння 
агульнаеўрапейскага рынку. 
Велічыня несупадзення цаны моцна вагаецца ад мадэлі да мадэлі, ад вытворцы да вытворцы. 

Чакаецца, што брытанскія вытворцы і імпарцёры аўтамабіляў будуць адчайна аспрэчваць факты 
гэтай справаздачы. Яны заяўлялі, што папярэднія даследванні кшталту гэтага, якія праводзілі 
еўрапейскія арганізацыі спажыўцоў, не здолелі ўлічыць стрыжнявых фактараў, што перайначваюць 
цэны ў краінах Еўропы: размаітых падаткаў на аўтамабілі, розных спецыфікацыяў адной і той жа 
мадэлі, рухомасці абменнага курсу валютаў і роўню скідак. 

Цэнаўтварэнне — надзвычай далікатная тэма для вытворцаў аўтамабіляў, якія апынуліся перад 
двума расследваннямі: расследваннем ММС і паралельным расследваннем з боку Еўрапейскай 
Камісіі. 

Гэтыя два расследванні адыграюць важную ролю ў аглядзе цяперашняга "блокавага 
вызвалення", якое дазваляе вытворцам аўтамабіляў мець сістэму селектыўнага пасярэдніцтва ў 
Еўропе, што разыходзіцца з законамі ЕЭС. 
Дзесяцігадовае блокавае вызваленне, дзейнае да 1995 года, ставіць умовай, што перадпадаткавая 

цана на аўтамабіль не можа адрознівацца ў краінах-удзельніцах ЕЭС больш як па 12% у 
доўгачасовы перыяд ці не больш як на 18% у перыяд, карацейшы за год. 

ММС даводзіць, што "Таварыства вытворцаў і гандляроў аўтамабілямі" і японская "Асацыяцыя 
аўтамабілебудаўнікоў", якія ёсць гандлёвымі асацыяцыямі аўтамабільнай прамысловасці 
Вялікабрытаніі і Японіі, — "складаная манаполія", а яна абмяжоўвае канкурэнцыю. 

У лісце ММС паведамляецца, што супольныя дзеянні ўзгадняліся абедзвюма асацыяцыямі 
рэгулярна з 1975 года і паслядоўна абмяжоўвалі імпарт новых японскіх аўтамабіляў у 
Вялікабрытанію "да спецыфічнай долі ад аб'ёму агульных паставак у Вялікабрытанію, якія 
прагназаваліся". 
Пры селектыўным  пасярэдніцтве вытворцаў "складанай  манаполіі" практыка некаторых 
аўтамабіляў сумнеўная. Яна ўлучае: 

- права на эксклюзіўнае карыстанне тэрыторыяй для гандлю; 

- лімітаванне колькасці і размеркаванне дылерскіх групаў для рознічнага продажу аўтамабіляў; 
- забарону на продаж канкурэнтных марак аўтамабіляў на адным участку; 
- адмову пастаўляць новыя аўтамабілі для перапродажу, акрамя як прывілеяванай дылерскай 

сістэме пастаўшчыкоў; 
- прапанову ў Вялікабрытаніі толькі часткі аўтамабіляў з наяўных мадэляў у іншых краінах ЕЭС; 

     - прапанову асобным катэгорыям пакупнікоў адрозных скідак, не звязаных вартасцю. 

Разгледзьце наступныя пытанні: 
1. Апішыце ўмовы цэнавай дыскрымінацыі, раскрытай у 

артыкуле, каб бізнес меў як магчымасць гэтай дыскрымінацыі, так і 
зацікаўленасць у ёй. 

2. Чаму розніца ў цэнах можа застацца пасля стварэння Адзінага 
еўрапейскага рынку ў 1992 годзе? 

3. Праверце погляд "Чыкагскай школы", што найлепшая абарона 
для спажыўца — хутчэй канкурэнцыя, чым спажывецкае 
заканадаўства. 

4. Як фірмы вызначаюць аптымальныя цэны для продажу ўласнай 
прадукцыі на розных рынках ва ўмовах цэнавай дыскрымінацыі? 

5. Вывучыце інфармацыю ў табл. 2.22, якая была складзена ў 
ліпені 1991 года. 

Табліца 2.22  

Цэны на аўтамабілі — што вы плоціце 

 
 Прэйскурантная цана (фунты) 

Мадэль Цана са скідкай 
(фунты) 

Лондан Поўнач Шатландыя Брысталь 

Воксхал Астра 
Мерыт 1,4 
 
Вольва 340 1,7 
 
Форд Сіера 
 
Лазер 1,6 Пежо 
405 ОКР 

 
8835 
 
9665 
 
10207,18  
 
 
13053 

 
7335 
 
8645 
 
9449 
 
залежна 
ад 
пакупкі 

 
7449 
 
7917 

 
не 

падаецца 
 
10826 

 
8400 
 
9446 
 
9250  
 
 
12053 

 
8335 
 
9000 
 
не падаецца 
 
 
11818 

 

Растлумачце як мага паўней прычыны зніжэння цаны. Ці робіць 
гэтая інфармацыя непатрэбным расследванне цэнаў на аўтамабілі з 
боку ММС і Еўрапейскай Камісіі? 

Раздзел 19 

ДЭБАТЫ НАКОНТ ПРЫВАТЫЗАЦЫІ 

Забяспечыць працоўным карыстанне ўсім плёнам іх працы, як 
фізічнай, так і разумовай, найбольш справядлівае размеркаванне 

гэтага плёну на аснове агульнай уласнасці на сродкі вы творчасці, 
размеркавання і абмену, а таксама — найлепшую з магчымых 
сістэму грамадскага кіравання і кантролю за кожнай галіной 

вытворчасці. 
Артыкул IV Канстытуцыі лейбарысцкай партыі 1918 года 

На першы погляд завяршальныя старонкі часткі кнігі аб тэорыі і 
практыцы фірмы могуць здацца дзіўным месцам для раздзела аб 
прыватызацыі і нацыяналізацыі. Дэбаты наконт прыватызацыі 
прыдаліся б для разгляду макраэканомікі. Аднак калі мы падумаем, 
дык прыгадаем, што адно з стрыжнявых пытанняў — як будуецца 
цэнавая і вытворчая палітыка ў прыватызаваных і нацыяналізаваных 
сектарах эканомікі. Многія з арганізацыяў у гэтых сектарах 
насампраўдзе — манаполіі, таму важна разумець тэарэтычныя і 
практычныя праблемы такой палітыкі. За простым пытаннем — 
"Якую цану павінен браць за сваю прадукцыю прыватызаваны 
сектар эканомікі?" — адкрываецца абсяг для спрэчак і 
рознагалоссяў. Прыватызаваўшы некаторыя з асноўных грамадскіх 
сектараў (бо, маўляў, рынкавыя сілы — найлепшая абарона для 
спажыўцоў) урады часта замяняюць іх карпарацыямі, якія 
рэгулююцца, накшталт "Офтэл". Як такая карпарацыя будзе 
ацэньваць палітыку прыватызаваных сектараў эканомікі? 

ПАДСТАВЫ ДЛЯ ДЭБАТАЎ 

ШТО ТАКОЕ ПРЫВАТЫЗАЦЫЯ? Несумнеўна, прыватызацыя 
была адной з найважнейшых тэндэнцыяў эканамічнай і сацыяльнай 
палітыкі за апошнія гады. І так было не толькі ў Вялікабрытаніі, але 
і ў іншых індустрыяльна развітых краінах. У сваім найпрасцейшым 
азначэнні прыватызацыя — гэта дэнацыяналізацыя галінаў 
вытворчасці, якія кантралююцца ўрадам. Мы ведаем аб продажы 
кампаніяў "Брытыш Гэс", "Брытыш Тэлекам" і г. д. Аднак 
прыватызацыя — з'ява значна больш шырокая. Яна ўлучае таксама 
продаж муніцыпальных жылых будынкаў,  

фондаў карпарацыі "Нью Таўн" і перавод на кантрактную аснову 
паслугаў, што звычайна кантралююцца мясцовымі ўладамі, 
такіх, як прыбіранне вуліцаў і да т.п. 

На больш фундаментальным роўні мы ўбачым 
прыватызацыю як частку сацыяльна-эканамічнага развіцця. Яна 
імкнецца вярнуць канкурэнцыю і дачыненні свабоднага рынку ў 
эканоміку краіны. Яна імкнецца таксама змяніць стаўленне 
людзей да развіцця таго, што кансерватары назвалі 
"прадпрымальніцкай культурай". 

ШТО ТАКОЕ НАЦЫЯНАЛІЗАВАНЫ СЕКТАР, ЦІ ГАЛІНА, 
ЭКАНОМІКІ? У Вялікабрытаніі нацыяналізаваныя сектары, ці 
галіны, эканомікі — гэта грамадскія карпарацыі. Яны заснаваны 
для кіравання адпаведнай дзейнасцю і кантролю за ёю. Хоць 
некаторыя грамадскія карпарацыі называюцца 
нацыяналізаванымі сектарамі эканомікі, гэта, шчыра кажучы, 
няправільнае азначэнне. Каб быць сапраўды "нацыяналізаваным 
сектарам эканомікі", трэба, каб ім кіраваў толькі ўрад, а на чале 
стаяў міністр. Так было, напрыклад, з дзяржаўнай поштай, але ў 
1969 годзе яна была ператворана ў грамадскую карпарацыю, 
якую ўзначаліў старшыня і якая стала называцца проста 
"пошта". 

Цяпер у нас няма чыстай, згодна з заканадаўствам, формы, 
якую можна назваць нацыяналізаванай галіной эканомікі. Ёсць 
толькі група грамадскіх карпарацыяў, якія звычайна называюць 
нацыяналізаваным сектарам. Хоць гэтак іх называюць ужо шмат 
гадоў, толькі ў 1976 годзе Нацыянальнае бюро эканамічнага 
развіцця (NEDO) апублікавала афіцыйна ўзгодненае азначэнне. 
Нацыяналізаванымі галінамі называліся тыя грамадскія 
карпарацыі, якія займаліся пераважна гандлем з грамадствам. 
Згодна з азначэннем NEDO, нацыяналізаванымі сектарамі, ці 
галінамі, эканомікі лічацца такія грамадскія карпарацыі: 
 а) чые фонды належаць да грамадскай уласнасці і 
інвеставаны ў грамадскую карпарацыю; 
 б) чые кіраўнікі   не знаходзяцца на грамадскай службе; 
 в) чыё кіраўніцтва было прызначана міністрам; 
 г) якія папярэдне займаліся вытворчасцю ці іншай 
гандлёвай дзейнасцю. 

NEDO сканцэнтравала свае намаганні на вывучэнні 
дзевяці найбольш істотных на той час нацыяналізаваных галінаў 
эканомікі — ад пошты да Нацыянальнай фрахтавай карпарацыі. 
Да таго ж існавалі грамадскія карпарацыі, якія не прызнаваліся 
за нацыяналізаваныя сектары эканомікі. Сярод іх — "Бэнк оф 
Інглэнд" і партовыя ўлады. Яны, трэба адзначыць, не займаліся 

гандлем з грамадствам, тады як іншыя арганізацыі, пошта, 
напрыклад, відавочна займаліся. Да 1979 года дзяржава валодала 
значнай доляй уласнасці мноства кампаніяў, такіх, як "Брытыш 
Петролеум" і "Эмершам Інтэрнэшнл" (ВР and Amersham 
International). Такія мяшаныя паводле формы ўласнасці арганізацыі 
называюцца мяшанымі прадпрыемствамі. Яны не спрычыняліся да 
дэбатаў па нацыяналізацыі, бо не былі манаполіямі і шукалі 
найперш максімізацыі прыбытку. 3 іншага боку, яны ўяўляліся 
прыдатнымі для прыватызацыі ўрадам, які ідэалагічна выступае 
супраць грамадскай уласнасці. 

РОЛЯ   НАЦЫЯНАЛІЗАВАНЫХ   СЕКТАРАЎ  ЭКАНОМІКІ. 
Калі ў 1979 годзе да ўлады прыйшла Маргарэт Тэтчар, супольны 
абарот усіх грамадскіх карпарацыяў складаў 44 мільярды фунтаў або 
22,9% ад грамадскага валавога прадукту. Яны давалі працу 1710000 
чалавек і адказвалі за 20% усіх інвестыцыяў у эканоміку. 

Тут не было іншых фондаў, што належалі дзяржаве, такіх, як 
"Роўвер Груп" і "Брытыш Петролеум" (Rover Group and ВР). 
Нягледзячы на шырокамаштабную прыватызацыю, у 1989 годзе 
абарот грамадскіх карпарацыяў складаў 39 мільярдаў фунтаў, і яны 
мелі 7,2% усіх інвестыцыяў. 

РАЗВІЦЦЁ НАЦЫЯНАЛІЗАВАНЫХ СЕКТАРАЎ 
ЭКАНОМІКІ. Часта думаюць, што нацыяналізаваныя сектары 
эканомікі развіліся нядаўна і што яны ёсць тварэнне 
сацыялістычных урадаў. Гэта не зусім так. Пошта, якая лічыцца 
найстарэйшай "нацыяналізаванай" галіной эканомікі, была створана 
ў часы Чарлза II (Charles II). 
 а) Раннія нацыяналізаваныя сектары эканомікі. 
Нацыяналізацыя, можна дакладна сказаць, пачалася ў 
Вялікабрытаніі ў 1908 годзе з прызначэннем кіраўніцтва 
лонданскага порта. У міжваенны перыяд былі ўтвораны 
Цэнтральнае ўпраўленне электраэнергіі (1926 год), Брытанская 
радыёвяшчальная карпарацыя (Бі-Бі-Сі) (1926 год), Лонданскае 
ўпраўленне пасажырскага транспарту (1933 год), Брытанская 
карпарацыя паветраных зносінаў (1939 год). 
 б) Лейбарысцкая нацыяналізацыя 1945—1951 гадоў. 3 
асноўных галінаў эканомікі, нацыяналізаваных ў гэты перыяд, былі 
вугальная прамысловасць, транспарт (дарогі, чыгунка і каналы) і 
вытворчасць электраэнергіі — у 1947 годзе, газавая прамысловасць 
— у 1948 годзе, чыгуна- і сталеліцейная прамысловасць — у 
1951  годзе.  Аўтамабільны транспарт,  а таксама  

чыгуна- і  сталеліцейная прамысловасць былі дэнацыяналізаваныя 
кансерватыўным урадам у 1953 годзе. Менавіта пры нацыяналізацыі 
ў гэты перыяд склалася большая частка нацыяналізаваных галінаў 
вытворчасці. 

в) Позняя нацыяналізацыя. Межы нацыяналізацыі пашырыліся 
ў 1960-х і 1970-х гадах. Чыгуна- і сталеліцейная прамысловасць 
была зноў нацыяналізаваная ў 1967 годзе, самалётабудаванне і 
караблебудаванне былі нацыяналізаваныя ў 1977 годзе. У 1969 годзе 
нацыянальная пошта перастала быць урадавым ведамствам і 
зрабілася грамадскай карпарацыяй. У 1981 годзе яна была 
падзеленая на ўласна пошту і карпарацыю тэлекамунікацыяў (British 
Telecommunications). 

ПРЫВАТЫЗАЦЫЯ. Расказвалі, што калі кансерватары 
прыйшлі да ўлады, Маргарэт Тэтчар зрабіла "Спіс на 
прыватызацыю". Ён пададзены ў табл. 2.23. 
Як вы бачыце, да 1991 года бальшыня аб'ектаў з спіса была 
прыватызаваная. У дадатак іншыя фонды ва ўласнасці дзяржавы, 
такія, як упраўленне водазабеспячэннем, былі прыватызаваныя. У 
1988 годзе ўрад абвясціў свой намер прымусіць мясцовыя ўлады 
аддаць ў прыватныя рукі шмат фондаў. Калі гэта адбудзецца, дык 
папярэдняя прыватызацыя здасца мізэрнай, бо фонды мясцовых 
уладаў, якія падпадалі пад продаж, былі ацэнены ў больш чым 60 
мільярдаў фунтаў. 

ДЭБАТЫ НАКОНТ ГРАМАДСКАЙ УЛАСНАСЦІ За і супраць 
грамадскай уласнасці выстаўляецца шмат аргументаў, як 
эканамічных, так і палітычных. Гэтыя аргументы часта супярэчаць 
адзін аднаму. Трэба таксама памятаць, што гэтыя аргументы не 
падыходзяць аднолькава да кожнай галіны вытворчасці. Мы 
разгледзім абодва бакі абставінаў. 

АРГУМЕНТЫ ЗА НАЦЫЯНАЛІЗАЦЫЮ. а) Эфект 
маштабу. Існуе шмат галінаў вытворчасці, якія найлепш 
арганізаваны ў вельмі вялікім маштабе. Добрым прыкладам тут 
можа быць вытворчасць электраэнергіі. Зусім неэфектыўна было 6 
мець некалькі розных кампаніяў, якія пастаўлялі б электраэнергію ў 
адзін горад. Нацыяналізацыя гэтай індустрыі дазволіць ёй атрымаць 
выгаду ад усіх магчымых эфектаў маштабу і пазбегнуць падвойнага 
расходу рэсурсаў. 

б) Вонкавыя эфекты. Многія галіны вытворчасці маюць 
негатыўны вонкавы эфект накшталт забруджвання навакольнага  

асяроддзя. Значна прасцей кантраляваць такія галіны, калі яны 
нацыяналізаваныя, а не прыватныя. Аднак вопыт многіх краінаў 
Усходняй Еўропы супярэчыць гэтаму. 

Табліца 2.23  

"Спіс на прыватызацыю" 1979 года 
Нацыяналізаваныя сектары эканомікі паводле велічыні абароту 

 
Электраэнергія* 
Брытыш Тэлекам (тэлекамунікацыі)* 
Брытыш Гэс (газавая прамысловасць)* 
Нацыянальнае ўпраўленне вуглездабычы 
Брытыш Стыл (чыгуна- і сталеліцейная прамысловасць)* 
Брытыш Аэроспейс (самалётабудаванне, касмічныя даследванні)* 
Брытыш Рэйл (чыгуначны транспарт) 
Пошта 
Брытыш Эйруэйз (авіялініі)* 
Брытыш Шыпбілдэрс (караблебудаванне)* 
Нацыянальная аўтобусная кампанія* 
Нацыянальная фрахтавая кампанія* 
Упраўленне брытанскіх аэрапортаў*  
 
Перанайменаваныя карпарацыі 
Брытойл (BNOC) (нафтаздабыча) * 
Энтэрпрайз Ойл (нафтаздабыча)*  
 
Мяшаныя прадпрыемствы 
Брытыш Лэйланд (аўтамабілебудаванне)* 
Ролс-Ройс (аўтамабілебудаванне)* 
Феранці* 
Вытворчасць радыё- і тэлевізійных прыёмнікаў* 
Эмершам Інтэрнэшнл* 
 
+ іншыя 
* = ужо прыватызаваныя (1990) 

 в) Капітальныя ўкладанні. Некаторыя сектары эканомікі 
вымагаюць такіх вялікіх інвестыцыяў, што толькі ўрад здольны 
прапанаваць неабходныя фонды. Такі аргумент выстаўляўся, каб пад 
трымаць нацыяналізацыю чыгуна- і сталеліцейнай прамысловасці 
ў 1967 годзе. Ён таксама пасуе да вугальнай прамысловасці, 
чыгуначнага транспарту і атамнай энергетыкі. Акрамя ж 
капітальных укладанняў, некаторыя. галіны вытворчасці вымагаюць 
значных выдаткаў на даследванні і развіццё. У выпадках з атамнай 
энергетыкай і самалётабудаваннем было прызнана, што толькі ўрад 
здольны справіцца з гэтым. 
 г) Недапушчэнне злоўжывання сілай манаполіі. Там, дзе 
магчыма мець шмат эфектаў маштабу, цалкам верагодна, што калі  



375 

не кантраляваць прыватныя арганізацыі, яны ператворацца ў 
манаполіі. Гэта датычыць такіх галінаў прамысловасці, як газавая, 
электраэнергетыка і тэлефонная сувязь. Нацыяналізацыя можа 
запэўніць, што яны дзейнічаюць у інтарэсах грамадства, а не толькі 
дзеля ўласных прыбыткаў. Такім спосабам, грамадства карыстаецца 
перавагамі эфекту маштабу без злоўжывання манаполіяў. 
 д) Кантроль эканомікі. Нацыяналізацыя можа даць ураду 
магчымасць праводзіць сваю палітыку інвеставання, занятасці і 
цэнаў праз дзейнасць зацікаўленых галінаў вытворчасці. Напрыклад, 
урад можа ўтрымліваць нізкія цэны ў нацыяналізаваных сектарах 
эканомікі, змагаючыся з інфляцыяй, ці ўкладаць у іх грошы, каб 
стварыць больш рабочых месцаў у сектарах эканомікі, што 
перажываюць заняпад. 
 е) Спецыяльная палітыка цэнаўтварэння. Той факт, што 
нацыяналізаваны сектар — гэта звычайна манаполія, можа дазволіць 
вызначаць розныя цэны для розных пакупнікоў. Гэта можа 
рабіцца з дзвюх прычынаў. 
 ж) Максімізацыя прыбытку. Гэтая дзейнасць не 
адрозніваецца ад дзейнасці прыватнага дыскрымінацыйнага 
манапаліста (гл. раздзел 18). Прыклады гэтага мы бачым, калі 
кампанія "Брытыш Рэйл" прапануе сваім кліентам спецыяльныя 
цэны на білеты ў выхадныя ці калі бюро электразабеспячэння бярэ 
розную цану за карыстанне з электрычнасці ў розны час сутак. 

г) Сацыяльна неабходныя кліенты могуць апынуцца ў 
прывілеяваным становішчы. Нацыяналізаваная прамысловасць 
можа прапаноўваць спецыяльныя нізкія цэны такім кліентам, як 
пенсіянеры; бясплатны праезд на грамадскім транспарце для 
пенсіянераў — прыклад гэтага. 

і) Сацыяльныя выгады. Прадукцыя ці паслуга можа 
прапаноўвацца па цане, ніжэйшай за сабекошт, калі гэта лічыцца 
карысным. Напрыклад, паштовыя паслугі для далёкіх мясцінаў 
краіны. Яшчэ адзін прыклад: плата за праезд пасажырамі, якія 
карыстаюцца сезоннымі білетамі; яе выгадней субсідаваць, бо калі 
гэтыя пасажыры пяройдуць на аўтатранспарт, страты будуць 
недапушчальныя. 

к) Стратэгічныя прычыны. Урад можа нацыяналізаваць 
прамысловасць ці прадпрыемства, калі палічыць гэта неабходным 
для забеспячэння абароны краіны. Так, у Вялікабрытаніі было 
нацыяналізаванае самалётабудаванне, каб забяспечыць яго 
існаванне. Абаронныя магчымасці ядзернай энергетыкі паслужылі 
прычынай таго, што яна таксама нацыяналізавана. Стрыжнявыя віды 
індустрыі не такога яскрава абарончага характару, як чыгуна- і 
сталеліцейная прамысловасць,    

вуглездабыча і транспарт, могуць разглядацца як жыццёва 
неабходныя для абароны краіны ў часе вайны. 

л) Індустрыяльныя сувязі. Сцвярджаецца, што нацыяналізацыя 
ўдасканальвае індустрыяльныя сувязі. Гэта, уяўляецца, не бясспрэчны 
аргумент. Аднак трэба памятаць: многія з нацыяналізаваных сектараў 
эканомікі – гэта якраз тыя, што перажываюць заняпад, і нядзіўна, калі 
там ёсць праблемы з наладжваннем індустрыяльных сувязяў. 

м) Сацыялізм. Галоўная прычына нацыяналізацыі выяўляецца 
не ў эканамічных умовах, а ў палітыцы. Яна зыходзіць з прыхільнасці 
лейбарысцкай партыі да грамадскай уласнасці на сродкі вытворчасці. 
Погляды гэтай партыі мяняюцца ад прагматычнага падыходу 
лейбарысцкіх урадаў у 1960-х і 1970-х гадах да веры, што лейбарысты 
нацыяналізуюць найбуйнейшыя прадпрыемствы ў краіне і 
рэнацыяналізуюць усю прыватызаваную прамысловасць без 
кампенсацыі. 

АРГУМЕНТЫ СУПРАЦЬ НАЦЫЯНАЛІЗАЦЫІ. а) 
Эфектыўнасць. Фундаментальная апазіцыя нацыяналізацыі — 
перакананне, што прыватнае прадпрыемства павінна больш 
эфектыўна выкарыстоўваць рэсурсы. (Гл. дыскусію далей у гэтым 
раздзеле.) 
 б) Злоўжыванне сілай манаполіі. Многія нацыяналізаваныя 
галіны вытворчасці — манаполіі, і можна даказваць, што дзяржаўная 
манаполія яшчэ менш карысная для спажыўца, чым прыватная. Гэта 
таму, што няма ніякай вышэйшай улады, якая б стаяла на варце 
інтарэсаў спажыўца. Спажывец павінен змірыцца з адсутнасцю 
выбару і высокімі цэнамі аб'яднаных манаполіяў, амаль 
не маючы надзеі на паляпшэнне, хоць звычайна існуюць 
кансультатыўныя арганізацыі спажыўцоў. 
 в) Бюракратызм. Нацыяналізацыю вінавацяць у тым, што 
яна спараджае завялікія і занадта бюракратычныя арганізацыі, якія 
пакутуюць ад адсутнасці эфекту маштабу. Пацверджаннем гэтага 
можа служыць частая рэарганізацыя нацыяналізаваных галінаў 
вытворчасці, а таксама частае драбненне адміністрацыі на 
рэгіянальныя аддзелы і да таго падобнае. 
 г) Адсутнасць стымулаў. Хоць для нацыяналізаваных 
прадпрыемстваў максімізацыя прыбытку непажаданая, можна 
сцвярджаць, што адсутнасць матывацыі дзеля прыбытку не стымулюе 
эфектыўнасць вытворчасці, як на прыватных прадпрыемствах. 
 д) Праблема заняпалых галінаў вытворчасці. Галіны, што 
апынуліся перад змяншэннем рынку, напрыклад чыгунка, 
сутыкаюцца з спецыфічнай праблемай. Змяншэнне рынку прымушае  

іх павышаць кошт вытворчасці адзінкі тавару. Камерцыйная 
арганізацыя абыдзе гэта з дапамогай дыверсіфікацыі. А 
нацыяналізаваныя прадпрыемствы не могуць гэтага рабіць згодна з 
законам, паводле якога яны створаныя. Таму іхны бізнес падае, але 
ім не дазваляецца заняцца нечым іншым. А продаж кансерватыўным 
урадам у 1979 годзе некаторых прыбытковых прадпрыемстваў у 
нацыяналізаваных галінах вытворчасці, напрыклад брытанскіх 
дарожных гатэляў, толькі пагоршыў становішча ў такіх сектарах 
эканомікі, бо ў іх засталіся толькі стратныя прадпрыемствы. 
 е) Карпаратыўная дзяржава. Многія людзі выступаюць 
супраць нацыяналізацыі з палітычных матываў. Ім падаецца, што 
гэта рухае краіну да камунізму. Свабоднае ж прадпрымальніцтва 
прызнаецца больш дэмакратычным, бо аддае развязанне праблемаў 
самім людзям. Аднак мы, магчыма, ужо маем карпаратыўную 
дзяржаву: найбольш адказныя эканамічныя захады бяруць на сябе 
сёння ўрад або буйныя карпарацыі. Тым не менш у Вялікабрытаніі 
цяжка знайсці прыклад з галіной эканомікі, якая была б 
нацыяналізаваная цалкам з палітычных матываў. Бальшыня 
нацыяналізаваных прадпрыемстваў належыць да грамадскіх 
службаў, такіх, як газа- і электразабеспячэнне, дзе цэнтралізаванае 
планаванне лічылася важным, або стратныя сектары эканомікі, 
такія, як чыгуна- і сталеліцейная прамысловасць і чыгуначны 
транспарт. 
 ж) Палітычнае ўмяшанне. Паспяховае адміністраванне 
нацыяналізаваных сектараў эканомікі часта псуецца ўмяшаннем 
палітыкаў у вытворчасць дзеля імгненнай палітычнай выгады. 
Прыкладам гэтага можа быць міністэрскі загад не павышаць цэнаў, 
каб стрымаць інфляцыю. Міністры, якія так дзейнічалі, далёка 
разыходзіліся ў палітычных поглядах — Эдвард Хіт (Edward Heath) 
і Тоні Бэн (Tony Benn). 

ДЫСКУСІЯ НАКОНТ ПРЫВАТЫЗАЦЫІ. Поруч з тым 
ровень прыватызацыі можна разумець як шлях для ўрада здабыць 
сродкі, не павышаючы падаткаў. Але больш важныя тут 
ідэалагічныя матывы, што падкрэсліваюць тэндэнцыю. На 
павярхоўным роўні мы можам разглядаць прыватызацыю як адказ 
на меркаваную неэфектыўнасць нацыяналізаваных сектараў 
эканомікі. 

У табл. 2.24 прыведзены даты некаторых з найбольш важных 
прыватызацыяў і выручаныя ад іх сумы. Продаж грамадскіх фондаў 
былы прэм'ер-міністр Гаральд Макмілан (Harold Macmillan) 
параўнаў з "продажам фамільнага срэбра". Гэта памылковае 
разуменне сітуацыі. Урад сапраўды атрымлівае ад грамадства 
сродкі, якія магчыма выкарыстаць для зніжэння падаткаў,  

і гэта той выпадак, калі .маёмасць не можа быць прададзеная 
двойчы, каб павялічваць выручку ў наступныя гады. Аднак што ж 
здарыцца з багаццем краіны? Нічога! Права ўласнасці проста 
перайшло з грамадскага сектара ў прыватны. На велічыні 
нацыянальнага багацця адаб'ецца толькі тое, якая прыватызаваная 
маёмасць куплена замежнымі ўладальнікамі. Вядома, гэты аргумент 
дзейнічае і ў процілеглым кірунку, калі галіна вытворчасці 
нацыяналізаваная. 

Табліца 2.24  

Сумы, выручаныя ад прыватызацыі 

 
Арганізацыя Дата 

продажу 
Працэнт 

прададзенага 
Атрымана 

(млрд фунтаў) 
Брытыш 1977, 1979   
Петролеум 1983, 1987 Цалкам 7,40 
Брытыш Стыл 1988 100 2,50 

Брытыш Тэлекам 1984 50,2 3,90 

Ролс-Ройс 1987 100 1,08 

Брытыш Гэс 1986 100 5,40 

Нэшнл Фрэйт 1982 100 0,05 

Водазабеспячэнне 1989 100 5,30 

Брытыш 1981 51 0,15 

Аэраспэйс 1985 49 0,36 

Брытыш Эйруэйз 1987 100 0,90 

Кіраванне брытанскімі 
аэрапортамі 

1987 100 1,30 
 

Аднак гэта не павінна блытаць нас. Больш істотная тут вера, што 
цэнавая сістэма — гэта самы эфектыўны спосаб кіравання 
эканомікай і што цэнавая сістэма ажыццяўляе аптымальнае 
размеркаванне рэсурсаў. Класічныя эканамісты, такія, як Эдам 
Сміт, сцвярджалі, што гэтая аптымальнасць была прынесена 
"нябачнай рукой" уласнага інтарэсу (г.зн. кожны намагаўся 
максімізаваць свае асабістыя выгады) і рэгулявалася сіламі 
канкурэнцыі. Многія эканамісты XX стагоддзя былі нязгодныя з 
гэтым поглядам. Аднак параўнальна апошнім часам Мілтан 
Фрыдман і "Чыкагская школа" заклікалі вярнуцца да класічных 
каштоўнасцяў. Паводле гэтай тэарэтычнай школы, рынкавая 
эканоміка пераважна самарэгулёўная і эфектыўная. Такія праблемы 
эканомікі, як інфляцыя і беспрацоўе, паўстаюць праз умяшанне 
дзяржавы. Такім чынам, каб мець адмыслова дзейную эканоміку, 
неабходна да мінімуму скараціць у ёй ролю дзяржавы, каб 
максімальны працэнт эканомікі быў самарэгулёўны. Думка, што 
прыватнае прадпрымальніцтва азначае больш эфектыўнае 
выкарыстанне рэсурсаў, прысутная таксама ў поглядах на эканоміку 
з боку прапановы. 

Гэты аргумент падмацоўваўся тым, што дзяржаўны сектар 
эканомікі "выпхнуў" прыватныя інвестыцыі. У гады моцнай 
дзяржаўнай інтэрвенцыі існавала патрэба ў наяўных інвестыцыйных 
фондах, вялікую частку якіх забірала дзяржава. Школа свабоднага 
рынку цвердзіць, што дзяржава пастанаўляе інвеставаць з 
неэканамічнага гледзішча; напрыклад, каб задаволіць шахцёраў, яна 
можа пабудаваць цеплаэлектрастанцыю, што працуе на вугалі, — а 
такія інвестыцыі будуць маладаходныя. Значыць, неабходна 
зменшыць ролю дзяржавы як інвестара і пакінуць рынкам самім 
размяркоўваць капітал найлепшым чынам. Гэты аргумент дапамагае 
растлумачыць, чаму кансерватыўны ўрад лічыў патрэбным 
стрымліваць рост PSBR і не змагацца за наяўныя фонды. 
Таму варта бачыць у падзеях апошніх гадоў не проста распродаж 
прадпрыемстваў, што кантраляваліся дзяржавай, а фундаментальны 
зрух на шляху арганізацыі эканомікі. Напачатку продаж маёмасці 
мог разглядацца як простая змена акцэнтаў, але хутка зрабілася 
відавочна, што ўрад рухаецца да прыватызацыі такіх годных 
тавараў, як адукацыя, і такіх грамадскіх тавараў, як забеспячэнне 
аховы здароўя. І вось, некаторыя асноўныя прынцыпы, якімі 
кіравалася наша грамадства апошнія 40 гадоў, цяпер выклікаюць 
пытанні. 

МЭТЫ НАЦЫЯНАЛІЗАВАНЫХ СЕКТАРАЎ ЭКАНОМІКІ 

Агульная палітыка кіравання вытворчасцю павінна зыходзіць 
ад урада. У 1948 годзе ўрад прыняў: прамысловасць павінна 
задавальняць попыт на прадукцыю па дасягальнай цане, якая разам з 
тым дазволіць прадпрыемствам на працягу гадоў пакрываць 
выдаткі. Ідэя роўню аб'ёму вытворчасці, які пакрывае выдаткі, 
адлюстравана на мал. 2.97. Вы можаце заўважыць яе падабенства да 
ідэі кантролю манаполіяў, якая абмяркоўвалася ў раздзеле 18 (гл. у 
раздзеле 18). 

Гэтая поўная роўнасць агульнай выручкі і агульных выдаткаў 
дапускае значную неадпаведнасць паміж коштам прапановы ўсякай 
асобе і цаной, якая бярэцца з гэтай асобы. Напрыклад, кошт 
устаноўкі тэлефона фермеру ў Кембрыйскіх гарах (Ўэльс) будзе, 
безумоўна, вышэйшы за кошт устаноўкі тэлефона лонданскай фірме. 
Аднак перавышэнне выдаткаў над выручкай пры ўстаноўцы 
тэлефона фермеру будзе ўраўнаважана перавышэннем выручкі над 
коштам устаноўкі тэлефона лонданскай фірме. Гэтае 
перакрыжаванае субсідаванне сярод спажыўцоў, як сведчылі многія 

назіральнікі, успрымалася не 
пажаданым, бо спажывецкі кошт не 
заўсёды адпавядаў кошту сродкаў 
карыстання. 

У 1961 годзе была апублікаваная 
так званая "Белая кніга. Фінансавыя і 
эканамічныя абавязацельствы 
нацыяналізаваных сектараў эканомікі". 
Яна змяшчала вялікія абмежаванні для 
палітыкі цэнаўтварэння ў гэтых 
сектарах.  

Мал. 2.97. Аб'ём вытворчасці, які пакрывае выдаткі  
Гэта адбываецца там, дзе крывая АС перасякае крывую AR у пункце Е. Тут TR 
= TC 
У прыватнасці — фінансавыя мэты, задуманыя,    але адкладзеныя 
ўрадам.   Яны   прадугледжвалі больш хуткую абарачальнасць усіх 
фондаў, якімі карыстаецца асобная галіна вытворчасці. Гэтыя 
фінансавыя мэты бралі пад увагу дамінаванне рынкавых умоваў; 
таму хуткасць абарачальнасці фондаў, вызначаная ўрадам, у розных 
галінах вытворчасці і ў розныя гады неаднолькавая. А з гэтага 
відаць, што няма ніякіх падставаў для таго, каб фінансавая мэта 
была пазітыўная. Напрыклад, у 1979 —1980-х гадах для "Брытыш 
Шыпбілдэрс" ставілася фінансавая мэта не панесці гандлёвых 
стратаў больш за 100 мільёнаў фунтаў. 

У 1967 годзе яшчэ адна "Белая кніга. Нацыяналізаваныя 
сектары эканомікі — перагляд эканамічных і фінансавых мэтаў" 
падала больш дакладныя ўказанні наконт цэнаўтварэння і 
інвестыцыяў у нацыяналізаваных сектарах эканомікі. Як намаганне 
забяспечыць эфектыўнае размеркаванне рэсурсаў быў прыняты курс 
на цэнаўтварэнне паводле гранічных выдаткаў у доўгачасовы 
перыяд разам з пробнай (тэставай) стаўкай дысконту на новыя 
інвестыцыі. Гэтая стаўка дысконту павінна была выяўляць 
дадатковую вартасць рэсурсаў, узятых з прыватнага сектара на 
інвеставанне грамадскага сектара. Было таксама падкрэслена, што 
перакрыжаванага субсідавання трэба пазбягаць і ўлічваць, дзе гэта 
падыходзіць, сацыяльныя выдаткі і выгады — з дапамогай аналізу 
выдаткаў-выгадаў. (Аналіз выдаткаў-выгадаў тлумачыцца ў раздзеле 
27.) 

У 1967 годзе генеральная лінія азначала, відавочна, 
рэкамендацыі эканомікі дабрабыту (гл. раздзелы 25 — 27). Каб 
пазбегнуць 

канфлікту паміж гэтымі рэкамендацыямі і камерцыйным абаротам, 
які вызначаўся фінансавай мэтай, было дамоўлена, што ўрад возьме 
на сябе фінансавую адказнасць за некамерцыйныя аперацыі, 
напрыклад, у форме спецыяльных грантаў ці субсідыяў. На 
практыцы ж часта было так, што, нягледзячы на рэкамендацыі, урад 
парушаў генеральную лінію дзеля больш шырокіх 
макраэканамічных мэтаў, напрыклад, увёў абмежаванне цэнаў і 
забарону інвестыцыяў у гэтых сектарах эканомікі, спрабуючы 
стрымаць інфляцыю. 

У 1976 годзе быў надрукаваны "Досвед пра нацыяналізаваныя 
сектары эканомікі Вялікабрытаніі" — справаздача Нацыянальнага 
бюро эканамічнага развіцця (NEDO). Гэты дэталёвы аналіз 
канцэнтраваўся на дзевяці асноўных нацыяналізаваных галінах 
вытворчасці. Сярод высноваў былі такія: 
 а) дзейнасць нацыяналізаваных сектараў эканомікі павінна 
выйсці з палітыкі; 
 б) трэба стварыць палітычную раду, каб выпрацоўваць 
агульныя мэты для галінаў вытворчасці; 
 в) трэба распрацаваць меры для эфектыўнага развіцця 
сферы паслугаў. 

Да таго часу, як гэтая палітыка засведчыла свой плён, 
адбылася змена ўрада. Кансерватыўны ўрад 1979 года быў, вядома, 
адданы прыватызацыі. І за кароткі час яму належала зрабіць 
нацыяналізаваныя прадпрыемствы як мага больш прыбытковымі, 
каб прывабіць да іх інвестараў. Гэтую палітыку няцяжка было 
праводзіць у такіх натуральных манаполіях, як тэлекамунікацыі і 
газазабеспячэнне. Аднак там, дзе была канкурэнцыя, напрыклад у 
вытворчасці сталі, прыбытковасць магла быць дасягнута толькі 
закрыццём стратных прадпрыемстваў. 

Важна разумець, што прыватызаваныя грамадскія службы 
змушаны прымяркоўвацца да цаны. Напрыклад, "Брытыш Тэлекам" 
вольная падняць свае цэны толькі на ровень інфляцыі мінус 3%. 
Гэта значыць, калі інфляцыя будзе нулявая, "Брытыш Тэлекам" 
павінна будзе знізіць цэны на 3%. Урад таксама стварыў "Офтэл", 
квазіаўтаномную арганізацыю, якая б назірала за дзейнасцю 
"Брытыш Тэлекам", "Офгэс", за газазабеспячэннем і г. д. 

ПАЛІТЫКА ЦЭНАЎ I АБ'ЁМУ ВЫТВОРЧАСЦІ Ў 
НАЦЫЯНАЛІЗАВАНЫХ СЕКТАРАХ ЭКАНОМІКІ 

Нягледзячы на хвалю прыватызацыі, нацыяналізаваныя галіны 
вытворчасці з абаротам 40 мільярдаў фунтаў застаюцца вельмі 
значнымі. Таму карысна разглядаць праблемы цэнаўтварэння і 
аб'ёму вытворчасці ў нацыяналізаваных галінах. Сітуацыя ў гэтых 
галінах ускладняецца тым, што сацыяльныя і палітычныя фактары 
могуць быць такімі ж істотнымі, як і эканамічныя. Для эканаміста 
найбольш плённая тая палітыка, што абапіраецца так ці інакш на 
вартасць і попыт. Гэта таксама карысна разглядаць таму, што ўлады 
назіраюць і за некаторымі прыватызаванымі прадпрыемствамі. 
Якую палітыку цэнаўтварэння і аб'ёму вытворчасці ім трэба 
шукаць? Аднак да таго азнаёмімся з некаторымі ідэямі 
кампенсацыйнай пошліны. 

МАКСІМІЗАЦЫЯ ПРЫБЫТКУ. Калі вядзецца палітыка 
максімізацыі прыбытку, паводзіны нацыяналізаванай галіны 
эканомікі могуць аналізавацца гэтак жа, як і паводзіны бізнес-
арганізацыі. Аднак шмат хто лічыць няправільным надаваць 
прадпрыемству законныя манапольныя правы і тым самым 
дазволіць яму прызначаць цану за камунальныя паслугі як мага 
больш высокую. У 1977 годзе пошта мела вялікія прыбыткі з 
тэлекамунікацыяў і мусіла вярнуць іх карыстальнікам тэлефонаў. 3 
іншага боку, як мы ўжо бачылі, некаторыя сектары эканомікі, 
напрыклад электразабеспячэнне, былі вымушаныя падняць свае 
цэны, каб "патаўсцець" перад прыватызацыяй. 

САЦЫЯЛЬНАЕ ЦЭНАЎТВАРЭННЕ. Можна меркаваць, што 
цэны павінны быць зафіксаваныя на такім роўні, які дасягальны для 
кожнага. Гэта будзе мець два галоўныя вынікі: першы — 
прадпрыемства, хутчэй за ўсё, панясе вялізныя страты; другі — цана 
прадукцыі страціць свой размеркавальны эфект. Гэта значыць, што 
людзі захочуць атрымаць прадукцыі намнога больш. Калі б, 
напрыклад, электраэнергія зрабілася бясплатнай, шмат хто пакідаў 
бы святло і ацяпленне ўключанымі на ўвесь дзень. І электраэнергія 
зрабілася б "заслужаным" (а не набытым) таварам. Ніводнае 
нацыяналізаванае прадпрыемства не прапануе бясплатных тавараў, 
але часам цэны трымаюцца на нізкім роўні з сацыяльных матываў, 
напрыклад, цэны на прыгарадныя цягнікі для пасажыраў, якія 
ездзяць на працу ў горад. 3 эканамічнага гледзішча гэта можна   
абгрунтаваць   так:   калі   цэны   на   прыгарадныя   цягнікі 

павысяцца настолькі,  што змусяць людзей звяртацца да 
аўтамабільнага транспарту, то яго перагружанасць стане 
катастрафічнай. 

МАКРАЭКАНАМІЧНЫЯ МЭТЫ. Можна таксама меркаваць, 
што цэны павінны быць фіксаваныя, каб трымацца эканамічнай 
стратэгіі ўрада. Прыкладам гэтага можа быць стрымліванне росту 
цэнаў для падтрымкі палітыкі цэнаў і даходаў. І наадварот, 
меркавалася, што вялікі рост цэнаў на газ у 1980 годзе быў часткай 
стратэгіі ўрада па кансервацыі паліўных рэсурсаў. 

ПРАБЛЕМЫ ЦЭНАЎТВАРЭННЯ 
НА АСНОВЕ ГРАНІЧНЫХ ВЫДАТКАЎ 

Сучасная эканоміка дабрабыту раіць будаваць цэнаўтварэнне на 
аснове гранічных выдаткаў, г.зн. цэны павінны вызначацца на роўні 
гранічных выдаткаў, як гэта робіцца ва ўмовах дасканалай 
канкурэнцыі. Аптымальнасць цэнаўтварэння на аснове гранічных 
выдаткаў апісвалася ў раздзеле 16, а яго вынікі для дабрабыту 
паўней абмяркоўваюцца ў раздзелах 25 — 27. Хоць гэтая ідэя вельмі 
прывабная, яе ажыццяўленне зазнае шматлікія цяжкасці. Цяпер мы 
разгледзім некаторыя з іх. 

ДЗЕЯННІ КАНКУРЭНТАЎ. Цэнаўтварэнне на аснове 
гранічных выдаткаў цяжка ажыццяўляць, у прыватнасці калі цэны 
на рынку вызначаюцца канкурэнтамі, у якіх розны расклад 
выдаткаў. Так было ў выпадку з кампаніяй "Брытыш Стыл", якая 
сутыкнулася з канкурэнцыяй з боку мясцовых, а таксама, што 
важней, — замежных вытворцаў. Відавочна, калі канкурэнты 
вызначаюць цэны, ніжэйшыя за гранічныя выдаткі вашай фірмы, то 
немагчыма адначасова пакрыць гранічныя выдаткі на вытворчасць і 
не перавысіць цаны, вызначанай вашымі канкурэнтамі. 

КАЛІ ВЫДАТКІ ЗНІЖАЮЦЦА. У гэтым выпадку многія 
нацыяналізаваныя сектары эканомікі маюць вялікі эфект маштабу, 
які абумоўлівае няспыннае зніжэнне сярэдніх выдаткаў пры 
належным роўні аб'ёму вытворчасці. Гэта павінна мець вынікам 
перманентны фінансавы дэфіцыт для такіх сектараў, калі 
карыстацца цэнаўтварэннем на аснове гранічных выдаткаў. 

Такое становішча праілюстравана на мал. 2.98. Тут гранічны 
аб'ём вытворчасці будзе ОМ пры цане ОР. Аднак гэта ніжэй, чым 
аб'ём вытворчасці, самаакупнасці ОL і цаны ОР1. Таму тут 
з'яўляецца страта, паказаная на графіку заштрыхаваным 
прастакутнікам. Сцвярджалася, што ОМ выяўляе найлепшае 
становішча і што 

выніковы гандлёвы дэфіцыт мусіць 
фінансавацца падаткамі. Аднак патрэбныя 
падаткі могуць стрымліваць стымулы да 
працы і быць прычынай размеркаванай 
неэфектыўнасці. 

СЯРЭДНІЯ     ДАДАТКОВЫЯ ВЫДАТКІ 
(AIC). Не заўсёды магчыма ідэнтыфікаваць 
(не кажучы ўжо пра тое, каб падлічыць) 
гранічныя выдаткі. Гранічныя выдаткі - 
гэта пераважна тэарэтычная прыстасова.  
 
Мал. 2.98 Цэнаўтварэнне на аснове гранічных выдаткаў 
Пры MC = P аб’ем вытворчасці будзе OM, а цана OP. Але P ніжэй за AC, і мы 
маем страты, пазначаныя заштрыхаваным прастакутнікам  
 
Практычна ж яны звязаны з бясконца малым ростам 
аб'ёму вытворчасці. Паняцце было ўзята з матэматыкі, дзе яно 
вядома як першая вытворная выдаткаў, якія датычаць аб'ёму 
вытворчасці. Нядзіўна, што такія вельмі абстрактныя паняцці не 
могуць наўпрост назірацца ў рэальным свеце. Гэтая праблема была 
прызнана пры выпрацоўцы эканамічнага курсу 1976 года, калі 
даводзілася, што гранічныя выдаткі могуць быць прыблізна 
вызначаныя з дапамогай сярэдніх дадатковых выдаткаў. А каб іх 
вылічыць, трэба змяненне выдаткаў, што вынікае з змянення аб'ёму 
вытворчасці, падзяліць на само змяненне аб'ёму вытворчасці: 

Змяненне агульных выдаткаў 
Сярэднія дадатковыя выдаткі (AIС)  =    ------------------------------------  

Змяненне аб'ёму вытворчасці 

АІС, вядома, тым бліжэй да МС, чым меншае змяненне аб'ёму 
вытворчасці (гл. у раздзеле 15). 

Але АІС не дапамагае, калі цяжка супаставіць змяненні 
выдаткаў з асобнымі адзінкамі аб'ёму вытворчасці. Напрыклад, у 
транспарце, бо транспартныя сродкі непадзельныя; хоць гранічныя 
выдаткі на перавозку дадатковага пасажыра зусім нязначныя, але, як 
толькі транспартны сродак пачаў эксплуатавацца, выдаткі на гэтую 
эксплуатацыю робяцца высокія. Тут, відавочна,  

існуе праблема размеркавання росту выдаткаў на асобных 
пасажыраў. Зноў жа ў інтэграваных сістэмах, такіх, як 
тэлекамунікацыя, паўстае праблема вызначэння гранічных 
выдаткаў. Пракласці кабель каштуе дорага, але параўнальна танна 
каштуе карыстанне ім. Таксама кожны тэлефон мае доступ да 
абсталявання, якое можа выкарыстоўваць, а можа і не. Так што 
цяжка супаставіць выдаткі з канкрэтным карыстаннем 
патэнцыяльнымі паслугамі. 

ТЭАРЭТЫЧНЫЯ ПРАБЛЕМЫ. Існуюць таксама тэарэтычныя 
праблемы. Першая з іх такая: правіла цэнаўтварэння паводле МС 
засноўваецца на дапушчэнні, што выдаткі былі мінімізаваныя. Таму 
разам з цэнаўтварэннем паводле МС павінна прысутнічаць 
мінімізацыя выдаткаў на грамадскіх прадпрыемствах. Гэта таксама 
датычыць прыватызаваных арганізацыяў, якія застаюцца 
манаполіямі. У прыватным сектары патрэба мінімізацыі можа 
ўзнікнуць ад канкурэнцыі і пагрозы банкруцтва, але некаторыя 
сцвярджаюць, што хоць многія нацыяналізаваныя прадпрыемствы 
маюць канкурэнтаў у той ці іншай форме, пагроза іх закрыцця не 
такая ўжо вялікая. Адна з прычын гэтага ў тым, што грамадскія 
прадпрыемствы часта прапануюць жыццёва неабходныя паслугі. 
Яшчэ адна прычына, якая часта звязваецца з першай, тая, што калі 
ўрад успрымаецца як работадавец, закрыццё прадпрыемства выкліча 
моцную палітычную апазіцыю. Фінансавыя мэты могуць 
разглядацца як замена "рынкавай дысцыпліны", але няпроста 
разабрацца, якія санкцыі годныя, калі гэтыя мэты не дасягнуты. 
Аднак калі выдаткі не мінімізаваны, цэнаўтварэнне паводле МС не 
гарантуе сацыяльна эфектыўнага размеркавання рэсурсаў. 

Другая тэарэтычная праблема хутчэй тэхнічная і падыходзіць 
пад “тэорыю другога пасля найлепшага" (гл. раздзел 27). Па 
сутнасці, гэтая тэорыя дэманструе, што вызначэнне цаны, роўнай 
гранічным выдаткам, можа не паспрыяць эфектыўнасці, калі ўмовы, 
якія дапускаюцца ў тэарэме першай аптымальнасці (гл. раздзел 
25), не стасуюцца з астатняй эканомікай. 

АЛЬТЭРНАТЫВА: РЭАЛЬНЫ РОВЕНЬ АБАРОТУ. Раней у 
гэтым раздзеле мы зазначалі, што ўрад увёў пробную стаўку 
дысконту на новыя інвестыцыі як мэту для нацыяналізаваных 
прадпрыемстваў. Ён зрабіў гэта, каб выяўляць дадатковую вартасць 
рэсурсаў, узятых з прыватнага сектара. Метады вызначэння ўплыву 
дысконтнага абароту на інвестыцыі апісваюцца ў раздзеле 23. Аднак 
калі пробная стаўка дысконту выкарыстоўваецца нягнутка, яна не 
будзе ўлічваць многія інвестыцыі, якія ёсць проста частка наяўнай 
сістэмы ці якія неабходны з меркаванняў бяспекі. 

З прычыны гэтай і іншых праблемаў, якія ўжо асвятляліся, 
акцэнт быў зроблены на фінансавую мэту, а пробная стаўка 
дысконту была замененая на неабходны рэальны ровень абароту 
фондаў. Адрозна ад пробнай стаўкі дысконту, ён не вымагае, каб яго 
абавязкова дасягнуў кожны індывідуальны праект, а вызначаецца 
хутчэй як ровень абароту, якога трэба дасягнуць пры ўсіх новых 
інвестыцыях (рэальны ровень абароту, такім чынам, адасабляецца ад 
фінансавай мэты, іншымі словамі — ад таго роўню абароту, які бярэ 
ў разлік наяўныя фонды і сацыяльныя мэты). Рэальны ровень 
абароту першапачаткова быў вызначаны ў 5%, а пазней падняты да 
8%; гэта рабілася, каб выявіць рэальны ровень абароту ў прыватным 
сектары, а таксама дзеля больш шырокіх сацыяльных меркаванняў. 
Адрозна ад фінансавай мэты, гэты ровень аднолькавы для ўсіх 
галінаў вытворчасці. 

У дадатак да гэтага і зменаў прыярытэтаў нацыяналізаваныя 
прадпрыемствы таксама павінны былі публікаваць звесткі наконт 
эфектыўнасці дзейнасці, такія, як прадукцыйнасць працы і сярэднія 
выдаткі вытворчасці. Гэта быў намер кантраляваць эфектыўнасць 
нацыяналізаваных прадпрыемстваў і гарантаваць, што фінансавыя 
мэты будуць дасягнуты не. проста эксплуатацыяй моцы манаполіі. 
Аднак не было прынята ніякіх юрыдычных захадаў для 
папярэджання макраэканамічных вынікаў, і ўрад зноў парушаў свае 
дырэктывы. 

АЦЭНКІ I ПАРАЎНАННІ 

Пакуль грамадская ўласнасць застаецца палітычнай тэмай, будзе 
складана фармаваць аб'ектыўныя ацэнкі яе магчымых вымярэнняў. 
Напрыклад, шырока бытуе перакананне, што ўсе нацыяналізаваныя 
галіны вытворчасці стратныя. Але праблемныя галіны — гэта 
вуглездабыча, караблебудаванне і чыгуначны транспарт, усе іншыя 
нацыяналізаваныя галіны эканомікі звычайна прыбытковыя. Тры 
праблемныя галіны вытворчасці, згаданыя тут, праблемныя ва ўсім 
свеце; так што было б нерэалістычна чакаць ад іх прыбытковасці ў 
Вялікабрытаніі. Параўнанне чыгунак сведчыць, што кампанія 
"Брытыш Рэйл" мае найменшыя субсідыі з усіх чыгуначных 
кампаніяў у Еўропе і самыя высокія цэны за праезд. Лепшая праца 
многіх сталеліцейных прадпрыемстваў за мяжой была вынікам 
вялікіх субсідыяў, як прамых, так і праз штучна нізкія цэны на 
энерганосьбіты. Падобнае становішча назіраецца і ў 
караблебудаванні. Праблемы гэтых галінаў вытворчасці ў 
Вялікабрытаніі ўзмацняюцца пратэкцыянісцкай палітыкай супраць 
брытанскага экспарту і практыкай дэмпінгу на брытанскім рынку. 

Табл. 2.25 паказвае агульныя прыбыткі 
нацыяналізаваных 
галінаў вытворчасці. ў 
перыяд з 1979 да 1989 
года. Як вы бачыце, усе 

разам яны вельмі 
прыбытковыя. 
Агульныя прыбыткі 
выраслі, калі ўрад 
прымусіў падняць цэны 
ў такіх галінах, як 
газазабеспячэнне і 
электразабеспячэнне. 

Але сукупныя прыбыткі 
зменшыліся, бо 
зменшылася колькасць грамадскіх 
карпарацыяў. Прыбытковасць жа 
значна вырасла; нават такія 
традыцыйна стратныя прадпрыемствы, 
як сталеліцейныя, зрабіліся 
прыбытковымі. 

Звычайна думаюць, што нацыяналізаваныя прадпрыемствы — 
чыста брытанскі феномен. Гэта зусім не так. Бальшыня краінаў 
Заходняй Еўропы мае нацыяналізаваныя галіны вытворчасці, да таго 
ж — некалькі новых іх разнавіднасцяў: у Швецыі, напрыклад, . 
нацыяналізаваны гарэлачныя прадпрыемствы, а ў Францыі 
тытунёвая прамысловасць — дзяржаўная манаполія. 

Мал. 2.99 ілюструе аб'ём грамадскай уласнасці ў розных 
краінах. Як вы бачыце, гэта распаўсюджаная з'ява ва ўсёй Еўропе. 
Карыкатурнае ўяўленне пра грамадскую ўласнасць рэдка калі 
праўдзівае; напрыклад, ніводны з банкаў у "ультра-сацыялістычнай" 
Швецыі не належыць дзяржаве, тады як у "свабодна-
прадпрымальніцкай" Францыі два з трох найбуйнейшых банкаў 
функцыянуюць у грамадскім сектары. 3 краінаў, якія паказаны на 
мал. 2.99, самы малы дзяржаўны сектар у працэнтах ад ВГП у 
Швайцарыі, аднак відаць, што яна ўсё ж мае дзяржаўную ўласнасць. 
Праўдай будзе сказаць, што вынікам прыватызацыі 1980-х гадоў 
было "перасоўванне брамы" (ангельскамоўны выраз — рэд.) 
дэбатаў. Інакш кажучы, прыватызацыя была праведзена так, каб 
зрабіць рэнацыяналізацыю вельмі цяжкай. Таму апазіцыя 
скіравалася на падтрымку кепска вызначанай канцэпцыі, якую 
называюць "сацыяльны рынак". Тым не менш у сферы такіх важных 
грамадскіх паслугаў, як газа-,  вода- і электразабеспячэнне, змена 

Табліца 2.25 
Актыўнае сальда гандлёвага балансу 

грамадскіх карпарацыяў Вялікабрытаніі перад 
вызначэннем амартызацыйных адлічэнняў, 

але пасля вызначэння кошту прадукцыі 

Год Прыбытак (млн фунтаў) 

1979 5299 
1980 6270 
1981 7994 
1982 9416 
1983 10311 
1984 8675 
1985 7441 
1986 8375 
1987 7159 
1988 7493 
1989 7103 

Крыніца: Бухгалтарскія справаздачы Каралеўскага 

аддзела статыстыкі 

ўласніка мела нязначную розніцу для грамадства, з выняткам таго, 
што ў некаторых з гэтых паслугаў, напрыклад у водазабеспячэнні, 
рэзка падняліся цэны. А праблемы цэнавызначэння часта застаюцца 
такімі самымі ці падобнымі да тых, што і ў нацыяналізаваных 
галінах вытворчасці. 

 
Мал. 2.99. Грамадская ўласнасць у розных краінах у 1991 годзе Адаптавана з Пенант-
Ры і Эмата (Penant-Rea and Emmot) "Кішэнны эканаміст" 

ВЫСНОВЫ  

1. Нацыяналізаваныя галіны вытворчасці і прыватызаваныя 
паслугі адыгрываюць найважнейшую ролю ў эканоміцы. 
2. Прыватызацыя была самым моцным намаганнем змяніць 
характар дзеяння эканомікі. 
3. Многія аргументы, як эканамічныя, так і палітычныя, могуць 
выстаўляцца за грамадскую ўласнасць ці супраць яе. Але 
вытворчасць павінна ацэньвацца паводле сваёй эканамічнай 
эфектыўнасці, а не паводле формы ўласнасці. 
4. Было шмат спробаў вызначыць мэты нацыяналізаваных 
галінаў вытворчасці, але яснай палітыкі тут пакуль што няма. 
5. Палітыка цэнаў і аб'ёму вытворчасці мае асаблівыя праблемы. 
Эканамічная тэорыя быццам абгрунтоўвае цэнаўтварэнне на 
аснове гранічных выдаткаў, але гэта таксама зазнае цяжкасці. 
6. Грамадская ўласнасць -- звычайная з'ява ў бальшыні 
еўрапейскіх краінаў. Паказнікі брытанскай прамысловасці не 
горшыя за паказнікі прамысловасці іншых краінаў, а часта і 
лепшыя. 

Пытанні 

1. Якія крытэры будуць выкарыстоўвацца для ацэнкі важнасці 
нацыяналізаваных галінаў вытворчасці? 
2. Які аргумент можна выставіць на карысць прыватызацыі? Ці 
будзе прыватызацыя мэтазгоднай, нават калі яна менш 
эфектыўная эканамічна? 
3. Прасачыце развіццё ўрадавай палітыкі ў Вялікабрытаніі ў 
дачыненні да нацыяналізаваных прадпрыемстваў. 
4. Якія аргументы можна выставіць на карысць субсідавання 
платы за праезд па чыгунцы? 
5. Выберыце тры найважнейшыя прыватызаваныя галіны 
вытворчасці і зрабіце табліцу, паказаўшы: 
а) колькасць работнікаў; 
б) вартасць абароту; 
в) дзейны капітал; і 
г) прыбытак і страты для кожнай галіны да прыватызацыі і 
пасля яе. 
6. Разгледзьце палітыку цэнаў і аб'ёму вытворчасці ў 
нацыяналізаваных і прыватызаваных галінах вытворчасці. 

7. Якая палітыка цэнаў і аб'ёму вытворчасці, на ваш погляд, 
найлепшая для галіны прамысловасці, у якой няспынна зніжаюцца 
сярэднія выдаткі? 
8. Якую вы зробіце выснову пра структуру грамадскай уласнасці ў 
Еўропе і Паўночнай Амерыцы пасля вывучэння мал. 2.99? 

Пытанні паводле інфармацыі А.  

НЕНАДЗЕЙНАЕ ПАТРУЛЯВАННЕ 
Гэты артыкул узяты з газеты Guardian за 10 траўня 1991 года. 

Уважліва прачытайце яго і разгледзьце зададзеныя пытанні. 
Адзін з галоўных аргументаў на карысць прыватызацыі — гэта падтрымка канкурэнцыі. 

Дзесяцігоддзем пазней стала ясна, што былі зроблены вялікія памылкі, якія ўсё яшчэ патрабуюць 
выпраўлення. Напрыклад, застаецца сур'ёзны канфлікт у самым сэрцы "Брытыш Тэлекам", якая 
адначасова ёсць манапольны ўладальнік асноўнай тэлефоннай сеткі і пастаўшчык паслугаў і 
абсталявання для гэтай сеткі. Канкурэнцыя вельмі паспрыяла зніжэнню цаны на ўсе прыстасовы, 
што прыдаюцца да тэлефоннай лініі, і павелічэнню іх разнастайнасці, але "БТ" пакуль не 
выпрацавала якойсьці разважнай схемы паводзінаў з канкурэнтамі, колькасць якіх расце і якія 
справядліва хочуць аднолькавага доступу да цэнаў, што складуць "БТ" рэальную канкурэнцыю. 

"Брытыш Гэс" па-рансйшаму самы манапалісцкі манапаліст, нягледзячы на суровыя меры 
з боку яго рэгулятара. Электразабесііячэнне будзе мець абмежаваную (і зусім не абавязковую) 
канкурэнцыю яшчэ доўга. Пад час семінара па рэгуляцыі, які быў арганізаваны Інстытутам 
эканамічных судачыненняў, рэгулятар у галіне водазабеспячэння адкрыта прызнаў, што 
"прыватызацыя не адкрыла галіну для канкурэнцыі і рынкавых сілаў. Можа, гэта было 
немагчыма." Прыватызацыя дапамагла здзейсніць інвестыцыі (фінансавыя — праз высокія цэны 
згодна з эдыктам урада) і статыстычныя параўнанні паміж рознымі кампаніямі ў 
водазабеспячэнні. Аднак, каб дасягнуць гэтага, можна было абысціся і без прыватызацыі. На 
самае важнае пытанне, што паўстае перад спажыўцом: як "рынкавыя сілы" вызначаць цану вады, 
калі цяперашняя сістэма, заснаваная на састарэлых ацэнках, знікае, — яшчэ не адказалі. 
Устаноўка лічыльнікаў мае сваю прывабнасці», але спосаб, якім яна робіцца, у прыватнасці праз 
стасунак паміж фіксаванымі цэнамі і тарыфамі, можа кепска адбіцца на бедных. Манаполія, 
пэўна ж, захоча высокіх фіксаваных цэнаў, што аплочваліся б загадзя, тым часам як бедныя 
людзі, якія выкарыстоўваюць няшмат вады, могуць захацець адваротнага. Ці не варта ўлагодзіць 
перш за ўсё гэта? 

У іншай частцы "канкурэнтнага лесу" спадар Гордан Боры (Gordon Borrie) запрасіў 
большых паўнамоцтваў, каб расследваць "відавочныя антыканкурэнтныя пагадненні", якія сакрэтна 
афармляліся паміж кампаніямі і за нерэгістрацыю якіх няма ніякага пакарання. Неабходна 
хуткая рэакцыя ўрада. Намёк спадара Гордана на тое, што рэгуляцыйныя арганізацыі і самі 
неабходна перагледзець, мае пад сабой глебу. Рэгуляцыя разраслася да агромністых памераў праз 
стварэнне індывідуальных "вартоўняў" для асобных галінаў вытворчасці. Яны робяцца сурагатамі 
рынкавага ціску, а таксама спраўнымі назіральнікамі за ростам цэнаў. Такая роля не спатрэбілася б, 
калі б урад выказаў большую заклапочанасць канкурэнтным ціскам, які ён павінен абараняць. 

Але назірання за цэнамі і антыспажывецкімі паводзінамі недастаткова. Самая вялікая 
небяспека з боку манаполіяў ці то ў грамадскім, ці то ў прыватным сектары — гэта 
неэфектыўнасць. Гэта праблема, якой немагчыма пазбавіцца цалкам спарадычнымі праявамі 
актыўнасці Камісіі па манаполіях. Новай "расе" прыватызаваных маналітаў патрэбны эквівалент 
Аўдытарскай камісіі, што працуе ў грамадскім сектары, каб праводзіць рэгулярныя праверкі, не 
даючы ім спакою. 

1. Да якой мяжы магчыма канкурэнцыя ў сферы грамадскіх 
паслугаў? 
2. З улікам найноўшага вопыту ацаніце аргументы за і супраць 
грамадскай уласнасці. 

3. У трэцім параграфе артыкула пішацца пра "відавочныя 
антыканкурэнтныя пагадненні". Якіх мэтаў дамагаецца фірма, 
спрабуючы зменшыць канкурэнцыю? 
4. Растлумачце значэнне Х-неэфектыўнасці і чаму да яе нельга 
звяртацца пры цяперашнім антыманапольным заканадаўстве. 
5. Некаторыя прыватызаваныя прадпрыемствы звязаны 
формулай RPI ( —) ці (+) (RPI — індэкс рознічных цэнаў). Што 
гэта азначае і ці адпавядае гэта грамадскаму інтарэсу? 

Пытанні паводле інфармацыі Б  

ЦЭНЫ ПРЫВАТЫЗАВАНЫХ ПРАДПРЫЕМСТВАЎ 

Уважліва разгледзьце мал. 2.100. Гэта — гіпатэтычнае 
адлюстраванне структуры выдаткаў і выручкі, што могуць быць 
у прыватызаванай манаполіі, такой, як "Брытыш Гэс" ці 
"Брытыш Тэлекам". Вывучыўшы графік, паспрабуйце адказаць 
на пытанні. 
1. Некаторыя прыватызаваныя галіны вытворчасці, такія, як 
газавая, маюць "натуральную" манаполію. Растлумачце, што гэта 
азначае, і падмацуйце свой адказ прыкладамі хоць бы з адной 
прыватызаванай галіны вытворчасці. 
2. Згодна з мал. 2.100 прапануйце цану і аб'ём вытворчасці, пры 
якіх манапаліст, што максімізуе прыбыткі, захоча вырабляць 
прадукцыю. Якім будзе прыбытак у такім разе? 
3. Пры якой цане і якім аб’ёме вытворчасці манапаліст будзе 
пакрываць свае выдаткі? 
4. Якая цана і які аб'ём вытворчасці забяспечаць максімізацыю 
эканамічнага дабрабыту? Хто будзе мець выгаду, а хто страты ў 
такой сітуацыі? Як можна будзе пакрыць усялякія страты? 
5. Як мага больш падрабязна растлумачце, чаму крывая AC 
няспынна ідзе ўніз. Як гэта адбіваецца на ўрадавай палітыцы? 
6. Якім чынам прыватызаваная манаполія кшталту "Брытыш 
Тэлеком" праводзіць палітыку цэнавай дыскрымінацыі? 
7. Чаму неабходны такія рэгуляцыйныя арганізацыі, як "Офгэс" і 
"Офтэл"? Якую цэнавую палітыку для прыватызаваных 
прадпрыемстваў павінны праводзіць такія арганізацыі? 

Мал. 2.100. Прыватызаваная манаполія карыстаецца з эфекту маштабу 

Раздзел 20 

АЦЭНКА ФАКТАРАЎ ВЫТВОРЧАСЦІ 

Вырабляй, вырабляй! Нават калі гэта самая дробная, 
самая мізэрная часцінка прадукцыі, вырабляй яе, Богам 
прашу! Гэта найвялікшае, што ёсць у цябе, аддай яго. 

Томас Карлайл 

УВОДЗІНЫ 

У гэтым сшытку кнігі мы будзем даследваць выкарыстанне 
фактараў вытворчасці. У гэтым раздзеле мы пазнаёмімся з 
агульнымі прынцыпамі, якія абумоўліваюць эксплуатацыю 
рэсурсаў, і з фактарамі, ад якіх залежыць цана. У наступных 
раздзелах мы ўбачым, як гэтыя агульныя прынцыпы стасуюцца з 
кожным фактарам. 

ТЭОРЫЯ РАЗМЕРКАВАННЯ. Давайце вернемся да асноваў 
нашага прадмета. Эканоміка ў грамадстве павінна адказваць на 
пытанні "Што?", "Як?" і "Для каго?". У гэтым сшытку кнігі мы 
завершым тлумачэнне пытанняў "Як?" і "Для каго?" у рынкавай 
эканоміцы. А калі мы зоймемся тэорыяй вытворчасці, то 
даведаемся не толькі, як і чаму фірмы выкарыстоўваюць фактары 
вытворчасці, але і як разумець фактарныя даходы — заработную 
плату, рэнту, працэнтную стаўку і прыбытак. Так мы зможам 
адказаць на пытанне "Для каго?", бо менавіта даход вызначае 
здольнасць людзей набываць тавары. Гэта называецца "тэорыя 
размеркавання", бо яна спрабуе растлумачыць, як даход 
размяркоўваецца паміж фактарамі вытворчасці. 

ВЫТВОРЧЫ ПОПЫТ НА ФАКТАРЫ ВЫТВОРЧАСЦІ. Калі 
фірма патрабуе фактару вытворчасці, гэта называецца "вытворчы 
попыт", г.зн. фактар патрабуецца не сам па сабе, а дзеля 
магчымасці карыстацца ім. Калі мы разгледзім попыт на такія 
рэчы, як хлеб, дык яны патрабуюцца для прамога спажывання. 
Калі ж фірма патрабуе карыстання працай, то для таго, каб 
вырабіць тое, 

што пазней  можна  будзе  прадаць.  Таму  попыт  на  працу  ёсць 
вытворны з розных відаў попыту на канчатковы прадукт. 

ТЭОРЫЯ ГРАНІЧНАГА РАЗМЕРКАВАННЯ 

ЗАКОН ЗМЕННЫХ ПРАПОРЦЫЯЎ. Каб высветліць, што 
вызначае попыт фірмы на фактары вытворчасці, мы мусім зноў 
вярнуцца да закону спадальнай прыбытковасці. 
У кароткачасовы перыяд колькасць фактараў, якія фірма можа 

выкарыстоўваць, будзе фіксаваная, тады як іншыя ўмовы яна 
можа мяняць. Напрыклад, фірма будзе мець фабрыку пэўных 
памераў ці ферму пэўнай плошчы і да гэтага фіксаванага 
фактару дадаюцца зменныя фактары, такія, як праца і 
энерганосьбіты. У гэтых умовах фірма зазнае дзеянне закону 
спадальнай прыбытковасці, г.зн., калі фірма будзе дадаваць усё 
больш і больш зменных фактараў, напрыклад працы, да адной і 
той жа колькасці фіксаванага фактару, напрыклад зямлі, то 
дадатковы аб'ём вытворчасці, які пры гэтым ствараецца, праз 
некаторы час стане непазбежна змяншацца. Гэта азначае, што 
стасунак паміж колькасцю выкарыстаных рэсурсаў (выдаткі) і 
колькасцю вырабленай прадукцыі (аб'ём вытворчасці) будзе 
мяняцца. Таму пры разглядзе спадальнай прыбытковасці фірмы 
гэтая з'ява часта называецца "закон зменных прапорцыяў" або 
"закон непрапарцыянальнай прыбытковасці". 

ГРАНІЧНЫ ПРАДУКТ У ФІЗІЧНЫХ АДЗІНКАХ (МРР). Калі 
фактары вытворчасці спалучаюцца, у кароткачасовы перыяд 
з'явяцца розныя прынцыпы, што будуць пасаваць любой фірме. 
Найлепш праілюстраваць гэта простым прыкладам. З табл. 3.1 
відаць, што фермер, які маё 10 гектараў зямлі ў кароткачасовы 
перыяд, дадае ўсё больш і больш адзінак зменных фактараў — 
працы, каб атрымаць больш пшаніцы. Зразумела, без працы не 
будзе і тавару. Калі выкарыстоўваецца адна адзінка працы, аб'ём 
вытворчасці фермы складае 12 тонаў пшаніцы ў год. Калі 
працуюць два чалавекі, аб'ём вытворчасці павялічваецца да 36 
тонаў. Сярэдні прадукт у фізічных адзінках (АРР) на чалавека 
павышаецца з 12 да 18 тонаў. Гэта не азначае, што другі чалавек 
больш працаздольны, чым першы, проста ферма — 10 гектараў 
— зэвялікая для працы аднаго чалавека і больш падыходзіць для 
працы двух. Больш высокі сярэдні прадукт залежыць ад абодвух 
работнікаў. Такое павышэнне магло быць дасягнута праз 
спецыялізацыю і падзел працы, немагчымыя пры наяўнасці толькі 
аднаго работніка. 

Табліца 3.1  

Гранічны прадукт у 
фізічных адзінках і сярэдні прадукт 

 
Колькасць занятых 

Работнікаў 
Аб'ём вытворчасці 
пшаніцы, Q 

(тонаў у год) 

Гранічны прадукт 
у фізічных адзінках, 
МРР (тонаў у год) 

Сярэдні прадукт 
у фізічных адзінках, 
АРР (тонаў у год) 

0 
1 
2 
3 
4 
5 
6 
7 
8 

0 
8 

36 
70 

100 
120 
130 
130 
120 

 
8 

24 
34  
30  
20  
10  
0  

-10 
 

0 
8 

18 
23,3 
25 
24    . 
21,6 
18,5 

15 

Калі работадавец наймае ўсё больш работнікаў, агульны аб'ём 
вытворчасці будзе расці, але хуткасць гэтага росту з часам пачне 
змяншацца. Трэці работнік дадае 34 тоны да гадавога аб'ёму 
вытворчасці, чацверты — ужо толькі 30 тонаў, пяты — толькі 20 
тонаў у год і г.д. Нарэшце, сёмы работнік нічога не дадае да 
агульнага аб'ёму вытворчасці, а з наймам на работу восьмага аб'ём 
вытворчасці пачынае зніжацца. Колькасць, што дадаецца да 
агульнага аб'ёму вытворчасці кожнай наступнай адзінкай працы, 
— гранічны прадукт у фізічных адзінках (МРР). Калі мы 
абагульнім гэты прынцып, дык можам вызначыць яго як: 
МРР — гэта змяненне агульнага аб'ёму вытворчасці, якое 

вынікае з выкарыстання яшчэ адной адзінкі зменнага 
фактару. 
Гэтыя лічбы графічна праілюстраваны на мал. 3.1. Крывая МРР 

падымаецца ўверх, калі выгоды падзелу працы робяць 
выкарыстанне зямлі больш эфектыўным. Паміж дзвюма і трыма 
адзінкамі працы крывая дасягае найвышэйшага пункта, а потым 
ідзе ўніз, бо пачынае дзейнічаць закон спадальнай прыбытковасці. 
Пры чатырох адзінках працы ферма знаходзіцца на найбольш 
тэхнічна эфектыўным роўні, а пасля эфектыўнасць зніжаецца. Гэта 
паказана зніжэннем крывой сярэдняга прадукту. Калі крывая АРР 
падымаецца ўверх, фірма мае выгоды ад нарастальнай 
прыбытковасці. Калі ж крывая АРР ідзе ўніз, фірма церпіць ад 
спадальнай прыбытковасці. Закон спадальнай прыбытковасці 
пачынае дзейнічаць, бо з выкарыстаннем усё большай колькасці 
працы на кожную адзінку працы прыпадае ўсё менш фіксаванага 
фактару — зямлі — для працы. Калі 6 не закон спадальнай 
прыбытковасці, мы маглі б накарміць увесь свет з адной фермы, 
проста дадаючы ўсё новыя і новыя адзінкі працы. Вядома, такое 
немагчыма. 

Крывая МРР праходзіць праз самы высокі пункт крывой АРР. 
Гэта заўсёды так. А тады перакрыжаванне крывой АРР з крывой 
МРР падказвае нам, дзе фірма мае аптымальную тэхнічную 
эфектыўнасць (гл. перад тым). Аднак пункт максімальнай 
тэхнічнай эфектыўнасці — не абавязкова той аб'ём вытворчасці, 
які абярэ фірма. Калі, напрыклад, тавар — золата, то мела б сэнс 
працаваць на вельмі неэфектыўнай шахце. Аднак з часам праз 
спадальную прыбытковасць МРР можа зрабіцца негатыўным пры 
зніжэнні агульнага аб'ёму вытворчасці. Ніводная фірма не будзе 
выкарыстоўваць больш рэсурсаў, каб мець меншы аб'ём 
вытворчасці. 
Зноў жа, таму, што МРР — паказнік гранічны, ён і будуецца 

адметным чынам. На мал. 3.1 калонкі рэпрэзентуюць дыскрэтную 
інфармацыю для МРР. Мы можам ператварыць яе ў сталую 
інфармацыю, праводзячы МРР пасярэдзіне паміж 1-м і 2-м  

індывідамі, паміж 2-м і 3-м і г.д. 
На мал. 3.1 лінія, праведзеная праз 
чорныя кропкі, і будзе крывой 
МРР. 
Аб'ём вытворчасці 

павялічваецца, пакуль МРР 
пазітыўны. У нашым прыкладзе 
аб'ём вытворчасці максімізаваны, 
калі на працу прымаецца шосты 
работнік. Калі прыняць на працу 
сёмага работніка, МРР становіцца 
негатыўным і агульны аб'ём 
вытворчасці зніжаецца. Сувязь 
паміж МРР і агульным аб'ёмам 
вытворчасці відаць на мал. 3.2. 

 
Мал. 3. /. Крывая гранічнага прадукту ў 
фізічных адзінках 

Крывая МРР дэманструе колькасць 
дадатковага аб’ёму вытворчасці, 
здабытага кожнай дадатковай адзінкай 
зменнага фактару. Заўважце, што 
крывая МРР праходзіць праз самы высокі 
пункт крывой APP 

ПРАДУКЦЫЯ I ПРАДУКЦЫЙНАСЦЬ. Прадукцыя гэта 
агульная колькасць вырабленага тавару, тады як прадукцыйнасць 
— гэта колькасць тавару, атрыманага на адзінку выкарыстаных 
рэсурсаў. Калі фірма павышае сваю эфектыўнасць, то і 
прадукцыйнасць будзе павышацца, г.зн. калі праз лепшае 
кіраванне, больш дасканалае абсталяванне ці больш якаснае 
выкарыстанне працы фірма выпускае столькі ж ці больш 
прадукцыі, але з меншым расходам рэсурсаў, — яна павышае 
прадукцыйнасць. Калі ж, з іншага боку, фірма павялічвае аб'ём 
вытворчасці, але з большым расходам рэсурсаў, то, нягледзячы на 
павелічэнне аб'ёму вытворчасці, яе прадукцыйнасць зніжаецца. 
Меру прадукцыйнасці вызначыць цяжка. Адзін з самых 

папулярных метадаў — падзяліць агульны аб'ём вытворчасці на 
колькасць работнікаў. Яшчэ адзін метад, якім карыстаюцца ў 
сельскай гаспадарцы, — выражаць прадукцыйнасць як аб'ём 
вытворчасці на гектар (гл. абмеркаванне прадукцыйнасці ў 
сельскай гаспадарцы ў раздзеле 12). У нашым прыкладзе 
прадукцыйнасць павышаецца, калі APP ідзе ўверх, і зніжаецца, 
калі яна ідзе ўніз. Прадукцыйнасць жыццёва важная для 
эканамічнага дабрабыту як асобных фірмаў, так і ўсёй нацыі. 
Толькі праз павышэнне эфектыўнасці мы можам спадзявацца на 
паспяховае спаборніцтва з эканомікамі іншых краінаў. Тут мы 
разгледзелі два фактары вытворчасці; але іншыя, такія, як капітал і 
ровень тэхналогіі, таксама жыццёва важныя для прадукцыйнасці. 

ГРАНІЧНЫ ПРАДУКТ У ГРАШОВАЙ ФОРМЕ (MRP). 
Гранічны прадукт у фізічных адзінках называецца так, бо 
вымяраецца ў фізічных адзінках, такіх, як тоны пшаніцы ці барэлі 
нафты, залежна ад вырабу. Аднак больш зручна вымяраць яго ў 
грошах. Для гэтага трэба ведаць, за якую суму грошай можна 
прадаць МРР. Напрыклад, у нашым выпадку, калі чацверты 
работнік дадае 30 тонаў да аб'ёму вытворчасці, а кожная тона можа 
быць прададзена за 250 фунтаў, гранічны прадукт у грашовай 
форме (MRP) будзе 7500 фунтаў. Таму гранічны прадукт у 
грашовай форме можна вылічыць як 

MRP= MPP*P 
дзе Р — цана вырабленага тавару. Аднак гэтая формула 
спрацоўвае толькі тады, калі фірма займаецца вытворчасцю ва 
ўмовах дасканалай канкурэнцыі, г.зн. можа прадаць якую заўгодна 
колькасць тавару, не зніжаючы цаны. Калі ж, з іншага боку, фірма 
дзейнічае ва ўмовах недасканалай канкурэнцыі, то, каб прадаць 
больш, ёй трэба зніжаць цану на свой тавар. На шчасце, 

вывучаючы тэорыю фірмы, мы вынайшлі меру, якая гаворыць 
нам пра змяненні ў выручцы фірмы пасля продажу яшчэ адной 
адзінкі тавару, г.зн. гранічную выручку (MR). Так што ва 
ўмовах недасканалай канкурэнцыі MRP можна падлічыць як 

MRP = MPP*MR 
Дзеля спрашчэння для большай часткі гэтага раздзела мы 

прымем умовы дасканалай канкурэнцыі. 
MRP магчыма азначыць як змяненне выручкі фірмы ў 

выніку продажу прадукту, вырабленага з дапамогай яшчэ 
адной адзінкі зменнага фактару. 
Табл. 3.2 дае MRP, заснаванае на нашым прыкладзе, калі 

пшаніца будзе прадавацца па 250 фунтаў за тону. 

Табліца 3.2 

Гранічны прадукт у грашовай форме 
 
Колькасць 
работнікаў 

Гранічны прадукт 
у фізічных 

адзінках, MPP 
(тоны пшаніцы) 
 

Цана пшаніцы 
за тону, 

Р (фунты) 

Гранічны прадукт 
у грашовай форме, 

MRP = MPP*Р 
(фунты) 

0 
1 
2 
3 
4 
5 
6 
7 
8 

 
8 

24 
34 
30 
20 
10 
0 

- 10 

250 
250 
250 
250 
250 
250 
250 
250 
250 

2000 
6000 
8500 
7500 
5000 
2500 

0 
- 2500 

Калі мы перанясем расклад MRP на графік, дык убачым, што 
форма крывой абсалютна такая ж, як і MPP, але адзінкі, якія 
выкарыстоўваюцца на вертыкальнай восі, цяпер — фунты (гл. 
мал. 3.3). 

ПОПЫТ ФІРМЫ НА ФАКТАР. Мы падлічваем MRP, каб 
высветліць колькасць фактару вытворчасці, якая будзе 
патрэбна фірме. Гэта, як мы пабачым, колькасць фактару, пры 
якой MRP роўная яго цане. Калі, напрыклад, гранічны прадукт 
у грашовай форме, здабыты адзінкай працы, складае 8500 
фунтаў у, год, а кошт гэтай адзінкі працы — 3000 фунтаў у год, 
фірма відавочна атрымае прыбытак 5500 фунтаў у выніку 
выкарыстання гэтай адзінкі працы. Калі MRP наступнай адзінкі 
знізіцца да 7500 фунтаў, але кошт працы застанецца 3000 
фунтаў, то фірма будзе працягваць карыстацца гэтай адзінкай 
працы,  бо ўсё яшчэ будзе 

атрымліваць прыбытак 4500 фунтаў. Інакш кажучы, 
фірма будзе мець попыт на фактар вытворчасці, 
пакуль MRP гэтага фактару перавышае кошт яго 
выкарыстання. 

Гэта лепш паказаць графічна. На мал. 3.4 ровень 
заработнай платы быў 3750 фунтаў на чалавека; самая 
прыдатная колькасць работнікаў, найманых фірмаю, — 5. 
Кошт працы знаходзіцца на малюнку пад лініяй заработнай 
платы, г.зн. 5*3750 фунтаў. Заштрыхаваная частка над 
лініяй заработнай платы і пад крывой MRP — грошы, якія 
фірма атрымае звыш таго, як пакрые кошт выкарыстання 
фактару працы. Фірме заўсёды пажадана мець як мага 
большую плошчу заштрыхаванай часткі. Калі, напрыклад, 
заработная плата знізіцца да   1250 фунтаў,  фірма нойме 
шэсць 

 

 

Мал.   3.3.   Крывая 
гранічнага прадукту   ў   
грашовай форме 

Зрух ад MRP да MRP1 можа 
быць вынікам  удасканалення 
тэхналогіі  ці росту цаны 
прадукту 

работнікаў, але калі заработная плата вырасце да 6250 
фунтаў, тады для фірмы лепш наняць толькі чатырох 
работнікаў. 

КРЫВАЯ ПОПЫТУ НА ФАКТАР. 3 прыведзенага аналізу 
відаць, што: 

Крывая MRP фірмы для фактару ёсць і крывая попыту 
на яго пры ўмове, што цана тавару, які вырабляе фірма, 
застаецца нязменнай. 
Зніжэнне цаны фактару выкліча ў фірмы патрэбу мець 

больш зменнага фактару. Аднак калі ўсе фірмы ў галіне 
вытворчасці зробяць тое самае, гэта выкліча павелічэнне 
аб'ёму вытворчасці і праз яго — зніжэнне цаны тавару. Тады 
крывая MRP зрушыцца ўлева. На мал. 3.5 ОТ рэпрэзентуе 
першапачатковую цану фактару, а OL — скарыстаную 
колькасць фактару. Тут цана фактару супадае з 
першапачатковай крывой MRP. Зрух крывой MRP улева да 
MRP1 паказвае эфект зніжэння цаны тавару. Цана фактару 
цяпер OS, і фірма выкарыстоўвае ОМ адзінак фактару. I мы 
зрушыліся з пункта А на крывой MRP да пункта В на крывой 
MRP1. Калі мы злучым гэтыя пункты лініяй, то атрымаем 
крывую попыту фірмы на фактар. 

I.    М 
Колькасць фактару 

Мал. 3.5 Вызначэнне 
крывой попыту 

Зніжэнне цаны фактару з ОТ да 
OS выклікае зніжэнне цаны 
прадукту, што зрушвае 
крывую MRP да MRP1 
Раўнавага зрушваецца з А да В; 
такім чынам, АВ — крывая 
попыту на фактар 

НАЙЛЕПШАЕ СПАЛУЧЭННЕ ФАКТАРАЎ. 

Раўнавага максімізацыі прыбытку для фірмы настае, 
калі для кожнага фактару выконваюцца ўмовы MRP = 
цана фактару. Так што раўнавага існуе там, дзе 

MRP фактару А   =   цана фактару А, 

а таксама 
MRP фактару В   =   цана фактару В 

і г.д. 
Калі мы хочам атрымаць найтаннейшае спалучэнне фактараў 

пры якім заўгодна аб'ёме вытворчасці, то мусім пакінуць MRP і 
карыстацца МРР. Гэта таму, што мы спрабуем проста 
растлумачыць найтаннейшае спалучэнне, не звяртаючыся да 
выручкі (продажу). Найтаннейшае спалучэнне можа быць 
дасягнута, калі 

MPP фактару А   =  MPP фактару В                       
Цана фактару А         Цана фактару В 

MPP фактару C      і г. д. 

Цана фактару С 

Так, калі MPPB  / PB будзе большая, чым MPPA / РA, то фірма 
можа мець такі самы аб'ём вытворчасці пры меншых выдатках, 
выкарыстоўваючы больш А і менш В, пакуль не будзе дасягнутая 
раўнавага. 
У згаданых умовах мяркуецца, што ўсе фактары зменныя, а 

самі ўмовы доўгачасовыя. Але да гэтага мы яшчэ вернемся ў 
канцы раздзела. 

КРЫВЫЯ ПОПЫТУ I ПРАПАНОВЫ ДЛЯ ФАКТАРУ. Крывая 
гранічнага прадукту ў грашовай форме дае нармальную крывую 
попыту на фактары вытворчасці і сведчыць, што большы попыт 
на фактар будзе пры ніжэйшай цане. Гэта прыдатнае як для 
фірмы, так і для ўсёй галіны вытворчасці. Пакуль што мы 
дапускалі, што крывая прапановы гарызантальная, г.зн. фірма 
можа выкарыстоўваць больш фактару і не ўздзейнічаць на яго 
цану. Аднак калі галіна вытворчасці пачала б выкарыстоўваць 
больш якога-небудзь фактару, то давялося б і плаціць за яго 
больш, каб перакупіць ад іншых карыстальнікаў. Тады будзе 
нармальная крывая прапановы, якая ідзе ўверх. Так што мы 
можам аналізаваць рынкі фактараў вытворчасці з дапамогай тых 
самых прыёмаў мікраэканамічнага аналізу, якімі мы карысталіся 
пры аналізе рынкаў спажывецкіх тавараў. 

ПРАБЛЕМЫ ТЭОРЫІ РАЗМЕРКАВАННЯ. Тэорыя 
тлумачыць, як цэны фактараў вытворчасці вызначаюцца на 
канкурэнтных рынках і як праз гэта вызначаюцца даходы. Аднак 
ёсць некалькі фактараў, якія парушаюць размеркаванне даходаў. 

а) Неаднароднасць. Тэорыя дапускае, што ўсе адзінкі фактару 

ідэнтычныя.  Гэта не так і ў дачыненні да памераў адзінак,  і 
ў дачыненні да якасці прапанаванага фактару. 

б)  Немабільнасць. Тэорыя дапускае, што фактары 
вытворчасці свабодна рухаюцца — як з галіны ў галіну, так і 
з мясцовасці ў мясцовасць. На практыцы ж рух фактараў 
зазнае вялікія цяжкасці. 

в) Спадчына. Тэорыя гранічнага размеркавання павінна 
так 
сама тлумачыць, як размяркоўваецца нацыянальны даход 
паміж уладальнікамі фактараў вытворчасці. Аднак апрача 
даходу існуе нажытак, які таксама можа быць крыніцай 
даходу. У Вялікабрытаніі, як і ў бальшыні іншых краінаў, 
большая часта нажытку атрымліваецца ў спадчыну і не 
знаходзіцца ў сферы дзеяння рынкавых сілаў. 

г) Палітычна-юрыдычныя чыннікі. Каштоўнасць такіх 
фактараў, як зямля, часта вызначаецца законамі ды іншымі 
чыннікамі. 

д) Гістарычныя чыннікі. На каштоўнасць такіх фактараў, 
як зямля і праца, часта ўплываюць гістарычныя чыннікі, 
напрыклад вытворчая інерцыя. 
Нягледзячы на гэтыя недахопы, тэорыя гранічнай выручкі 

— адзін з найлепшых дапаможнікаў для пазнання таго, што 
такое структура коштаў вытворчасці. 

РЭСУРСЫ I ВЫДАТКІ 

У гэтай частцы раздзела мы прадэманструем, што 
прынцыпы, звязаныя з эксплуатацыяй рэсурсаў, якія мы 
зараз вывучылі, стасуюцца са структурай выдаткаў фірмы, 
якую мы вывучалі ў другім сшытку кнігі. 

СТРУКТУРА ВЫДАТКАЎ ФІРМЫ. Пакуль што мы 
займаліся адным выдаткам — коштам працы, а гадавую 
заработную плату ў нашым прыкладзе прынялі як 3750 
фунтаў. Давайце дапусцім, што выдаткі на працу — адзіныя 
зменныя выдаткі фірмы і што сталыя выдаткі (зямля, капітал і 
да т.п.) складаюць 10000 фунтаў у год. Зрабіўшы гэта, мы 
маем магчымасць спраектаваць структуру выдаткаў, 
паказаных у табл. 3.3. 

а) Зменныя выдаткі. У табл. 3.3 вы можаце бачыць, што 
зменныя выдаткі растуць з ростам колькасці найманых 
работнікаў. Калі працуе адзін работнік, то зменныя выдаткі 
складаюць 3750 фунтаў; калі працуюць двое, лічба 
павялічваецца да 7500 фунтаў, і г.д. 

б) Сярэднія выдаткі.  Мы падлічваем сярэднія выдаткі, як і 

раней: дзелім агульныя выдаткі на аб'ём вытворчасці. Таму 
што прыклад, якім мы карысталіся ў гэтым раздзеле, 
зыходзіць з колькасці работнікаў, а значыць, аб'ём 
вытворчасці расце няроўна. Так, калі ў фірме працуюць двое, 
сярэднія выдаткі (АТС) падлічваюцца дзяленнем агульных 
выдаткаў на аб'ём вытворчасці, роўны 36; калі працуюць трое, 
сярэднія выдаткі падлічваюцца дзяленнем агульных выдаткаў 
на аб'ём вытворчасці, роўны 70, і г.д. Такія падлікі дадуць 
лічбы для сярэдніх сталых выдаткаў (AFC) і сярэдніх зменных 
выдаткаў (AVC), якія паказаны ў табл. 3.3. 

в) Гранічныя выдаткі. Трэба прыгадаць, што гранічныя 
выдаткі — гэта выдаткі на вытворчасць дадатковай 
адзінкі тавару. Аднак у нашым прыкладзе мы стаім перад той 
праблемай, што аб'ём вытворчасці расце няроўна з 
выкарыстаннем кожнай новай адзінкі фактару вытворчасці. 
Мы можам абысці гэтую праблему, беручы рост выдаткаў пры 
выкарыстанні кожнай новай адзінкі фактару вытворчасці і 
дзелячы яго на колькасць дадаткова вырабленых адзінак 
тавару. Напрыклад, калі фірма наймае чатырох, а не трох 
работнікаў, тады агульныя выдаткі вырастаюць з 21250 да 
25000 фунтаў, а аб'ём вытворчасці вырастае з 70 да 100 тонаў. 
Так, мы можам атрымаць гранічныя выдаткі, дзелячы рост 
агульных выдаткаў (∆ТС) на рост аб'ёму вытворчасці (∆Q); 
гэта дае нам 3750 фунтаў / 30, што, у сваю чаргу, дае лічбу 
гранічных выдаткаў - 125 фунтаў. (Гэты метад падлікаў МС 
вядомы таксама як сярэднія дадатковыя выдаткі (АІС) (гл. у 
раздзеле 15). Мы, такім чынам, атрымалі прыблізную формулу 
для МС: 

   ∆ТС 
МС = ------ 
            ∆Q    
Калі мы перанясем гэтыя 

лічбы на графік, то мусім 
змясціць гранічныя выдаткі 
на паўдарозе паміж аб'ёмамі 
вытворчасці.  

Мал.3.6 Крывыя выдаткаў фірмы 
Тут ATC = AFC + AVC і  крывая гранічных  выдаткаў праходзіць праз найніжэйшы 
пункт крывой АТС    

Так, у лічбах, якімі мы карысталіся вышэй гранічныя 
выдаткі 125 фунтаў будуць змешчаны паміж 70 і 100 тонамі, а 
менавіта, у пункце 85 тонаў. 

КРЫВЫЯ ВЫДАТКАЎ. Калі мы скарыстаем лічбы з табл. 
3.3 для канструявання крывых сярэдніх і гранічных 

выдаткаў, то ўбачым, што ўсе яны стасуюцца з прынцыпамі, 
пра якія гаварылася ў раздзеле 15. На мал. 3.6 крывая 
гранічных выдаткаў праходзіць праз найніжэйшы пункт 
крывой сярэдніх выдаткаў. 

ГРАНІЧНЫЯ ВЫДАТКІ I ЦАНА. Мы зазначалі, што фірма 
паспрабуе ўраўняць гранічны прадукт якога-небудзь фактару 
ў грашовай форме з коштам фактару. Аднак MRP залежыць ад 
цаны, па якой тавар будзе прадавацца. На мал. 3.4 мы 
прынялі, што цана пшаніцы была 250 фунтаў за тону, і таму 
атрымалі крывую MRP, памнажаючы MPP на цану. Цяпер мы 
можам ісці далей і выяўляць структуру выдаткаў фірмы 
паводле гэтых дапушчэнняў. У табл. 3.4 мы дэманструем 
аб'ём вытворчасці найбольшага прыбытку на тых самых 
дапушчэннях выдаткаў і цаны. Мы таксама ўлучылі ў табл. 3.4 
расклад МС. 

Табліца 3.4 

Найлепшы прыбытковы аб'ём вытворчасці для фірмы 
 

Колькасць 
занятых 
работнікаў 

Аб'ём 
вытворчасці 
пшаніцы, 
Q (тонаў 
У год) 

Цана 
пшаніцы, 
Р (фунтаў 
за тону) 

Гранічны 
прадукт у 
грашовай 
форме, 
MRP 

(МРРхР) 

Агульны 
даход, TR 

(T*Q) 

Агульныя 
выдаткі, 

ТС 
(FC*VC) 

Агульны 
прыбытак, 

ТР  
(TR-TC) 

Гранічныя 
выдаткі, 
МС*  

(∆ТС/Q) 

0 
 
1 
 
2 
 
3 
 
4 
 
5 
 
6 
 
7 
 
8 

0 
 
12 
 
36 
 
70 

 
100 
 
120 
 
130 
 
130 
 
120 

250 
 
250 
 
250 
 
250 
 
250 
 
250 
 
250 
 
250 
 
250 

 
3000 
 
6000 
 
8500 
 
7500 
 
5000 
 
2500 

 
0 

 
-2500 

0 
 
3000 
 
9000 

 
17000 
 
25000 
 
30000 
 
32500 
 
32500 
 
30000 

10000 
 
13750 
 
17500 
 
21500 
 
25000 
 
28750 
 
32500 
 
36250 
 
40000 

-10000 
 
-10750 
 
- 8500 
 
- 3750 

 
0 

 
1250 

 
0 

 
- 3750 
 
-10000 

 
312 

 
156 

 
110 

 
125 

 
188 

 
375 

 
∞ 
 
- 

* Акругленне да найбліжэйшай цэлай лічбы 

Атрымаўшы з нашага прыкладу МС, мы можам выкарыстаць 
гэта   для   пацверджання   сказанага   ў   раздзеле   16,   што   
аб'ём 

вытворчасці найбольшага прыбытку для фірмы такі, калі  MC = 
Р. На мал. 3.7 гэта адбываецца пры аб'ёме вытворчасці 120 
тонаў. Гэта таксама   аб'ём   вытворчасці,   пры   якім   MRP   
роўны   цане зменнага фактару. Такім чынам, аналіз, 
распрацаваны намі ў гэтым раздзеле, супадае з аналізам 
раздзела 16. 
€ Пакуль што ў гэтым раз 

дзеле мы прынялі ўмовы 
дасканалай канкурэнцыі, таму 
цана 250 фунтаў за тону ёсць 
таксама гранічная выручка (MR). 
Гэты вынік пацвярджае выснову, 
што максімізацыя прыбытку 
адбываецца, калі MR = MC. 
Малю 3.7  Аб'ём вытворчасці 
найбольшага прыбытку 

Пры аб'ёме вытворчасці 120 тонаў у год фірма мае прыбытак 
1250 фунтаў у год. Пры гэтым аб'ёме вытворчасці сярэднія 
выдаткі складаюць   239,58   фунта,   а паколькі цана — 250 
фунтаў, то гэта дае прыбытак на адзінку прадукту 10,42 фунта. 
Агульны ж прыбытак такі: 

ТР = (AR  - AC) х Q = (250 - 239,58) х 120 = 1250 фўнтаў, 

што і відаць у табл. 3.4. Аднак трэба прыгадаць, што гэта — 
звышпрыбытак, і таму ў доўгачасовы перыяд ён прывабіць у 
вытворчасць новыя фірмы. Гэта падкрэслівае той факт, што 
становішча кароткачасовае. 

ВЫТВОРЧАСЦЬ У ДОЎГАЧАСОВЫ ПЕРЫЯД 

ВЫТВОРЧАЯ ФУНКЦЫЯ. У нашым прыкладзе фігураваў 
пакуль што кароткачасовы перыяд, калі прынамсі адзін фактар 
вытворчасці нязменны. У доўгачасовы перыяд усе выдаткі могуць 
мяняцца. Каб азначыць прынцыпы, якія тут дзейнічаюць, мы 
скарыстаем два фактары вытворчасці: капітал і працу. 
Фірма можа мець аднолькавы аб'ём вытворчасці пры розных 

спалучэннях капіталу і працы, г.зн. праца можа быць заменена 
капіталам і наадварот. Мал. 3.8 паказвае вытворчую функцыю 
для тавару X. Вы бачыце, што аб'ём вытворчасці 69 адзінак 
тавару X можа дасягацца выкарыстаннем 6 адзінак капіталу і 1 
адзінкі працы або 3 адзінак капіталу і 2 адзінак працы і гэтак 
далей.  

Гэтак жа  і аб'ём вытворчасці  98  адзінак тавару X можа 
дасягацца з рознай — большай — колькасцю капіталу і працы. 
Калі мы зрушымся па 
гарызанталі вытворчай  
функцыі — напрыклад, 
выкарыстаем 3 адзінкі 
капіталу і дададзім 
паслядоўна адзінкі працы 
— разыходжанне паміж 
кожнымі наступнымі 
роўнямі аб'ёму вытворчасці 
дасць нам гранічны прадукт 
у фізічных адзінках. І гэтак 
жа, рухаючыся па 
вертыкалі, мы атрымаем 
МРР капіталу. 

ІЗАКВАНТЫ. Калі мы 
перанясем розныя спалучэнні 
фактараў вытворчасці, 
неабходныя для аднаго і таго ж 
аб'ёму вытворчасці, на графік, то 
атрымаем ізакванту, або крывую 
аднолькавай колькасці прадукцыі. 
На мал. 3.9 IQ1 паказаны розныя 
спалучэнні капіталу і працы, з 
дапамогай якіх магчыма атрымаць 
69 адзінак тавару X. Так і IQ2 — 
ізакванта для аб'ёму вытворчасці 
98 адзінак тавару X. Зрух 
ізакванты ўправа азначае зрух да 
больш высокага роўню 
вытворчасці і выкарыстанне 
фактараў вытворчасці ў 
большым аб'ёме. 
Тэарэтычна мы можам 

сканструяваць якое заўгодна 
мноства ізаквантаў на 
графіку і атрымаць     ізаквантную     карту. Студэнт заўважыць 
падабенства гэтых крывых да крывых індыферэнтнасці (гл. 
Раздзел 9). А якая прычына іх 

  

69 98 118 136 155 169 

63 90 109 126 141 155 

  56 80 98 112 126 136 

49 69 84 98 109 118 

   40 56 69 80 90 98 

     28  40  49 56 63 69 

Мал. 3.8 Вытворчая функцыя 

Тут паказана колькасць тавару X, якая можа 
быць выраблена пры розных спалучэннях працы 
і капіталу 

 
Мал. 3.9 Ізакванты 

Ізакванты   знітоўваюць   спалучэнні   фактараў, 
выкарыстанне якіх дае вытворчасць адной і той жа колькасці 

тавару.  IQ1 дэманструе спалучэнні, якія даюць 69 адзінак 
тавару X,  а IQ2  — спалучэнні,   якія   даюць   98   адзінак   

тавару  X. Некалькі крывых IQ называюцца картай ізаквантаў 

падабенства паводле формы? Прычына ў тым, што хоць капітал 
можа быць заменены працай ці наадварот, ні тое ні другое не 
служыць ідэальным узаемазаменнікам. Такім чынам, калі мы, 
напрыклад, замяняем працу капіталам, то з кожным разам нам 
трэба ўсё больш адзінак капіталу, бо капітал робіцца ўсё менш 
ідэальным заменнікам. Калі мы на мал. 3.9 зрушымся з пункта 
С у пункт В, адна адзінка працы можа быць заменена адной 
адзінкай капіталу, але калі мы зрушымся да пункта А, тады 
наступную адзінку працы змогуць замяніць толькі 3 адзінкі 
капіталу. Вы можаце праверыць, ці разумееце гэтую з'яву; 
пачніце з пункта В і прасачыце, як тое самае адбываецца ў 
адваротным парадку, калі праца замяняе капітал. 
Крывіня ізакванты паказвае ровень узаемазамяняльнасці 

фактараў вытворчасці. 

ІЗАКОШТЫ. На мал. 3.10, карыстаючы тыя самыя восі, мы 
можам пабудаваць графік, каб прадэманстраваць параўнальныя 
цэны фактараў вытворчасці. Калі, напрыклад, капітал варты 100 

фунтаў за адзінку, а праца — 150 
фунтаў за адзінку, тады лінія, 
праведзеная ад 3 адзінак капіталу 
да 2 адзінак працы, пакажа ўсе 
спалучэнні капіталу і працы, якія 
магчыма набыць за 300 фунтаў. 
Таксама і лінія ад 6 адзінак 
капіталу да 4 адзінак працы 
пакажа спалучэнні, што каштуюць 
600 фунтаў, і гэтак далей. Такія 
лініі — ізакошты — застаюцца 
паралельнымі адна адной, пакуль 
параўнальныя цэны двух фактараў 
застаюцца нязменнымі. Крывіня 

ізакошты паказвае параўнальныя цэны фактараў вытворчасці. 
Мал. 3.10 Ізакошты 
Кожная ізакоштпа знітоўвае ўсе спалучэнні фактараў, якія можна 
набыць за адну і тую ж суму грошай. Ізакоштпы накрэслены на гэтым 
графіку з улікам таго, што капітал варты 100 фунтаў за адзінку, а праца 
- 150 фунтаў за адзінку 
 
СПАЛУЧЭННЕ НАЙМЕНШЫХ ВЫДАТКАЎ. Калі мы 
Скамбінуем ізакошты і ізакванты на   адным графіку, то выявім 
як фірма можа  

дасягнуць спалучэння 
найменшых выдаткаў. Гэта 
здараецца, калі ізакванта 
датычная да ізакошты. 
Напрыклад, калі мы хочам 
вырабіць 69 адзінак тавару 
X, найменшыя выдаткі, пры 
якіх гэта магчыма, 
складаюць 600 фунтаў. Гэта 
праілюстравана на мал. 3.11. 

Мал. 3.11 Аб’ём вытворчасці пры найменшых выдатках.  
Найменшыя выдаткі для аб’ёму вытворчасці фірмы – у пункце B, 

дзе ізакванта датычная да ізакошты.     
Спалучэнне найменшых выдаткаў бывае там, дзе ровень 

узаемазамяняльнасці роўны параўнальным цэнам фактараў 
вытворчасці. 
Мы можам растлумачыць гэта інакш, кажучы, што 

ізакошта бліжэй за ўсё да спалучэння, пры якім аб'ём 
вытворчасці — 69 адзінак тавару, ці, наадварот, што 
ізакванта далей за ўсё ад спалучэння, вартага 600 фунтаў. 
Вы можаце праверыць гэта на выдатках, якіх патрабуе 

вытворчасць 69 адзінак, на мал. 3.8- Вы ўбачыце, што ўсе 
іншыя спалучэнні маюць большыя выдаткі. 

ПАВЫШАЛЬНАЯ ТЭНДЭНЦЫЯ. Калі мы зробім такую ж 
аперацыю для розных роўняў выдаткаў, то здолеем 
засведчыць павышальную тэндэнцыю мінімізацыі выдаткаў 
для фірмы. На мал. 3.12 гэта лінія АВС. 

 

ЗАКАНЧЭННЕ 

У гэтым раздзеле мы спрабавалі разабрацца з прынцыпамі, 
што вызначаюць выкарыстанне фактараў вытворчасці як у 
доўгачасовы, так і ў кароткачасовы перыяды. Гэтымі 
прынцыпамі мы будзем карыстацца ў наступных раздзелах у 
дачыненні да кожнага фактару вытворчасці. Тут, аднак, ёсць 
важная сувязь з папярэднімі часткамі кнігі, такімі, як тэорыя 
фірмы. Каб праверыць, ці зразумелі вы сэнс ідэяў у гэтым 
раздзеле, раім вам добра папрацаваць з пытаннямі ў канцы 
яго. 

Мал. 3-12. Павышальная тэндэнцыя 

Агульныя  выдаткі  вырастаюць  з  ІС1  да 
ІС2 і далей да ІС3, спалучэнне найменшых 
выдаткаў зрушваецца з А да В і далей да 
С. Такім чынам, гэта — павышальная 
тэндэнцыя для фірмы 

ВЫСНОВЫ  

1. Тэорыя размеркавання 
датычыць размеркавання даходу 
паміж фактарамі вытворчасці. 

2. Гранічны прадукт у фізічных 
адзінках — гэта тое, што дадае да аб'ему вытворчасці 
выкарыстанне яшчэ адной адзінкі зменнага фактару. 

3. Гранічны прадукт у грашовай форме — гэта змяненне 
выручкі фірмы ад продажу гранічнага прадукту ў фізічных 
адзінках. 

4. Крывая MRP фактару — гэта крывая попыту фірмы на 
такі фактар. 

5. Прапанова і попыт на фактар могуць быць 
прааналізаваныя накшталт спажывецкага попыту і прапановы. 

6. Тэорыя гранічнай прадукцыйнасці можа таксама 
прыдацца для таго, каб растлумачыць структуру выдаткаў 
фірмы. 

7. Ізакванта паказвае розную колькасць фактараў 
вытворчасці, неабходных для вырабу адной і той жа колькасці 
тавару.       

8. Ізакошта паказвае ўсе спалучэнні фактараў, якія могуць 
выкарыстоўвацца пры наяўным роўні выдаткаў. 

9. Спалучэнне найменшых выдаткаў для фірмы бывае тады, 
калі ізакванта датычная да ізакошты, г.зн. дзе ровень узаема-
замяняльнасці роўны параўнальным цэнам фактараў 
вытворчасці. 

Пытанні 

1. Наступная інфармацыя паказвае розніцу ў аб'ёме 
вытворчасці тавару X пры павелічэнні колькасці адзінак 
працы. 

Праца 1 2 3 4 5 б 
Агульны прадукт 5 15 24 28 30 30 

 

а) Падлічыце гранічны і сярэдні прадукт у фізічных адзінках. 
б) Перанясіце атрыманыя лічбы на графік. 
в) Адзначце на графіку, пры якім аб'ёме вытворчасці 

прыбытак большае, а пры якім — меншае. 
2. Перарабіце табл. 3.4 так, каб сталыя выдаткі выраслі да 

20000 фунтаў, ровень заработнай платы — да 6000 фунтаў, а 
цана пшаніцы — да 400 фунтаў у год. Вызначце аб'ём 
вытворчасці для найбольшага прыбытку для гэтай фірмы. 

3. Якія недахопы мае тэорыя гранічнага размеркавання, калі 
яна тлумачыць размеркаванне даходу? 

4. Разгледзьце мал. 3.4. Калі б на яго зірнулі марксісты, яны б 
сцвярджалі, што ўсе заштрыхаваныя часткі — гэта прадукт 
працы, якога працоўныя былі пазбаўлены. Ці згодныя вы з 
гэтым? Абгрунтуйце свой адказ. 

5. Выкарыстанне мікрапрацэсараў павінна павялічыць 
крывую MRP і павялічыць, адпаведна, заработную плату і 
ровень занятасці. Супастаўце гэта з той тэндэнцыяй, што 
мікрапрацэсары замяняюць працу і павялічваюць ровень 
беспрацоўя. 

6. Нарысуйце мал. 3.11 па-новаму, дапусціўшы, што вартасць 
капіталу павялічваецца да 200 фунтаў за адзінку. Якім будзе 
спалучэнне найменшых выдаткаў, калі фірма ўсё яшчэ жадае 
выпускаць 69 адзінак тавару X, і чаму? 

7. Выкарыстайце функцыю вытворчасці на мал. 3.8, каб 
пацвердзіць тую тэорыю, што спалучэнне найменшых выдаткаў 
бывае там, дзе 

МРР працы __ МРР капіталу 
Цана працы      Цана капіталу 

(Заўвага: адказы могуць быць крыху недакладныя праз 
акругленне лічбаў да цэлых.) 

8. Пры якіх умовах рост заработнай платы прывядзе да 
беспрацоўя? [ЗП] 

Пытанні паводле інфармацыі А 
КАМПАНІЯ "ЭВЕРШАРП ПЕНСІЛ" 

Інфармацыя ў наступнай табліцы датычыць кампаніі 
"Эвершарп Пенсіл", якая вырабляе шарыкавыя асадкі. 
Кампанія мае будынак і абсталяванне, якія абыходзяцца 
ёй у 125 фунтаў у тыдзень. 

1. Паводле інфармацыі з табліцы падлічыце гранічны 
прадукт у фізічных адзінках (МРР) працы ў кампаніі 
"Эвершарп Пенсіл" і пакажыце гэта з дапамогай 
графіка. 

2. Дапусцім, што "Эвершарп" мае магчымасць 
прадаць якую заўгодна колькасць шарыкавых асадак па 
5 пені за штуку. Далей дапусцім, што "Эвершарп" мае 
магчымасць заняць рабочых за 
100 фунтаў на чалавека ў 
тыдзень. Падлічыце схему 
гранічнага прадукту ў 
грашовай форме (MRP) і з 
дапамогай графіка вызначце, 
колькі рабочых захоча мець 
кампанія "Эвершарп". 

3. Дапусціўшы, што адзіны 
зменны выдатак кампаніі 
"Эвершарп" — праца, вызначце 
аб'ём вытворчасці для 
максімізацыі прыбытку гэтай 
кампаніі. 

4. Падлічыце эфект, які дасць падваенне стаўкі 
заработнай платы да 200 фунтаў. Колькі рабочых 
захоча цяпер мець кампанія "Эвершарп" і які аб'ём 
вытворчасці неабходны ёй для максімізацыі прыбытку? 

5.  У пытанні 4 павінна быць зразумела, што 
павышэнне стаўкі заработнай платы прымусіць фірму 
скараціць як найманне  рабочых,  так і 
аб'ём вытворчасці. Рэальныя заробкі з часоў Другой 
сусветнай вайны выраслі, гэтак жа як у бальшыні 
выпадкаў — аб'ём вытворчасці і ровень занятасці. 
Растлумачце, як гэта магчыма. У сваім адказе 
зважайце, ці мае тэорыя гранічнага прадукту ў 
грашовай форме якісьці ўплыў на вельмі высокі ровень 
беспрацоўя ў 1980-х гадах. 

Прадукцыйнасць кампаніі 
" Эвершарп"  

Колькасць 
занятых 
работнікаў 

Сярэдні аб'ём 
(асадак у тыдзень) 

0 
1 

0 
2500 

2 2750 
3 
4 

3500 
4375 

5  
6 
7 
8 

4500 
4250 
3785,8 
3187,5 

Пытанні паводле інфармацыі Б  

ЯК ПРЫВЕСЦІ ТЭХНАЛОГІЮ ДА ПАРАДКУ 
Прачытайце артыкул пра недахопы ў працэдуры бухгалтарскага падліку і разгледзьце 

пытанні пасля артыкула. 

Звычайныя бухгалтары не маюць неабходных сродкаў для таго, каб працаваць з сучаснай 
вытворчасцю. Тэхналогія пакінула бухгалтарскія справы далёка ззаду, і ў выніку менеджэры 
прымаюць важныя захады ў дачыненні да наменклатуры тавараў і цэнавызначэння паводле 
непацверджанай інфармацыі. 

Гэта цэнтральны тэзіс працы Роберта Кэплана (Robert Kaplan) з Гарвардскай школы бізнесу. 
У шэрагу артыкулаў і кнігаў, апублікаваных у другой палове 1980-х гадоў, Кэплан і іншыя 
вучоныя папулярызавалі ідэю "вызначэння коштаў паводле дзейнасці" (АВС) як развязанне 
праблемы састарэлага бухгалтарскага ўліку ва ўмовах сучаснай вытворчасці. 

Брытанскі інстытут дыпламаваных бухгалтараў-менеджэраў (СІМА) збіраецца абнародаваць 
вынікі даследвання вопыту трох брытанскіх кампаніяў, якія прынялі АВС. Два аб'екты 
даследвання, што праводзілася Джонам Інесам і Фэлконерам Мітчэлам (John Innes and Falconer 
Mitchell) з Эдынбургскага універсітэта, — вытворцы, але адзін з іх — гэта вялікая група па 
рознічным продажы, якая мае некалькі сотняў крамаў і зарэгістравана на Лонданскай біржы. 

Ідэя АВС у тым, што менеджэры павінны пільна назіраць за такой дзейнасцю, як праца з 
сыравінай, за колькасцю і памерамі дамоваў і гэтак далей, бо падобная дзейнасць вызначае 
накладныя выдаткі. Успрыняўшы сігнал пра сапраўдныя выдаткі ў бізнесе, менеджэр будзе 
лепш меркаваць, якую прадукцыю вырабляць і якую цану за яе браць. 

Гэтыя ідэі, якія вельмі прапагандуюць дзесяткі кансультантаў па менеджменце з вялікіх 
бухгалтарскіх фірмаў, былі ўзяты на ўзбраенне прамысловымі фірмамі ў ЗША і Еўропе. Трэцяя 
кампанія ў даследванні СІМА не зусім звычайная, бо тут падыход, заснаваны на дзейнасці 
фірмы, прыдатны і ў абставінах, якія моцна адрозніваюцца ад фабрычных. 

Назоў кампаніі не раскрываецца; даследнікі называюць яе "Гама". Яна мела нестабільныя 
прыбыткі, і з прычыны рэгулярных стратаў структура яе выдаткаў і вывучалася. 

"Гама" купляе, распаўсюджвае і прадае больш за 25000 асобных партыяў тавараў. Аб'ёмы 
продажу вельмі высокія, і прыбытковасць вельмі востра рэагуе на мяжу прыбытку, якой дасягае 
кожны тавар. Нават невялікая змена ў спалучэнні "аб'ём вытворчасці і гранічны прадукт 
здольна істотна паўплываць на прыбытак на акцыю і, урэшце, на цану акцыяў фірмы. 

Самая важная праблема, пастаўленая ў справаздачы, — тая, што не было змястоўнай 
інфармацыі пра кошт асобных партыяў тавараў. Адзінай інфармацыяй, даступнай для 
менеджэраў, былі папярэднія кошты плюс фіксаваны працэнт для пакрыцця накладных 
выдаткаў. Накладныя выдаткі вызначаліся толькі каштоўнасцю тавару і ніякім іншым фактарам 
(такім, як памеры, вага і крохкасць), што мог паўплываць на кошты распаўсюджвання і продажу 
партыяў тавараў. 

"Кошты нашых партыяў тавараў былі відавочна недакладныя, — заявіў даследнікам 
камерцыйны менеджэр "Гамы". — Кожны разумны чалавек бачыў гэта. Нам былі патрэбны 
кошты, якія б адлюстроўвалі выдаткі на выраб гэтых партыяў і выкарыстанне рэсурсаў 
кампаніі". 

"Гама" знаецца на чатырох тыпах коштаў: цана гавару на складзе; кошт распаўсюджання; 
кошт захоўвання; агульнафірмавыя накладныя фінансавыя выдаткі. Праект канцэнтраваўся 
вакол коштаў распаўсюджвання і захоўвання. Мэтай было выявіць "цэнадэтэрмінатары", г.зн. 
фактары, ад якіх якраз і залежаць гэтыя кошты. 

Былі выяўлены наступныя фактары: перавозка тавараў; разгрузка тавараў ад пастаўшчыкоў 
на цэнтральным сховішчы; складаванне тавараў ад пастаўшчыкоў; выбар тавараў пад замовы 
крамаў; выкананне замоваў і дастаўка тавараў у крамы. У справаздачы пішацца, што "было 
бясспрэчна: кошты, звязаныя з гэтымі відамі дзейнасці, будуць значна адрознівацца сярод 
партыяў тавараў "Гамы"". 

Два найважнейшыя "дэтэрмінатары" — памеры або вага ўпакоўкі, у якой знаходзіліся 
асобныя гавары, і неабходнасць ускрываць упакоўку пры дастаўцы тавараў. Паводле гэтых двух 
"дэтэрмінатараў" усе партыі тавараў "Гамы" былі падзелены на 6 катэгорыяў. 

Гэтая класіфікацыя пазней была выкарыстана як аснова для вызначэння кошту працы для 
кожнага гавару. Выдаткі на нерухомасць, такія, як рэнта, камунальны падатак, асвятленне і 
амартызацыя, падлічваліся згодна з аб'ёмам (у кубічных футах) упакоўкі. 

У выніку гэтага менеджэры ўпершыню мелі чыстыя гранічныя лічбы для кожнай партыі тавараў.   

"Розніца ў прыбытковасці партыяў тавараў параўнальна з валавым прыбыткам была вельмі   і   вельмі   
значная.   Многія   партыі   папулярных   тавараў,   якія   абяцалі   ладны   валавы прыбытак, неслі 
чыстыя страты таму, што зашмат карысталіся перавозкамі і рознічнымі-рэсурсамі . ў самой кампаніі 
"Гама"". 

Інфармацыя дапамагла менеджэрам арыентавацца. Тавары з высокім каэфіцыентам 
прыбытковасці і высокай ступенню рэалізацыі маглі разлічваць на далейшую падтрымку; тавары ж 
з высокай ступенню рэалізацыі, але з нізкім каэфіцыентам прыбытковасці маглі быць адабраныя для 
нутранога зніжэння кошту, павышэння цаны і аслаблення падтрымкі ў вытворчасці. Тавары ж, якія 
амаль не прадаваліся і мелі нізкі каэфіцыент прыбытковасці, маглі быць знятыя з продажу. У 
сістэме АВС былі таксама і іншыя выгоды для кіраўніцтва кампаніі. Яна давала магчымасць 
назіраць за коштамі распаўсюджвання партыяў тавараў і іх сувяззю з асобнымі таварамі, і у выніку 
зрабілася прасцей ужываць захады, каб скарачаць выдаткі. Так, кіраўніцтва паклапацілася, каб 
пастаўшчыкі зменшылі памеры пакункаў, што аблягчала доступ да тавараў, а ўпакоўка была такая, 
каб не трэба было разбіваць яе на часткі. 

"Небяспека пры выкарыстанні сістэмы АВС у тым, што тут можна лёгка паверыць, быццам яна 
— панацэя ад усіх праблемаў забеспячэння кіраўніцтва інфармацыяй пра кошты, — падсумоўваюць 
аўтары даследвання. — Трэба прызнаць, што сістэма АВС не агульнапрыдатная ... такая, што 
падыходзіць, без усялякіх мадыфікацыяў, для выкарыстання ва ўсіх сферах кантролю, дзейнасці, 
ацэнкі і высноваў на роўні кіраўнікоў". 

Усе тры кампаніі, што даследваліся, з аптымізмам гаварылі пра будучыню сістэмы АВС. Яны 
добра ведалі яе абмежаванасць, але ўрэшце адчувалі карыснасць гэтай навацыі. Вывучэнне 
дзейнасці кампаніі "Гама" дае надзвычайны прыклад таго, як сістэма АВС можа стацца карыснай у 
невытворчым асяроддзі. 

1. Коратка растлумачце, што такое вызначэнне коштаў паводле 
дзейнасці (АВС). 

2. Якая розніца паміж "каэфіцыентам валавой прыбытковасці" і 
"каэфіцыентам чыстай прыбытковасці"? 

3. Ацаніце мяжу, да якой ідэі эканамістаў пра гранічную 
прадукцыйнасць карысныя для такой фірмы, як "Гама". 

4. Справаздача акрэслівае некалькі вытворчых праблемаў, іх 
характарыстыкі і развязанне. 

 
Характарыстыкі Развязанні 

Высокі каэфіцыент прыбытковасці і 
высокі аб'ём продажу 
Высокі каэфіцыент прыбытковасці, але 
нізкі аб'ём продажу 
Высокі аб'ём продажу, але нізкі 
каэфіцыент прыбытковасці 
Нізкі аб'ём продажу і нізкі каэфіцыент 
прыбытковасці 

Дадатковая падтрымка 
вытворчасці тавару  

Больш рэкламы 
Зніжэнне выдаткаў, 

павышэнне цаны і аслабленне 
падтрымкі ў вытворчасці тавару    
Спыненне вытворчасці тавару 

Растлумачце, што азначаюць тэрміны, якія выкарыстаны для 
характарыстык тавараў, а таксама абгрунтуйце рацыянальнасць 
прапанаваных захадаў. 

5. Эканамісты моцна націскаюць на важнасць гранічных выдаткаў. Ці 
адпавядаюць такому погляду праблемы, пастаўленыя ў артыкуле? 
Абгрунтуйце свой адказ 



416  

Раздзел 21 

ВЫЗНАЧЭННЕ ЗАРАБОТНАЙ ПЛАТЫ 

Я народ — натоўп — маса. Ці ведаеце вы, што ўся вялікая праца 
свету робіцца мною? 

Карл Сэндбург 
Праца, як г ўсё іншае, што купляецца і прадаецца і што можа 
павялічвацца ці памяншацца колькасна, мае сваю натуральную і 
рынкавую цану. 

Дэйвід Рыкарда 

ПРАФСАЮЗЫ I ЗАРАБОТНАЯ ПЛАТА 

ПОПЫТ НА ПРАЦУ I ЯЕ ПРАПАНОВА. 
Ровень заработнай платы абумоўліваецца 
ўзаемадзеяннем попыту арганізацыяў на працу і 
прапановай працы. 
У папярэднім раздзеле мы бачылі, што попыт 

арганізацыяў на фактар вытворчасці — гэта 
крывая гранічнага прадукту ў грашовай форме 
(MRP) такога фактару. Прапанова працы, як вы 
памятаеце, вызначаецца такімі ўмовамі, як 
колькасць насельніцтва і яго структура (гл. 
раздзел 4). Без умяшання ўрада ці прафсаюзаў 
ровень заработнай платы будзе вызначацца 
менавіта гэтымі сіламі попыту і прапановы. Гэта 
ілюструецца на мал. 3.13. Рух крывой попыту з 
DD да D1D1 мог быць выкліканы або 
ўдасканаленнем тэхналогіі, або ростам цаны на 
вырабленую прадукцыю. Хоць павышэнне 
прадукцыйнасці — адзін з самых надзейных шляхоў павышэння 
заработнай платы, прафсаюзы амаль нічога не могуць рабіць дзеля яго. 
Таму яны імкнуцца ўплываць на ровень заработнай платы прапановай 
працы. (Вядома, прафсаюзы могуць удзельнічаць у пагадненнях з 
работадаўцамі пра павышэнне прадукцыйнасці.) 

 
               Колькасць прапанаванай працы 

         Мал. 3.13. Вызначэнне роўню 
заработнай платы  

Першасны ровень заработнай 
платы -- OW пры раўнавазе Е. 
Рух да Е1 і да больш высокай 
заработнай платы ОW1 паказвае 
эфект росту попыту на працу 

ПРАКТЫКА АБМЕЖАВАННЯ ПРАЦЫ. Для прафсаюзаў найбольш 
дзейсны сродак павышэння заработнай платы сваім супольнікам — 
скарачэнне прапановы працы ў асобных прафесійных сферах. Гэта 
магчыма рабіць з дапамогай закрытага прадпрыемства, якое прымае 
на працу толькі супольнікаў пэўнага прафсаюза. Такая практыка не 
заўсёды выкарыстоўваецца для павышэння заработнай платы, апрача 
некаторых галінаў вытворчасці, напрыклад паліграфіі і 
кінапрамысловасці. Прапанова працы галіне вытворчасці можа быць 
абмежавана доўгім тэрмінам падрыхтоўкі ці навучання. Яшчэ адзін 
метад — дэмаркацыя (размежаванне), калі некаторыя працоўныя 
заданні могуць выконвацца толькі супольнікамі пэўнага прафсаюза, 
напрыклад, на якойсьці фабрыцы сантэхнік не можа выконваць працу 
сталяра. Дэмаркацыя ці спрэчкі, "хто што робіць", часта былі 
прычынай непаразумення ў вытворчых дачыненнях у Вялікабрытаніі. 
Калісьці дэмаркацыйныя спрэчкі закраналі розныя галіны вытворчасці, 
такія, як караблебудаванне і кнігадрукаванне. У канцы 1980-х гадоў 
была дэмаркацыйная спрэчка пра ролю службоўцаў хуткай дапамогі і 

 парамедыкаў (паліцэйская "хуткая"). 
Мал. 3.14 паказвае, што абмежаванне 

прапановы працы вядзе да павышэння 
заработнай платы з W да W1 Гэта азначае 
таксама, што колькасць работнікаў па найме 
змяншаецца з ОМ да ОL. Так што тым часам, 
калі некаторыя работнікі атрымліваюць больш 
высокую заработную плату, іншыя не могуць 
знайсці працы. 

   
 

Мал. 3.14. Эфект абмежавання на ровень заработнай платы. 
Абмяжоўваючы прапанову працы з SS да S1S1 прафсаюз мае магчымасць падвысіць 
заработную плату з OW да OW1, але колькасць работнікаў па найме змяншаецца з 
OM да OL.  

 
  Аднак такая практыка не абмяжоўвае прафсаюзы. Юрыдычны 
кангламерат “Inns of Court” вельмі эфектыўна карыстаецца практыкай 
“ закрытага прадпрыемства”, і таму многія маладыя адвакаты не 
практыкуюць. Гэта спараджае не толькі рэзкі рост адвакацкіх 
ганарараў, але і тую цяганіну ў разглядзе спраў, што называюць 
сапраўднай чумой юрыдычнай сістэмы. 

КАЛЕКТЫЎНАЯ ДАМОВА. Працоўныя даўно зразумелі: калі 

L    M  
Колькасць занятых работнікаў 

прасіць павышэння заработнай платы кожнаму паасобку, дык можна 
лёгка страціць працу. Таму прафсаюзы вядуць перамовы ад імя ўсіх 
сваіх супольнікаў, і калі пагадненне не дасягаецца, яны могуць 
правесці калектыўную акцыю, каб іх патрабаванні былі прынятыя. Сіла 
калектыўных патрабаванняў прафсаюза надзвычай адрозніваецца ў 
розных галінах вытворчасці. Да беспаспяховага страйку 1984 — 1985 
гадоў сіла шахцёраў прызнавалася вялікай, бо ў нацыянальным 
прафсаюзе шахцёраў было амаль 100% работнікаў галіны, пачуццё 
калектыву было моцнае ды была магчымасць спыніць працу ўсіх 
прадпрыемстваў краіны. 3 іншага боку, сіла некаторых прафсаюзаў 
такая невялікая, што ўрад Вялікабрытаніі мусіў стварыць Рады па 
заработнай плаце, якія вызначаюць роўні мінімальнай заработнай 
платы. Аднак рост беспрацоўя ў 1980-х гадах аслабіў магчымасці 
бальшыні працоўных. Тыя, каго абаранялі Рады па заработнай плаце, 
таксама згледзелі аслабленне сваіх пазіцыяў, калі ўрад абмежаваў 
дзейнасць адных Радаў, а некаторыя ўвогуле скасаваў. 
У канцы дзесяцігоддзя ўзнавіліся дыскусіі пра нацыянальную 

мінімальную заработную плату. Лейбарысцкая партыя заяўляла, што 
ўвядзе заканадаўства па мінімальнай заработнай плаце, калі прыйдзе да 
ўлады. Мінімальная заработная плата абмяркоўвалася таксама ў 
Еўрапейскай Радзе, дзе было прапанавана ўлучыць адпаведны пункт у 
"Сацыяльную Хартыю", якую Камісія збіралася распрацоўваць. 
Паспрыяе такое заканадаўства росту заработнай платы ці не, а можа, 
прывядзе да росту беспрацоўя — гэта актыўна дыскутавалася. Пытанне 
цалкам больш дэталёва абмяркоўваецца ў другой частцы кнігі, раздзел 
16. 
Мал. 3.15 ілюструе тры магчымасці пры афармленні калектыўнай 

дамовы. Які будзе плён, залежыць ад сілы прафсаюза. Тут паспяховая 
калектыўная дамова дапамагла павысіць заработную плату з OW да 
OW1. У выніку работадавец захоча наняць менш работнікаў (OL замест 
ОМ); гэта пазіцыя А. Аднак сіла арганізацыі можа быць такая, што 
прафсаюз прымусіць пакінуць тую самую колькасць работнікаў. Гэта 
пазіцыя B, дзе заработная плата вышэйшая, а колькасць работнікаў тая 
самая, што і раней, — ОМ. Дзякуючы росту заработнай платы, больш 
людзей захоча працаваць на гэтым прадпрыемстве. У экстрэмальным 
выпадку прафсаюз можа запатрабаваць, каб арганізацыя рушыла ў 
пазіцыю С, дзе заработная плата складае OW1, а колькасць работнікаў 
— ON. Калі прадпрыемства апынецца ў гэтай пазіцыі, дык яно можа 
хутка спыніць існаванне, бо АС адлюстроўвае лішак рабочай сілы, 
якога арганізацыя не мела б, калі б яе не прымусілі. 

Тактыка "фезэрбэдынгу" (такое пашырэнне 
штатаў, калі прадпрымальнік бярэ 
абавязацельства захоўваць колькасць 
работнікаў, незалежна ад патрэбы) і 
"овэрмэнінгу" (такое пашырэнне штатаў, калі 
прадпрымальнік павялічвае колькасць 
работнікаў згодна з патрабаваннем 
прафсаюза) назіралася ў некаторых галінах 
эканомікі Вялікабрытаніі. Адна з іх — 
друкаванне газетаў, дзе гэтая тактыка прывяла 
да здачы некалькіх газетаў у арэнду. Спрэчкі 
вакол праблемы, калі Руперт Мэрдак (Rupert 
Murdock) стаў друкаваць свае газеты не на 
Фліт-Стрыт, а ў Іст Эндзе, мелі вынікам не 
толькі ўкараненне новай тэхналогіі, але і 
жаданне ўхіляцца ад абмежавальных мераў 
прафсаюзаў. 

ЭКАНАМІЧНЫЯ ФАКТАРЫ, ШТО ЎПЛЫВАЮЦЬ НА СІЛУ 
ПРАФСАЮЗАЎ. На здольнасць прафсаюзаў спрыяць росту заработнай 
платы ўплываюць не толькі іх сіла, але і некаторыя эканамічныя 
фактары, якія тут пералічваюцца. 

а) Эластычнасць попыту на канчатковы прадукт. Калі попыт 
на тавар, што вырабляецца з выкарыстаннем пэўнай працы і 
адпаведных работнікаў, вельмі неэластычны, фірме параўнальна 
лёгка будзе перакласці цяжар павышэння заработнай платы на 
плечы спажыўцоў. І наадварот, эластычны попыт перашкодзіць 
павелічэнню коштаў, і, такім чынам, прафсаюзам будзе цяжка 
дамагчыся павышэння заработнай платы. 

б) Стасункі працы работнікаў з агульнымі выдаткамі. Калі 
выдаткі на працу работнікаў складаюць вялікую долю ад агульных 
выдаткаў, гэта ўскладняе атрыманне больш высокай заработнай 
платы. 3 іншага боку, калі выдаткі на працу работнікаў невялікія і, 
што яшчэ важней, калі праца іхная вельмі неабходная, гэта спрашчае 
задачу павышэння заработнай платы. Прафесар Сэмуэльсан 
называе гэта "важнасцю няважнага". 

в) Фактар узаемазамяняльнасці. Калі замяніць працу якім-небудзь 
фактарам вытворчасці, напрыклад капіталам,  

 Колькасць занятых работнікаў 

 
Мал. 3.15 Калектыўная дамова і 
заработная плата 
Калектыўная дамова падвысіць 
заработную плату з раўнавагавага 
роўню OW да OW1, парушаючы, 
такім чынам, раўнавагу. Колькасць 
занятых работнікаў — ОL, ОМ ці 
ОN — залежыць ад сілы прафсаюза 

даволі проста, то гэта азначае: калі прафсаюзы будуць патрабаваць 
павышэння заработнай платы, фірма будзе наймаць менш работнікаў. 
У Вялікабрытаніі пасля Другой сусветнай вайны кошты працы 
падштурхоўвалі прадпрымальнікаў замяняць працу работнікаў 
капіталам дзе толькі магчыма. Прыклад гэтага — мікрапрацэсарная 
рэвалюцыя. 

г) Ровень прыбыткаў. Калі фірма мае невялікія прыбыткі ці не 
мае іх увогуле, дык павышэнне заработнай платы можа прывесці 
да закрыцця фірмы. I наадварот: высокія прыбыткі спрыяльныя 
для прафсаюзаў, каб дамагчыся павышэння заработнай платы і 
захавання рабочых месцаў. Апошнім часам высокія прыбыткі 
стымулявалі патрабаванні пра павышэнне заработнай платы. 

д) Макраэканамічныя фактары. Фактары, што згадваліся 
намі, — мікраэканамічныя. Аднак макраэканоміка таксама можа 
ўплываць на спрэчкі пра павышэнне заработнай платы. Па-першае, 
уплывае агульны стан эканомікі. Пры эканамічным росце 
прафсаюзам лягчэй дамагацца павышэння заработнай платы, а на 
долю работнікаў прыпадае большая частка нацыянальнага даходу. 
Аднак адваротны ўплыў бывае, калі эканоміка зазнае дэпрэсію і 
беспрацоўе. Па-другое, на патрабаванні пра павышэнне заработнай 
платы ўплывае інфляцыя. Інфляцыя зніжае яе рэальную вартасць і 
стымулюе гэтыя патрабаванні. Ці здольныя работнікі паспяваць за 
інфляцыяй, залежыць ад іх здольнасці дамагацца павышэння 
заработнай платы. Інфляцыя можа таксама "падтрымаць" гэтае 
павышэнне, бо зручна апраўдваць рост цэнаў ростам 
інфляцыі. 
Калі дзейнасць прафсаюзаў паспяховая на нацыянальным роўні, то 

павялічваецца доля нацыянальнага даходу, якая ідзе на заработную 
плату. Аднак, нягледзячы на барацьбу прафсаюзаў, гэта не так. Доля 
нацыянальнага даходу, якая ідзе на заработную плату, цяпер не нашмат 
адрозніваецца ад той, што была амаль 50 гадоў таму. У 1946 годзе яна 
складала 65% ад валавога нацыянальнага прадукту, у 1961 годзе — 
67%, а ў 1989 годзе — 64%. 

ДАЧЫНЕННІ Ў ПРАМЫСЛОВАСЦІ ВЯЛІКАБРЫТАНІІ. 
Дачыненні ў прамысловасці Вялікабрытаніі не былі спрэс добрыя. У 
прыватнасці, эканоміку часта ўзрушвалі страйкі. 
Адмова ад працы — наймацнейшая зброя прафсаюзаў. Слова 

"страйк" вельмі эмацыянальнае, і многія вераць, што менавіта страйкі 
— прычына эканамічных цяжкасцяў Вялікабрытаніі. Аднак правільней 
было б лічыць страйкі не прычынай, а вынікам індустрыяльных 
хваробаў Вялікабрытаніі. Чым выказваць свае погляды на гэта, лепш 
звярнуцца да фактаў.  

Статыстыка страйкаў мяняецца з году ў год, аднак да апошняга часу 
трэба было пільна шукаць, каб знайсці краіну, дзе адбываецца 
больш страйкаў, чым у Вялікабрытаніі. Рэзкае змяншэнне колькасці 
страйкаў азначае, што колькасць страчаных працадзён у канцы 
1980-х гадоў была адна з самых нізкіх сярод развітых краінаў. 
Аднак немцы і японцы маюць 40-гадовую гісторыю добрых 
дачыненняў у прамысловасці. 
У гэтай частцы мы засяродзім увагу на агульных рысах малюнка 

страйкаў у апошнія гады. Найноўшыя лічбы ў дачыненні да спрэчак 
у прамысловасці штомесяц публікуюцца ў "Газеце дэпартамента 
занятасці" (The Department of Employment Gazette). 
У 1970-х гадах страйкі былі як ніколі моцныя. На гэта знойдзецца 

шмат прычынаў. Эканоміка перажывала стагнацыю, было вельмі 
цяжка дасягнуць рэальнага павышэння заработнай платы. З іншага 
боку, інфляцыя азначала: калі не задавальняць прэтэнзіяў на 
большыя заробкі, то гэта абумовіць зніжэнне рэальных даходаў, а 
хуткая, няспынная інфляцыя якраз падштурхоўвала прафсаюзы 
патрабаваць вялікага павышэння заробкаў. Камбінаваны эфект 
інфляцыі і палітыкі даходаў прывёў да таго, што страйкі пачаліся ў 
спакойных раней пластах насельніцтва, такіх, як работнікі шпіталяў 
і пажарныя. Адбылося таксама некалькі доўгачасовых страйкаў, 
скіраваных на прызнанне прафсаюза. Асабліва ж нашумела так 
званая "спрэчка Грунвіка" (Grunwick). Трэба памятаць, аднак, што 
пра добрыя дачыненні паміж работнікамі і работадаўцамі не робяць 
тэлерэпартажаў, таму на экранах тэлевізараў мы заўсёды бачым 
найгоршы бок спрэчак у прамысловасці. 
Большая частка страйкаў адбываецца дзеля павышэння 

заработнай платы. Страйкі салідарнасці (калі адзін прафсаюз 
страйкуе, каб падтрымаць іншы) і палітычныя страйкі вельмі 
рэдкія ў Вялікабрытаніі. Такімі былі, напрыклад, страйкі 1971 — 
1974 гадоў, калі многія прафсаюзы выступілі супраць закона "Аб 
дачыненнях у прамысловасці" 1971 года. У 1979 годзе праз страйкі 
было страчана 28 мільёнаў чалавека-дзён. Гэта была самая вялікая 
страта з часоў агульнага страйку 1926 года, якая сталася вынікам 
нязгоды з палітыкай выплатаў лейбарысцкага ўрада. Гэтая з'ява 
атрымала назоў "зіма незадаволенасці" (1978 — 1979). 
Аднак яшчэ больш чалавека-дзён было страчана ўвосень 1979 

года праз серыю штотыднёвых аднадзённых і двухдзённых 
страйкаў, арганізаваных ва ўсёй машынабудаўнічай прамысловасці. 
На пачатку 1980-х гадоў колькасць страчаных праз страйкі 

чалавека-дзён рэзка зменшылася. Часткова гэта можна растлумачыць 
ростам беспрацоўя. 
Калі ў 1979 годзе да ўлады прыйшоў кансерватыўны ўрад, галоўнай 

мэтай яго было зменшыць сілу прафсаюзаў. Юрыдычна гэта было 
здзейснена праз законы "Аб найме на працу" 1980 і 1982 гадоў і закон 
"Аб прафсаюзах" 1984 года. Урад разглядаў іх як вяртанне балансу 
пасля прывілеяў, што атрымалі прафсаюзы пры лейбарысцкім урадзе. 
Закон 1980 года дазволіў ствараць грамадскія фонды для такіх з'яваў, 

як таемныя выбары вышэйшых кіраўнікоў, таемнае галасаванне пра 
пачатак ці заканчэнне страйку або папраўкі да статута прафсаюза. 
Закон таксама надзяліў дзяржаўнага сакратара шырокімі 
паўнамоцтвамі выдаваць указы "з мэтай паляпшэння 
ўзаемадачыненняў у прамысловасці". Закон 1982 года, сярод іншага, 
забяспечваў рэгулярныя ацэнкі закрытых пагадненняў з дапамогай 
тайнага галасавання, прывёў юрыдычны імунітэт прафсаюзаў у 
адпаведнасць з падобным імунітэтам асобных грамадзянаў і абмежаваў 
магчымасці юрыдычна апраўданых спрэчак паміж работнікамі і 
работадаўцамі, чым зрабіў незаконнымі страйкі салідарнасці. 
Закон "Аб прафсаюзах" 1984 года абвясціў страйкі законнымі толькі 

тады, калі яны санкцыянаваны тайным галасаваннем, і значна 
абмежаваў выкарыстанне такіх сродкаў, як дадатковае пікетаванне. 
Гэты закон патрабуе, каб кожны член галоўнага выканаўчага камітэта 
прафсаюза з правам голасу выбіраўся ці перавыбіраўся прынамсі 
кожныя пяць гадоў. 
Няма адзінай думкі ў тым, было прыняцце гэтых законаў адкрытай 

атакай на прафсаюзы ці наспелай спробай прывесці да паразумення 
дачыненні паміж работнікамі і работадаўцамі. 
Але якія б ні былі матывы гэтага, законы не прынеслі адразу ж 

згоды. Страйк шахцёраў 1984 — 1985 гадоў быў адным з найбольш 
доўгіх і жорсткіх у гісторыі брытанскай эканомікі. Ён скончыўся 
паразай шахцёраў і расколам нацыянальнага прафсаюза шахцёраў. 
У канцы 1980-х гадоў страйкі ў Вялікабрытаніі адбываліся вельмі 

рэдка. Аднак гэта не значыць, што ў дачыненнях паміж работнікамі і 
работадаўцамі панавала гармонія. Здараліся такія жорсткія спрэчкі, як у 
сістэме адукацыі і ў Вапінгу. 
Урад сцвярджаў, што хацеў скасаваць усялякія абмежаванні на 

шляху да свабоднага вызначэння заработнай платы. I гэткім чынам 
меўся зрабіць прамысловасць канкурэнтаздольнай перад такімі 
краінамі, як Нямеччына і Японія. Было гэта выпадкова ці 

праз дзеянні ўрада, але эканоміка перажыла глыбокую дэпрэсію. І гэта, 
разам з заканадаўствам, аслабіла сілу прафсаюзаў. У 1988 годзе ўрад з 
гонарам адзначыў, што колькасць страйкаў зменшылася да рэкордна 
нізкага роўню, а гэта прывяло да росту прадукцыйнасці і, адпаведна, 
эканамічнага росту. 
Паляпшэнне, аднак, было кароткачасовае, і на пачатку 1990-х гадоў 

эканоміка зноў апынулася ў дэпрэсіі. Вельмі малая колькасць страйкаў 
(у 1990 годзе быў страчаны 1 мільён чалавека-дзён) давяла, што на 
нізкую страйкавую актыўнасць уздзейнічае больш беспрацоўе, чым 
заканадаўства. Аднак адсутнасць страйкаў зусім не азначае, быццам 
дачыненні ў прамысловасці добрыя. Каб забяспечыць пазітыўнае 
стаўленне да супрацоўніцтва рабочых і прадпрымальнікаў, якое 
палепшыць эканамічную дзейнасць, трэба зрабіць значна больш. 

МАНАПОЛІЯ I МАНАПСОНІЯ НА РЫНКАХ ПРАЦЫ 

Многія рынкі працы не дасканалыя. Гэта можа быць як з боку 
попыту (работадаўцы), так і з боку прапановы (работнікі). Мы ўжо 
разгледзелі манаполію з боку прапановы, г.зн. калі прафсаюз можа 
дзейнічаць як манапольны пастаўшчык працы. Калі прафсаюз 
абмяжоўвае прапанову працы, як апісана ў гэтым раздзеле, то ён 
дзейнічае як класічны манапаліст. Аднак, як мы таксама бачылі, 
прафсаюзы могуць дзейнічаць у імя абароны рабочых месцаў, 
адступаючыся ад паводзінаў тыповага манапаліста. 

ЗАНЯТАСЦЬ I МАНАПАЛІСТ. Калі фірма - манапольны 
пастаўшчык тавару, то, прадаючы большую колькасць гэтага тавару, 
яна як манапаліст павінна знізіць цану на яго. Такім чынам, MRP для 
працы вызначаецца формулай: 

 
МRP =  МРР х МR, 

а не 
                                 МRР = МРР х P. 
 
Гэта праілюстравана на мал. 3.16. Крывая МRР – гэта крывая попыту 

фірмы на працу ва ўмовах дасканалай канкурэнцыі, МRP1 — гэта 
крывая такога попыту ва ўмовах манаполіі. Мы прынялі тут, што 
ровень заработнай платы застаецца нязменным.Так, мы можам бачыць, 
што манапаліст хутчэй нойме ОL адзінак працы, чым ОМ, як гэта было 
б ва ўмовах канкурэтнай прапановы. 

Ва ўмовах манаполіі работадавец 
будзе абмяжоўваць колькасць 
фактару, які ён выкарыстоўвае. 
Гэтае абмежаванне найму на рынку 

працы звязана з абмежаваннем 
прапановы спажывецкіх тавараў 
манапалістам. І тое і другое парушае 
аптымальнае размеркаванне рэсурсаў 
(гл. раздзел 18). 

ЗАРАБОТНАЯ ПЛАТА I МАНАПСАНІСТ. 
Манапсонія ўзнікае, калі ёсць толькі адзін 
пакупнік якога-небудзь тавару. Такое 
становішча можа існаваць і на рынках 
працы. Напрыклад, кампанія "Брытыш 
Коал" — адзіны работадавец для шахцёраў, а кампанія "Брытыш Рэйл" 
— адзіны работадавец для машыністаў. У гэтых умовах работадавец 
можа ўплываць на ровень заработнай платы. На мал. 3.17 SS паказвае 
крывую прапановы працы. Пры нармальных канкурэнтных умовах 
раўнавага будзе там, дзе крывая MRP (попыту) на працу 
перакрыжоўваецца з крывой прапановы (пункт Е1), г.зн. пры роўні 
заработнай платы ОМ. Аднак калі манапсаніст імкнецца да 
максімізацыі прыбытку, то ён захоча ўраўняць МС фактару з MRP. Гэта 
дае раўнавагавы пункт D. Каб мець колькасць работнікаў OL, гэты 
манапсаніст павінен плаціць заработную плату толькі на роўні ОА. 
Такім чынам, заработная плата тут меншая, чым на канкурэнтным 
рынку, на колькасць АВ, а колькасць работнікаў, найманых фірмаю, 
зменшылася на LM. Гэтыя ўмовы падыходзяць да манапсанісцкай куплі 
якіх заўгодна фактараў, а не толькі працы. Цяпер мы можам зрабіць 
выснову, што: 

Манапсаніст будзе выкарыстоўваць меншую колькасць фактару 
і плаціць меншую цану за яго, чым на канкурэнтных рынках. 
Гэтая недасканаласць стварае няроўнасць у размеркаванні рэсурсаў 

(гл. далей, раздзел 25, абмеркаванне аптымальнасці паводле Парэта). 
Сітуацыя можа быць больш складанай, калі дзеецца цяганіна паміж 

манапсаністам-работадаўцам з манапалістам-прафсаюзам, бо тады 
прафсаюз здольны не дапусціць работадаўца зрушыцца ў 

          L                       M 
Колькасць занятых работнікаў 

Мал. 3.16. Занятасць і манапаліст 
Ва ўмовах дасканалай канкурэнцыі 
фірма нойме ОМ  адзінак  працы,   
але  ва  ўмовах манаполіі 
МRP=МРРхМR, і таму манапаліст 
абмяжоўвае колькасць працы да OL 

пункт Е на графіку. У такіх умовах даход, пададзены зонай ACDE, 
робіцца зонай "гандлю" паміж работадаўцам і прафсаюзам. 

ПРАПАНОВА ПРАЦЫ 

АГУЛЬНАЯ   ПРАПАНОВА   I   ПРАПАНОВА   Ў   
ПРАМЫСЛОВАСЦІ.   Агульная  прапанова  працы   вызначаецца  
пераважна 

Мал. 3.17 Заработная плата і манапсаніст 

Раўнавага максімізацыі прыбытку існуе там, дзе 
МС=MRP, г. зн., пры занятасці OL, але фірма 
будзе плаціць заработную плату толькі ў памеры 
ОА. Гэта можна параўнаць з канкурэнтнай 
заработнай платай ОВ і занятасцю OM. Такім 
чынам, ва ўмовах манапсоніі як заработная 
плата, так і ровень занятасці ніжэйшыя 

неэканамічнымі фактарамі, такімі, як 
колькасць насельніцтва, узрост і полавае 

размеркаванне (гл. раздзел 4). На яе таксама могуць уплываць 
інстытуцыйныя фактары, а канкрэтна — узрост заканчэння школы і 
сацыяльнае стаўленне да з'яваў накшталт працы жанчынаў. Такім 
чынам, мы можам сцвярджаць, што агульная прапанова працы вельмі 
неэластычная, хоць нельга сказаць, што на яе не ўздзейнічаюць 
выключныя абставіны, як гэта было пад час Другой сусветнай вайны, 
калі многія жанчыны пайшлі працаваць. 
Аднак калі мы возьмем асобную галіну вытворчасці ці фірму, дык 

тут выяўляецца значна большая эластычнасць прапановы, бо прапанова 
больш высокай заработнай платы прывабіць работнікаў з іншых 
галінаў вытворчасці. Эластычнасць прапановы будзе большая ў 
даўжэйшы перыяд часу, бо тады ў людзей будуць багацейшыя 
магчымасці рэагаваць на дыферэнцыяцыю з дапамогай 
перапрафілявання і гэтак далей. 

ПЕРАВАГА АДПАЧЫНКУ. На прапанову працы ўплывае таксама 
працягласць працоўнага тыдня. Тут мы сутыкаемся з фактарам, 
вядомым як "перавага адпачынку". Калі ў гэтым стагоддзі істотна 
выраслі рэальныя заробкі,  то людзі карыстаюцца 

магчымасцю не толькі спажываць больш тавараў і паслугаў, але і 
зменшыць працягласць працоўнага тыдня. Яны, такім чынам, 
спажываюць частку даходаў як павелічэнне адпачынку. 
Магчымасці асобы, якой адкрываецца павышэнне заработнай платы, 

прадэманстраваны на мал. 3.18. У першаснай сітуацыі ровень 
заработнай платы складае 1,25 фунта ў гадзіну. Розныя магчымасці для 
рабочага адлюстроўвае бюджэтная лінія ТА. У пункце Т рабочы 
атрымлівае 24-гадзінны адпачынак, але не даход, а ў пункце А рабочы 
мае даход 30 фунтаў у дзень, але, каб зарабіць яго, павінен працаваць 
24 гадзіны ў дзень. Дапусцім, што рабочы выбірае пункт Е, працуючы 
10 гадзінаў у дзень і маючы 14 гадзінаў адпачынку, што азначае даход 
12,50 фунта ў дзень. А цяпер 
дапусцім, што ровень заработнай 
платы падвойваецца да 2,50 фунта ў 
гадзіну, так што бюджэтная лінія 
рабочага будзе ТВ. У выніку перад 
рабочым тры магчымасці. Першая: 
рабочы працуе столькі ж гадзінаў, 
зрушваецца ў пункт Y, дзе яго даход 
вырастае да 25 фунтаў у дзень. 
Другая: рабочы можа выкарыстаць 
частку павышэння заработнай платы 
ў выглядзе адпачынку; напрыклад, у 
пункце X даход вырасце да 20 фунтаў 
у дзень, а працоўны дзень зменшыцца 
да 8 гадзінаў. Трэцяя магчымасць у 
тым, што павелічэнне роўню 
заработнай платы звязана з 
павелічэннем працягласці працоўнага 
дня. Напрыклад, у пункце Z працоўны дзень павялічваецца да 12 
гадзінаў, а даход адпаведна — да 30 фунтаў. 
Гістарычна здаралася так, што рабочыя выбіралі пункт X, г.зн. 

карацейшы працоўны тыдзень. Такім чынам, існуе магчымасць для 
парушанай крывой прапановы працы, калі рост заработнай платы 
азначае змяншэнне прапановы працы. У некаторых галінах 
вытворчасці, такіх, як здабыча вугалю, дзе праца вельмі непрыемная, 
назіраецца тэндэнцыя да вялікай перавагі адпачынку, а таму 

 
Мал. 3-18 Перавага адпачынку 
Рост заработнай платы з 1,25 фунта ў гадзіну 
да 2,50 фунта ў гадзіну зрушвае бюджэтную 
лінію з ТА да ТВ. Першапачаткова рабочы 
працаваў 10 гадзінаў у дзень (пункт Е). У 
выніку росту аплаты працы рабочы можа 
выбраць пункты X, Y ці Z 

прадукцыйнасць   часам   падае   з   ростам   заработнай   платы   (гл. 
таксама ў раздзеле 5). 

МАБІЛЬНАСЦЬ ПРАЦЫ. На прапанову працы ўплывае яшчэ 
мабільнасць працы, бо недастатковая мабільнасць можа абмежаваць 
гэтую прапанову. Ёсць два асноўныя тыпы мабільнасці. 

а)  Міжпрафесійная мабільнасць. Яна тлумачыцца лёгкасцю, з 
якой людзі мяняюць адзін тып працы на іншы. Калі чалавек 
збіраецца пакінуць працу шахцёра і зрабіцца настаўнікам, гэта і 
будзе прыклад міжпрафесійнай мабільнасці. Гэты тып мабільнасці 
залежны ад колькасці часу, якую неабходна патраціць на 
перападрыхтоўку, неахвоты рабочых мяняць працу, абмежаванняў 
пры найме на працу, прафсаюзаў і прафесійных асацыяцыяў, а 
таксама ад узросту чалавека. 

б) Геаграфічная мабільнасць. Яна тлумачыцца лёгкасцю, з 
якой людзі пераязджаюць з месца на месца, не мяняючы тыпу 
працы. Яе абмяжоўваюць нясхільнасць людзей рваць свае 
сацыяльныя карані ў краі, дзе жывуць, цяжкасці ў пошуках 
жылля, нежаданне перашкаджаць адукацыі дзяцей, кошт пераезду 
і недахоп інфармацыі пра магчымыя перспектывы, што тояцца ў 
эканоміцы. Дзіўна, але геаграфічная мабільнасць змяншаецца з 
ростам беспрацоўя, бо людзі баяцца шукаць новай працы ў 
невядомым месцы. 
Абодва тыпы мабільнасці невялікія ў Вялікабрытаніі параўнальна з 

такой краінай, як ЗША. Большы ровень мабільнасці зменшыць як 
беспрацоўе, так і розніцу ў аплаце працы. 

ДЫФЕРЭНЦЫЯЦЫЯ 
I ПАРУШЭННЕ РАЎНАВАГІ 

РОЗНІЦА Ў АПЛАЦЕ ПРАЦЫ. У 1991 годзе тыповы лекар меў 
гадавы даход 37000 фунтаў, а тыповы сельскагаспадарчы рабочы — 
меней за 8600 фунтаў. У гэты ж час 1% самага высокааплатнага 
насельніцтва меў 6,2% даходаў, а 10% самага нізкааплатнага — толькі 
2,8%. Некаторыя прычыны такой розніцы прыводзяцца далей. 

а) Неаднароднасць. Розніца можа выяўляцца ў самой рабочай 
сіле, калі браць пад увагу такія прыродныя здольнасці, як дужасць, 
інтэлект і вопыт, а таксама — адукацыю і падрыхтоўку. 

б) Неграшовыя ўзнагароджанні. Работнікі могуць атрымліваць 
узнагароджанні апроч грашовай аплаты, напрыклад магчымасць 
карыстацца службовым аўтамабілем, узяць крэдыт пад нізкі  

працэнт або такія формы аплаты, як бясплатны вугаль у выпадку з 
шахцёрамі. Людзі могуць таксама працаваць за такія неграшовыя 
выгоды, як сацыяльны прэстыж ці добрыя ўмовы працы. Фактар 
умоваў працы можа дзейнічаць і ў адваротным кірунку, калі людзі 
жадаюць дадатковай грашовай аплаты за працу ў кепскіх ці 
небяспечных умовах. 

в) Няведанне. Людзі папросту могуць не ведаць пра магчымасці, што 
ёсць у іншых месцах. 

г) Бар'еры для мабільнасці. Як ужо адзначалася, могуць існаваць 
бар'еры для міжпрафесійнай і геаграфічнай мабільнасці працы — як 
абмежаванні пры найме на працу, так і неахвота людзей 
пераязджаць з месца на месца. 

д) Геаграфічныя перавагі. Некаторыя рэгіёны лічацца больш 
прыдатнымі для жыхарства, чым іншыя. Так званая "прамысловасць 
усходу сонца", напрыклад праграмнае забеспячэнне кампутараў, 
сканцэнтраваная ў рэгіёнах, якія прызнаюцца геаграфічна 
лепшымі. Гэта, аднак, павышае цэны на жыллё і іншае, што вымагае 
больш высокай заработнай платы. 

е) Прафесійнасць. Некаторыя віды працы, такія, як праца медсястры 
ці настаўніка, даюць неграшовыя выгоды ў выглядзе задаволенасці 
працай, таму работнікі могуць згадзіцца і на ніжэйшыя 
заробкі. 
Разгледзеўшы ўсе гэтыя праблемы, многія эканамісты перакананыя, 

што праца і даходы ўсё яшчэ кіруюцца прынцыпамі чыстых выгодаў, 
г.зн. людзі будуць і далей выбіраць працу ці мяняць яе на іншую, 
узважыўшы ўсе фінансавыя і нефінансавыя перавагі розных відаў 
заняткаў. 

ПАРУШЭННЕ РАЎНАВАГІ НА РЫНКАХ ПРАЦЫ. Можа здацца 
дзіўным, што на рынках працы нярэдка назіраецца перавага попыту над 
прапановай пры высокім роўні беспрацоўя або перавага прапановы над 
попытам пры поўнай занятасці. Аднак гэта праўда, і мы прыводзім 
фактары, што раскрываюцца ў такіх з'явах. 

а) Неканкурэнтныя групы насельніцтва. Праца — неграшовы 
фактар, таму перавага прапановы ў адным сектары эканомікі можа не 
ўплываць на іншы. Напрыклад, цалкам магчыма мець зашмат 
настаўнікаў гісторыі і адчувальна мала настаўнікаў матэматыкі. 

б) Нягнуткасць заробкаў. Хоць магчыма павысіць заробкі, але 
знізіць іх вельмі цяжка. Так, паспяховыя дзеянні прафсаюза могуць 
прывесці да росту заработнай платы, што створыць перавагу 

прапановы над попытам, але прафсаюз здатны не дазволіць 
работадаўцам зменшыць колькасць работнікаў (гл. мал. 3.15). 

в) Нутраная перавага. На многія працоўныя месцы трапляюць 
параўнальна маладыя і непадрыхтаваныя людзі, якія потым набіраюцца 
вопыту. Таму для чалавека звонку цяжка вытрымліваць 
канкурэнцыю за высокую пасаду на такой працы. Напрыклад, 
малаверагодна, што чалавек здолее атрымаць высокую пасаду ў сістэме 
адукацыі ці мясцовага самакіравання, калі ён займаўся іншай 
працай, нягледзячы на яго кваліфікацыю. 

г) Інфармацыйныя кошты. Пошукі новай працы ці новага 
работніка патрабуюць выдаткаў як ад работніка, так і ад работадаўца. 
Чым вышэйшая пасада, тым большыя выдаткі. Гэты пункт 
больш дэталёва разглядаецца далей у тэорыі пошукаў. 

ТЭОРЫЯ ПОШУКАЎ. Сучасная тэорыя рынкаў працы даводзіць, 
што як работнікі па найме, так і работадаўцы будуць "шукаць" 
найлепшых умоваў здзелкі на рынку працы. Згодна з гэтай тэорыяй 
традыцыйны падыход гранічнай прадукцыйнасці ігнаруе кошты 
здзелкі, збору інфармацыі і мабільнасці працы. 
Для прадпрымальніка кошт пошукаў можа ўлучаць выдаткі на аб'явы 

для патрэбных работнікаў, кошты інтэрв'ю і кошты дзейнасці без гэтых 
работнікаў у пераходны перыяд. Кошты хутчэй за ўсё вырастуць, калі 
пасада высокая. Для патэнцыяльнага работніка існуюць дадатковыя 
кошты пошукаў, г.зн. жыццё без належнага даходу, пакуль не 
знойдзена патрэбная праца. Высокі ровень беспрацоўя можа 
адштурхнуць работніка ад пошукаў. 
Такім чынам, розніца ў даходах можа быць часткова растлумачана 

праблемамі пошукаў працы (гл. таксама ў раздзеле 27). 

ВЫСНОВЫ 

1. Прафсаюзы спрабуюць уздзейнічаць на ровень заработнай платы 
як абмяжоўваючы прапанову працы, так і з дапамогай калектыўнай 
дамовы. 

2. Фактары, што ўздзейнічаюць на сілу прафсаюзаў пры заключэнні 
дамоваў, гэта — эластычнасць попыту на канчатковы прадукт, 
лёгкасць узаемазамяняльнасці і доля выдаткаў на працу ў агульных 
выдатках. 

3. Манапаліст хутчэй абмяжуе выкарыстанне фактару, а манапсаніст 
хутчэй абмяжуе як колькасць работнікаў, так і аплату.  

4.   Агульная   прапанова працы   вызначаецца   неэканамічнымі 

фактарамі.   На   прапанову   працы   ўплываюць   таксама   перавага 
адпачынку і мабільнасць працы. 

5. Розніца паміж заробкамі надта вялікая, каб яе можна было 
растлумачыць з дапамогай тэорыі гранічнай прадукцыйнасці. 

6. Парушэнне раўнавагі часта здараецца на рынках працы незалежна 
ад агульнай сітуацыі занятасці. 

Пытанні 

1. Разгледзьце фактары, якія ўплываюць на магчымасці прафсаюзаў 
змагацца за павышэнне заработнай платы. 

2. Абмяркуйце фактары, якія выклікаюць розніцу ў роўнях 
заработнай платы. 

3. "Калі прафсаюзы маюць поспех у павышэнні рэальных заробкаў, 
гэта вядзе да змяншэння занятасці і ў выніку — да змяншэння агульнай 
сумы заробкаў". Ацаніце гэтае сцверджанне. (Падказка: памятайце пра 
эластычнасць попыту, раздзел 11.) 

4. Абмяркуйце погляд, што заканадаўства пра мінімальную 
заработную плату вядзе да росту беспрацоўя і змяншэння агульнай 
сумы заробкаў. 

5. Прааналізуйце ўплыў попыту, які можа абмяжоўваць заробкі і 
занятасць. 

6. Да якой мяжы, на ваш погляд, урад будзе ўмешвацца ў 
афармленне калектыўнай дамовы? 

7. Ацаніце поспех закона аб роўных заробках у павышэнні 
заработнай платы жанчынаў. 

8. Вызначце і растлумачце прыклад: 
а) перавагі прапановы над попытам; 
б) перавагі попыту над прапановай на рынку працы. 

9. Да якой мяжы, на вашую думку, беспрацоўе будзе непазбежным 
вынікам укаранення новай тэхналогіі? 

10. Звярніцеся да мал. 3.3 і 3.4. Прадэманструйце, што калі б 
заработная плата была вызначана эквівалентна найвышэйшаму роўню 
сярэдняга прадукту, дык не засталося 6 тавару, каб аплаціць зямлю, 
капітал ці прыбытак. 

11. З прычыны няроўнасці мужчынскага і жаночага полу жанчынам 
заўсёды будуць плаціць менш, чым мужчынам". Абмяркуйце. [ЗП] 

12.Чаму бухгалтары зарабляюць больш за прыбіральшчыкаў, 

аднак многія настаўнікі зарабляюць менш за некаторых 
некваліфікаваных рабочых на нафтавых свідравінах Паўночнага 
мора?[ЗП] 

Пытанні паводле інфармацыі А  
ЗАНЯТАСЦЬ I БЕСПРАЦОЎЕ 
Вывучыце мал. 3.19. Ён інфармуе пра сітуацыю занятасці і 

беспрацоўя ў Вялікабрытаніі. 
Разгледзьце наступныя пытанні: 

1. Растлумачце, што азначае тэрмін "працаздольнае насельніцтва" (ці 
"рабочая сіла"). Якой была колькасць працаздольнага насельніцтва 
Вялікабрытаніі ў: 
а) 1972 годзе? 
б) 1990 годзе? 
2. Растлумачце  змены,   што   назіраліся   сярод   занятай  часткі 

рабочай сілы Вялікабрытаніі. 
3. 3 1982 да 1986 года занятасць і 

беспрацоўе раслі адначасова. Як гэта 
магчыма? 

4. Які ўплыў мае рост роўню 
беспрацоўя на рэальныя заробкі? 
Абгрунтуйце свой адказ. 
5. Як рост роўню беспрацоўя паўплываў 

на сілу прафсаюзаў пры афармленні 
калектыўных дамоваў? 

6. Да якой мяжы памеры занятай 
рабочай сілы будуць паказнікам роўню 
эканамічнай актыўнасці ў краіне? 
7.  Які   эфект   будуць   мець змены   ў   
агульнай   прапанове працы на заробкі і 
занятасць? 

 
Мал. 3.19 Колькасць занятых работнікаў і беспрацоўных Вялікабрытаніі  

Пытанні паводле інфармацыі Б БЕСПРАЦОЎЕ СЯРОД 
ВЫПУСКНІКОЎ 
Прачытайце наступны артыкул, што быў напісаны ў 1991 годзе, і 

прааналізуйце інфармацыю на мал. 3.20. Потым разгледзьце пытанні 
пасля артыкула. 

 
 
Мал. 3-20. Змены ў працаўладкаванні выпускнікоў навучальных установаў. 
1979/1989 гады 

Няспынны рост колькасці выпускнікоў навучальных установаў у 1990-х гадах напэўна супадзе з 
ростам беспрацоўя сярод выпускнікоў і недахопам выпускнікоў тых спецыяльнасцяў, якія патрэбны 
прадпрымальнікам. Так сцвярджаецца ў аглядзе, што быў надрукаваны нядаўна. 

Колькасць новых выпускнікоў у перыяд з 1990 да 1993 года вырасце на 37%, згодна з аглядам 
Інстытута па вывучэнні насельніцтва за 1991 год. 

У справаздачы гаворыцца, што гэты рост забяспечаць жанчыны, студэнты старэйшых курсаў і 
тыя, хто не мае базавай прафесійнай падрыхтоўкі, вучыцца ў тэхнічных вучэльнях і каледжах. 
Традыцыйныя работадаўцы ацэньваюць іх як не надта прывабных работнікаў. 

"Не толькі вопыт і амбіцыі часта чужыя ім, але бальшыня з выпускнікоў вывучае мастацтва ці 
сацыяльныя навукі, а на спецыялістаў у гэтых галінах ведаў попыт больш нізкі". 

У справаздачы пішацца: "Рынку неабходна пачаць адаптавацца цяпер, калі прапанова 
выпускнікоў не зменіцца рэзка да наяўных магчымасцяў і патрабаванняў работадаўцаў". 

Відавочна, што і надалей будзе недахоп выпускнікоў з навуковай і інжынернай адукацыяй. У 
перыяд з 1990 да 1993 года іх колькасць, бадай, не вырасце больш чым на 20%. 

Адна з прычынаў гэтага, на думку аналітыкаў, у тым, што мала жанчынаў ідзе вучыцца на 
інжынерныя спецыяльнасці. Хоць 30% выпускнікоў, што здаюць экзамены па фізіцы ў катэгорыях 
ад А да С, — дзяўчаты, спецыяльнасцяў, 
яны складаюць толькі 12,5% сярод студэнтаў інжынерных. Сярод доўгачасовых перспектываў 
справаздача адзначае рэзкае змяншэнне колькасці студэнтаў у педагагічных установах, — мінус 
49% з 1979 года. 

Бальшыня выпускнікоў школаў выбірае прафесію юрыста, а не педагога. У 1980-х гадах усе 
навучальныя ўстановы, акрамя педагагічных, павялічылі наборы студэнтаў, якія прыйшлі пасля 
школы. 

Вышэйшая адукацыя лічыцца прэрагатывай пераважна сярэдняга класа. У 1989 годзе дзеці 
бацькоў, што займалі кіраўнічыя ці іншыя высокія пасады, складалі 67% універсітэцкіх 
абітурыентаў параўнальна з 62% у 1979 годзе. 

Доля дзяўчат-абітурыентаў таксама працягвае расці — з 40% у 1979 годзе да 47% у 1990 годзе. 
Этнічныя меншасці добра рэпрэзентаваныя ў каледжах і тэхнічных вучэльнях. У 1990 годзе 

больш за 14% абітурыентаў былі прадстаўнікамі этнічных меншасцяў параўнальна з 5%, якія яны 
складаюць ва ўзроставай групе 16 — 29 гадоў працаздольнага насельніцтва. 

1. Растлумачце дастаткова поўна, чаму магчымы рост беспрацоўя 
сярод выпускнікоў школаў, тым часам як змяншаецца колькасць 
працаздольнага насельніцтва гэтай узроставай групы. 

2. Якія захады можа зрабіць урад, каб зменшыць ровень беспрацоўя 
сярод выпускнікоў? 

3. Наколькі выбар студэнтамі прадметаў навучання адлюстроўвае 
патрэбы эканомікі? 
 

 
 


